
Dǎt afar 

Əlkəttab wa n taɣare iga ikka imadalan ən lǎkkol tan ən nijer tolas dǎɣ tizarat fel 

mušetan wi n lǎkkol ta mədərrat əd ta n gǎregǎre . Əlkəttab wa ila kǎrad arəsəlan. 

əs tizarat itawanzam-du  tolas itawaktab əs  tadhəlt ger tasəgərt n Itali ta təgat esəm 

Vittorino Chizzolini d inibarsite ta n Gnenève d  edag wa n teɣare, eket n aljawab əd esəssəɣri 

(LACDIPE) wa n inibarsite Abdou Moumouni ta n yamay. Akatab-net eway du amənəy ən  

taggayt təkmasat musanan wi n esəssəɣri, wi n etekt ən tetay , wi n attarix, wi n saɣrinen 

təmədurt daɣ tamatte, wi n musanan ən teɣare ən əlkətaban əd masnat n amagrad, d əmuṣanan 

n amagrad, əmuṣanan ən ewet n əlkəttaban wi n  kel itali, suisse əd nijer. 

Arəsət n əlkətab wa iga dǎɣ awa ikmas əd adabbara-net. ənken daɣ s , əlkətab wa 

issidad fel deran ilkaman i arəsəlan ən Nijer wi n maṣnat :  aketəb wa n təšamunt, tənfa ən 

tamǎtte,tajne ən tamǎtte əd awalan, itillan n ǎlɣadatan d ǎhanzazəɣ əntane s itiwǎfrag anay 

nǎsǎn dǎɣ aṭṭarix əd təmuxsurt ən kel Nijer. ənkendaɣ as əlkəttab  a iga fel teɣare ta n 

azaman ; əhantu  adabbaraten əd imutag wi n asəssəɣri, iga fel alɣadaten wi n iru, əd  wi n 

azaman i nalmadan  fel agaraw mǎṣnat tufat. əlkəttab wa iga fel tumaṣt əd  mǎṣnat awendaɣ 

du za awiyan təttit i akkal-nǎnǎ tolas d ǎgamay n əsuɣəl n ǎljawad dǎɣ edes n əddənet i 

səstanan win nətagu. 

Dəffər wa inaktaban əsəknan ənken ikmas əkəttab wa n təfransəst dǎɣ əkkoẓ awalan 

ən Nijer : Tətefənt, təzabarmat, tamajaq əd təfolant . əlkəttab wa osa -ddu-dǎɣ ǎlwaq wa s 

tarha nijer ad afərnǎt lǎkkolen-net kul asəssəɣri dǎɣ awalan nǎnǎ. əlkəttab wa iga dǎɣ tarayt ta 

əfranan imuzaran felas ibbiyan as teɣare dǎɣ awalan-nǎnǎ təsassagru wəllen. əlkəttab wa imos 

tittit i imutag wi n təlanin fel aḍakar ən deran  ən forje wa n teɣare. 

As din tənzara, əlkəttab n esəssəgri wa igmay dǎɣ imadhalan n əddənet kul, imaɣran, 

wi n nijer ad idin ənzəran fel isansan wi n teɣare  d ǎddabaraten wi n əkkanin/əmarnin  

imaɣran əd mušetan-nǎsǎn ən mǎṣnaten šin s ətawafrag esəssəɣri nǎsǎn, dǎɣ esawey ən teɣare 

dǎɣ ǎkkal- nǎnǎ. əlkəttaba wa iga dǎɣ tǎra , igitan d awa odma Amuzar nǎnǎ Muxamed 

Bazum Fərzidan wa n Addǎwlǎt ən Nijer əd mənəstər wa n innəṭṭǎfǎn d tǎɣare n ǎddawalǎt wa 

s deran net ezəzəluluɣ ən lakkol fel tadhəlt ən, maɣran fel ad aknin təlkamǎt nǎsǎn. 

Addawlǎt ən Nijer təssânǎmarawan i inezəman, inaktaban əd imadhalan kul wi n du 

ewaynin targət nǎsǎn fel ekanan ən əlkəttab wa n taɣare. 

Dr. Rabiou OUSMAN 

Mənətər wa n innəṭṭǎfǎn əd tǎɣare n ǎddawalat ən Nijer 



 

Anazam n ǎɣyud əd igi enayan ən kel afriq : əlkətab ən mušetan əd ənəsselməd ən 

mušetan.  

Stefania Gandolfi 

Əlkətab-wa n esəlməd ən teɣare « Anazam n ǎɣyud əd igi enayan ən kel afriq : əlkətab ən 

mušetan əd ənəsselməd ən mušetan. »əmmədaya əs awen felas ilan tu əššin cidəten. Ta n 

tǎzzarat təmmar afriq əd aɣyud-net wa əgrawa har ǎzalada. Ta n sǎnatǎt təga fel forje wa n 

ešiti n maṣnat i mušetan imoṣan iyyǎn dǎɣ əššəɣəlan n ǎššarikat əd deran-net, Vittorino 

Chizzolini, almasifo tolas ənəsleməd təmədurt-net kul iget fel esəlməd ən mušetan dǎɣ Itali 

əd ikǎlan aggotnin dǎ,ɣ əddənet. 

Ăɣyud alhaq a imôṣ i ak awedam fel ad egu təmədurt təgat fel təmuṣt, samɣar n ǎk iyyǎn, 

masnaten əd maṣnaten. Tənna tənamalt ta n alhaq wa igan fel aɣyud dǎɣ aketəb-net « azalay n 

ǎlhaq n ǎɣyud šilat n ǎlhaqwa n təmuṣt awen imoṣ šilat n izǎrayan fel agaraw ən aɣyud 

isirtayan tolas olâɣǎn » 

əlkəttab əfrag ad iqqəl amatug wa n esəssəɣri wa za eknin tarrayen šin aɣyud əd šin n ǎlamad 

dǎɣ əššəɣəl əs ahanẓaẓəɣ fel agamay ən maṣnat n ərrəzuɣ, ezərəz ən təlkuk meɣ igi 

əlməxsudan wi n ǎynaynin fel esəmməttəy n ǎɣyud. 

Əlkəttab-wa ila deran zəwwəran ilan ənnəsixa : zəwwəran felas afriq ta n amer wa ilkǎman i 

təla wər təla lǎkkol təmôṣǎt ən kel afriq, eges təla lǎkkol šilat ən ta n kufar wər n əšɣel əs 

alɣdaten-nǎnǎɣ. 

Ənnəsixa ,tolas felas ak ǎkal ila ǎlhaq ən eššəšɣəl n ǎɣyud-net wa za ǎgin dǎɣ tənfawen n 

ǎlɣadaten-net i bǎraran fel igin tǎɣare olaɣan təmmîkkǎnat. Lǎkkol ta n ǎfriq təhor ta tǎgu əs 

ǎrǎt kul əd igmadan ǎlɣadaten-net. ənken əs ti inna Moussa Sagayar dǎɣ aketəb wa n ǎmatug « 

wər tu  illa sǎdad  oɣadan n ǎljawab igan fel almaɣanaten əd mašnaten əskarnin n tǎmatte n 

ǎfriq. Eges  təmôṣ ǎlɣadǎt ən təttit n mǎṣnatenəsirtaynin tolas əganen fel tənfawen wər nəga əs 

əššərədan əktabnen » 

Aɣyud wa isâmǎttayan imôs aɣyud wa isaɣalan tiɣirwən tidət əs eməšiwəl. Aɣyud wa 

isâmǎttayan ifrag ad effu turagǎt i inalmadan ad zənnəzdəm əs eməšiwəl egu isəstanan fel 

awa immǎran tǎmǎtte əd alɣadǎt wi n dǎɣ idar. 

Šǎššela-wa, əs iga Sall (2020) eṣṣəm « iharan jajwalan amaḍal-nǎsǎn » awen itâwǎy du ebərgi 

n lǎkkol iyyǎt n ǎfriq, du za tâwiyǎt esaway enayan ən təttit. As tareɣ ikǎnnan əd titit aɣyud a 

imôsǎn ǎrǎt wa imməkǎnan. Inna Ndoye  « eməttəy ikannu aɣyud felas ašaɣal əs deranan wi n 

ǎynaynin, ad tan isəmməkəl əs wəyyad šilat n ǎhanẓaẓəɣ » (NDOYE , 2020). 



Fərregǎten ti n əsnaṭaṭ ilânǎt tənfa awa din əgre fel aššəšɣəl ən lǎkkol ta n ǎfriq. Ta n 

tizarat as asəktəb  n əniməṭṭiyǎn dǎɣ tǎɣǎre. Ta n sǎnatat əntas ta za təssənat fel təttit n 

ǎwedam felas lǎkkol əd tǎmǎtte teklay-nǎsǎn iyyat da a təmôs(Sall, 2020).  Dǎɣ aɣyud wa n 

ǎlɣdǎt, ənnizam əd igi faw da ərtayan, awendǎɣ as tegare d ǎɣyud  əmôsǎn ǎrǎtan olaneen, 

ərtaynen. 

Təllay tolas əššəɣəl wa kǎraḍ wa inna « ǎrǎt wa inatagan awedam i tǎra ən awa du za 

ifawan.ənnəsix ta du za tifawat təhor tolas təga fel sagda awendǎɣ as « anəmənnak wa n 

sǎgda » ad ətwəssən felas . 

1 Təfirt ta iget anaktab wa n Taggayt ta n Sahel təgat dǎɣ elan wi n1976 dǎɣ OCDE, fel tadhət 

ən Asagawar wa n ger ǎddawlaten ti nəbəllatnen fel manna dǎɣ Sahel( CILSS) 

 
Aɣyud wa n afriq era tidot təgat ger əššərikat təmmarat tolas təmədurt əd ərrəzuɣ ger 

aɣyudanəd wəyyad isǎwayǎn šilat ən: infanen, əhanẓaẓəɣ,tǎmǎtte,folitik, alɣadǎten, maṣnat ən 

təkarsawen, fel tadhəlt ən Mamadou Ndoye wa iɣran « asaggawar wa n tanəmənnak wa n 

tǎmǎtte » (NDOYE, 2020, Udn wa n.48) 

Awen eway du assahat, tolas təttit dǎɣ maṣnaten i tǎmǎtte imoṣ a tətit i aytedam. Aɣyud imoṣ 
ǎrǎt a du itawayan tǎra ger imadalan wi n aɣyud əd tamatte felas tossaɣ ak iyyǎn əs aššəɣəl. 
əlməxsud wa olaɣ ad eballan fel ad iqqəl aɣyud wa n afriq aɣyud igan fel ərrəzuɣan ǎkal. 

Aɣyud ərrəzuɣ isədrǎwǎn tolas « almaɣna n ərrəzuɣ isədrǎwǎn əntas əšəɣəl ən tadhəlt 

ən ak awedam, felas awa t ihan in ak iyyǎn. Aɣyud itiwakal as imôs ərrəzuɣ isədrǎwǎn ihor 

as taɣara a təsərtəy fel eššəɣəl ən folitik ta n tǎmǎtte » (UNESCO 2015). Ameḍran wa igan 

fela ərrəzuɣ isədrǎwǎn ihor as ikas du dǎɣ ərrəzuɣan n Ǎfriq wi n ǎɣadǎt. awen iga dǎɣ amer 

wa n əššəɣəlan n ǎgamay wi n aynaynin . awa din əgmay əlkəttab wa da. 

Aɣyud wa n ǎfriq imôs alɣadǎt felas ila deran wa n eššəšɣəl n ǎk awedam əd tamatte ta 

tənîttǎfat əd ši n karaḍat tiɣəmar : taɣmərt ta tazzarat n awedam, təssânǎt tənfa-net dǎɣ igi. 

Ta n tamatte da almaɣna ən təmədurt-net əd esəxsəl ən tadhəlt ən iyyǎn awedam. əd wa n 

iqqalan serwisan šilat n imašaɣalan wi n alxəkum, əšɣalnin i man-nǎsǎn əd sibilan.  

əlkəttab-wa imôs ərrəzuɣ iyyǎn i aɣyud n tamatte ta n ǎfriq əd kel nijer. Aɣyud itiwakkalan 

šilat ən təttit təsirtǎyat, « azaɣəz n ǎwedam iman-net…ɨfragan esərtəy ən təmuṣt, maṣnat ən 

təmədurt əd maṣnat ən igi » (Ki-zerbo J., 2006, Ud wa n. 198-200) 

Awen əntas as aɣyud ɣas-net a imôsǎn təfir alɣadǎt n ǎfriq təfragat du tawəy titit i afriq : 

aɣyud igan fel alɣadǎt n afriq, šilat «  n ǎšək iqtan dǎɣ eder alɣadǎt ɩdwəl tolas əgmədan ti du 

arrawan ən eskan . awendǎɣ əs təhor a ti iqqəl aɣyud. əmmôs era ad awaru iljam tu ad iṣṣən 

ǎlɣadat n ǎfriqɨhor ad agin ikannan ger lǎkkol əd alɣadǎte-net, awa ti za egin əntas alɣadǎt əd 



tənfa n ǎwal fel təmədurt n ǎk əzəl, ikǎnnan ən tamatte. « awal itafu turagat, iɣašad meɣ 

itaraw du….Lǎkkol wər təfreg əmələli i taggast n ǎfriq : as wərgeɣ awen ad nannu lǎkkol dǎɣ 

afriq wərgeɣ lǎkkol n afriq » (Ki Zerbo J., 1990, Udn wa n. 79).  

Nəkədet daɣ martayan a, alɣadaten šin afriq wər tannat iwer əlɣədər. asawad dǎɣ šiyyad 

alɣadaten wər ihor etəwi ən təmust-nǎna. Talkak a dǎɣ as itawagmay effəssər dǎɣ əlkəttab-wa 

Wər nara aɣyud ixfalan fel man-net “ aɣyud n ǎfriq ibirgen i ikalan kul eges ihor ad 

itwagin əššəɣəlan šilat wi n afəssər, akatab, əd tugit əs wəyyad almaɣnaten əd isəssinay » 

ənken əs tu əktab Akkari . inna tolas əššəɣəl wa n ǎkatab itawagatet i « tifir əd almaɣnaten ti 

n ger ǎddawlaten əs za əšɣəlnen əs alɣadaten ti n ǎkal, wərge awalan ɣas a tawaranen ad 

ayyin tamatte n afriq ad tenay » 

Aṭṭarix  ən lǎkkol ta n nijer aytedam wi n tǎma, šilat taggayen ti n ger kǎlan, wi n alxakum, w 

n əšɣalan dǎɣ əššərikaten əntanay a du tawaynin axšud. Adakal ən əššərədan əd  esuɣəl ən 

lǎkkol edag wa agaraw ən maṣnaten. 

əlkəttab wa nijer dǎɣ iga tolas igamay esəkni n əmmək wa əs tu təlla maṣnat, du təgmadat 

aytedam wi n nǎnǎɣ , awa isaɣmar tadhəlt n ak iyyǎn. 

Aytedam a əhantan inaḍan , iməssuwat , aytedam wi n tagginen imayyan,togbaren, iməffa n 

sǎlan, inamajalan, imawatan, əd iyyad tolas. Igit n maṣnaten eway-nǎt du tititen aggotnin, 

teɣare tan nijer azalada təhor ad təqqəl təgat asawad dǎɣ ǎrǎtǎn wi n azzaman. 

 
Tənfa n ǎšiwəl imôs ǎmatug iyyǎn n ǎɣyud « izamazlu tolas isanamataf eges isaɣyad 

awendǎɣ as əššəɣəl-net əntas teɣare əd eṣuṣən ən teɣare ta tətagit tənfawen n ənnəsixa , 

əbərəd əd aɣyud ((ISSOUFOU dǎɣ aketəb-wa).Afaran ən tarrayen tin olaɣnin i aɣyud ən 

bǎraran. A təqqəl lǎkkol təsîrtǎyat wər n səkət, wər n zəmməzəy, Eges təmôs ta n alɣadǎt təgat 

tolas fel tamatte ta tənkadat isamɣar ən təmuṣt. Inna Moctar dǎɣ əššəɣəl-wa “lǎkkol a təgməy 

dǎɣ imarwan tədhəl-nǎsǎn fel ad əfləsan mušetan əd awa sasaɣrin dǎɣ lǎkkol I bǎraran.” As tu 

təlla taṣṣaq ger Marwan əd lǎkkol awen a du awi iməttiyan dǎɣ teɣare,. As maṣnaten əd 

awalan –nǎnǎ tawaššɣalan teɣare əd tətawaru. Dǎɣ aɣrud , əlkətab-wa ɣas deran-net eṣuṣən n 

tǎɣare ta təgat fel bǎrar, tamatte. 

Ǎlbab 

Alhaqqan ən bǎrar,teɣare tan arəsəl əd ta n təmust : mamôsǎn idagan-nǎsǎn dǎɣ afriq ? 

Abdeljalil AKKAI et Rita Locatelli 

Résumé azəgzəl 

Ismawan wi n teɣare itwazdeynin dǎɣ əddənet ,afərkiya a du əgmadan eges wǎla ɣas sǎfrar n 

aṭṭarix-net. Dǎɣ əketəb wa  ad nəgmi emal ən tidət , əs səstanan nətagu i kel afərqiya.  

Əs tizarat za nəgamay daɣ efəssər ən tifir n ger ǎddawalten fel alhaqan ən bǎrar. Ad nǎšaggar, 

nənəy timəxutar ti n  imməkkan nawi fet tǎnǎt  nəšəššɣəl dǎɣ ikalan wi n afərqiya. Tamaxatirt 

ta təmos iyyǎt fəl təga təkarit hullen zamas təmar du  əssəɣəl ən bǎrarǎn, məgda ger tabǎrart 

əd bǎrar, azalaf dat ǎlaq d əmənkəḍ. 

Tolas, ad nənzər fel awa ihôrǎn meɣ wər nəhor i lǎkkol ta n afərqiya sər a d əmmǎran ger 

ǎlɣatan wi n tǎɣare. Tassaɣen tin ger tawšten əd tǎra teɣare dǎɣ alɣafiyat, turagat ən adakal ən 

bararan ən tiləqawen  iguz ən lakkol əd iməttiyan n alɣaten taginet dǎɣ tixəlak ti n afərkiya ad 

təwəniyan/ a falâsǎn tǎgu batu. 

Dǎɣ  əketəb-nǎnǎ wa ad inəy tarrǎyen ti n əmmunen fel za itəwəššəɣəl teɣǎre ta n təmust n 

ǎkal meɣ tolas ta n təsədrawat . Awen olaɣ dǎɣ eməttəy n ǎṭṭarix n əššərədan ən təmust, 

əggazan issətan əmarnin isǎlan wi n ǎzǎman. tirgit, n ǎffar n təkkarsiwen ši n tǎɣare əntǎnatey 

daɣ a fallas nǎt ədâəkuḍ 

Todma  ta fəl nǎrda  dǎɣ əketəb wa ad əsəllikən teɣare ta n afərqiya as tənôlǎm i ši n əddənet 

eges əlan tu əššərədan əmonin afəssər, asuɣəl əd tiyyad təfir du itawawayin s ǎmaḍal. 

1.Alhaqqan ən bǎrar wa n ǎfriq : anamodan ger ǎddǎwlaten d 

ǎlɣadaten/tiɣərwen n ǎfriq 

Dǎɣ awaṭay wa n agim əd taẓawat təmaḍ əd əkkoẓǎt təmərwen əd səmmoṣ 1945, asaggawa 

wa inəttǎfan alhaqan ən ag adəm təkkal əššərədan wi n hakinen turagǎt n agaraw n tǎɣare i ak 

bǎrar.ənten əs tu əktab Kola (2017),tebəllant ta tətwaggat fel agaraw n alhaqan ən bǎraran 

imos ǎrǎt ikalan alwaq aggen felas tidawat  n ǎddǎwlǎten wa idahalan bǎraran igraw ǎnasara 

dǎɣ awaṭay wa n 1923 əs tərədawt n awen dǎɣ Genève, Tartit n Ǎddǎwlǎten dǎɣ awaṭay wa n 

1954 ənta dǎɣ təsiwar əfus net alkad wa n tərədawt. Asəwər n əfuṣ ən Tartit n Ǎddǎwlǎten  i 

əšərədan wi n əmmarnin ǎlhaqan ən bǎrar dǎɣ awaṭay wa n 1989. Tolas ,  asaggawar wa n 

tartit n ǎddǎwlǎten n Afriqiyya isîwǎr  əfuṣ i alqanun n Ǎfriq əd wa əmmârǎn ǎlhaq  əd əlluɣ 

ən təmədurt ən bǎrar.teway du  tolas təttit d esəqsəl n əššərədani Afriqiyya. 



Tolas , ǎlhǎqan ən bǎran ətîwǎktaban fel əššərədan aggôtnin əd tisuṣṣan ti n ger ǎddǎwlǎten, 

rejionan d məḍlan təga tərədawt fellasan  iru. Ǎrǎt wen imoṣ tətit ǎgget fel as isakta du 

əlxəkum əẓuk wa s idobat a tegu igan fel aggaẓ,  əd essəsəgri ən bǎraranɨkǎlan ǎggotnin n 

afriqiyya əssəwaran əfuṣ əšərədan wi n ger kǎllant tolas əngantan dǎɣ əšərədan ən ǎddawlaten 

əd wi n amaḍal. 

Tolas annamod wa  ger mədlan isak tt-du i marawan, mušetan as ǎk bǎrar ad ifəliwəs fel ad 

eknu tilkamǎt-net. Awendǎɣ-as, əketəban wi n ger kǎlan itiwǎfrag a ta n itəwəššəɣəl dǎɣ talɣa 

n forjetan wi n taṣṣaq ger ǎddǎwlǎten. əmôsǎn ǎrǎtǎn əs za ammǎttayan tiɣərwen ən bǎraran 

kul har wi n lukkuknen. 

Esəktəb n  ǎlhaqqan ən bǎrar wa n afriqiyya dǎɣ taggayt n ənnisixatan wi n ger məḍlan itiy 

meɣ wər igda. Alwašitan wi n tawâkkǎlnen wər ge faw əs tâkǎyan dǎɣ ǎkal. Iba n ǎṣṣahat ən 

kǎlan wi n afiriqiyyaeway-du ezəkəz wɛllen dǎɣ elan wina. Enəgbal əd ləkkum i əlxəkum  wa 

n məḍlan oyyan-du ifǎggan fel bǎraran wi n afiriqiyya ( Adepoju, 1993 ;Thomson, 2017). Dǎɣ 

afiriqiyya ta n ǎṭaram, wəyyaḍ iməḍlan šilat ən Nijer, Burkina Faso, Sənegal, Kot Divowar 

meɣ Benin ənzaman-du təkarsey təgat eṣṣəm « səssigu » ənta as alxəkum ad ekfu ǎššarikaten 

ti n əbdanin fel man-nǎsnǎt turagat n adâkal ən tuziyya n aṣṣaxǎt ən tǎɣəssa meɣ teɣare  

 «Təkarsey ta təga fel  ǎššarikaten ti n əbdanin fel man-nǎsnǎt d ǎlxəkum fel esəfsəs n 

əššəɣəl wa n tǎɣare ta n mawaḍan» (MCAPLN, Udn wa n. 9, 2010). 

Šiyyaḍ əlxakumǎten əzunnǎt əššəɣəl ger ɣərman felas ǎlwǎq iyyǎn azrəf wa n ərəzum wər du 

itiṣu tarmaḍ meɣ faw dǎɣ rejiyonen. Anəmənnak wa ger kǎlan tamakkedəlt n awa inətǎfan əd 

təffa i tələqqawen turagat ən təttit-nǎsǎn wər za tayyu fotik ta n afiriqiyya a tǎggu s əlluɣ 

(hyden, 2017). Əmmos təffa i tələqqawen turagat ən təttit-nǎsǎn sər awa iqqǎlan teɣare wər 

imməkan ewəziwəz felas a du awi tiyya ən kalan iyyaḍ. 

Wər ti təlla tidət ger alwašitan win ikkal əlxəkuman fel Alhaqqan ən bǎrar win afriqiyya əd 

awa ittawaggin  dǎɣ amaḍal. Awendǎɣ imun dǎɣ ikǎlan win wər nərzeɣ meɣ win əhan 

iməttagǎr. Iban maṣnat n əššərədan wi n ǎlhaq n əddənet wi n tagâznin tǎmatte dǎɣ təmert-ta 

təkuṣat fel alxəkum əd imadahalan ən folitikn imədlan a imos ǎrǎt əs za əgdəlan anaẓar fel 

šadad-wa (Akkari et Sagayar, 2021). 

Dǎɣ tiṣuṣanen n əddənet wəyyaḍ annamodan wər gərəwan tarrayt felas əmmoṣan ǎrǎtǎn 

wəyyaḍ wər nəha əddin meɣ ǎlɣadaten ən tǎmǎtte. Awen wər za igdəl əššəɣəl dǎɣ amaḍal.  

Ihor alakam i alɣadatan    wi n tǎmǎtte ta n afiriq fel agamay n afiliwəs-net əd əššəɣəl n əkkoẓ 

əlməsilan win təha təkma i tǎmatte ta n afiriqəg agamay asəssihi n alhaqan n bǎrar.  

Tebəlant titiwagga iru fel eššəšɣəl ən bǎraran dǎɣ isǎggawaran n əddənet. əlatu əsərədan wi n 

as iššaɣalan Bǎrar ad irkəm tolas iɣəl taləqqe. Awen titaway du eššəšɣəl dǎɣ iban tǎra in 



bararan (BIT,2002). Dǎɣ Iɣərman farorninn afiriq tan ataram təzalǎma bǎraran agotnin dǎɣ 

tarrayen nassayan,əzlanin wər nəsxa. Awa ənnan imusǎnan ǎket ən bǎraran win šaqqalnin dǎɣ 

afiriqiyya ad awəḍ temeḍe ən miloyonan dǎɣ mǎraw elan wi du orgaznin, awen da za dǎɣ  za 

əkəlan imuzaran alwiši n tetanney-net.təlləqquwa ənta a təšâhǎšalǎt eššəšɣəl ən bǎraran dǎɣ 

afiriqiyya (Admasie, 2002). 

Awa igâdǎlan eššəɣəl ən bǎraran ənta s afânaẓ n əlləqqu, amiri n ǎɣǎf , əsəssəgri n ǎlɣadatan d 

əddin . ɨmarawa iwar ta n əẓuk n ǎggaz d esədwəl n bǎraran-nǎsǎn. Ǎzaladǎɣ ilan tu aytedam 

win šahǎšanen bǎraran ansiy fel tarayen i iɣrəman. Ihor ad ayyin awen ,senegal əntadǎɣ 

bǎraran-net əmozǎlan ark əssəɣəl en. Sandikatan əd nəsləman ad ənkəran əgdəlan əššəɣəl wa 

əhan bǎraran a. Imaḍranan  wi n kufar wər  imosan aratan wi n za s ǎrdin bǎraran alɣayalan 

meɣ tawšet(Abebe&Bessell, 2011).  Aggal imos iyyǎn dǎɣ əššəɣəlan ən bǎraran wi n folanǎn 

awen olaɣ tolas əmmos wər a dasǎn igədəl teɣare ta n nəsləman meɣ tan təfransist . 

 

Məgda ger təntey əd yǎy təktab dǎɣ əššərədan fǎrornen wi n ger ǎddǎwlǎten, tolas iha 

ənniẓam wa n titit təɣlalat 2030. Eni n Ind meɣ wa n Nijer inna « agaraw ə ən d esədwəl tənte 

ənke eššəwi n tawagoṣt  n ǎmahharag », awa a du ewayan iba ən məgda ger tənte əd yǎy. ihor 

ad ǎgin iməttiyan dǎɣ awen , imadhalan a din agrin as məgda ger təntay əd yǎy wər tu illa iru. 

Azalaf dat ǎlwaq d ǎnakaḍ ən tənte əmôṣǎn ǎrǎtǎn-du tawaynin iban n ǎṣsạxat n ǎlam ən ǎket 

n təbǎraren dǎɣ əddənet meɣ afriq(Moody, 2020). Tətit təga hullen felas/ zamas dǎɣ wər ǎba 

eraz felas win den ǎrǎtan n əššin əmmaran du təmust əd alɣadaten ăwendǎɣ as lǎkkol iwar tǎt 

əẓut aggen. Ǎmaradǎɣ šibǎraren šin əhanin lǎkkol əlanin ger  maraw d əššin elan əd šin 

maraw d ǎṭṭam əfrag-nǎt ad əstər-nǎt iman-nǎsnǎt fel adakal ən tadist d ǎzalaf dǎt ǎlwaq tolas 

əgru nǎt amiri n ǎɣaf fele ənnəkud əd tebəllant d ǎnakaḍ əd iban təkka ən lǎkkol. 

Bǎraran, imarawan,mušetan, əd imǎran ən lǎkkol kul iljam tan ad əbdədan aballanan fel 

təkmawen tin əkkoẓat-a. Əlmisal igət ən təmusetan dǎɣ lǎkkol tin afriq ifrag a du awi aɣləs əd 

tǎra ən tətawen lǎkkol(Stromquist et al., 2017). Ǎrǎtan wi n əkkoẓ təha təkma nənay gâdǎlan 

tittit dǎɣ tamert tan kənasan. Bǎraran wi n imar eməgər əd win məttəgar ənnâyǎn arkǎnay dǎɣ 

awen. 

Esəmɣər ən əššərədan n ǎlhaqan ən bǎrar əmôsǎn ǎrǎtan tabâllǎnen d əlləqqəw n ǎlɣayalǎn wi 

n afriq. Eges awendǎɣ wər za igdəl mǎzray n əššəriɣa felas ǎlhaqqan ən bǎrar əmmoṣ wər 

itǎwaga ləkkum i alɣadaten (Kola, 2017). 

1. Taṣṣaɣen ti n təllǎnen ger ǎlɣadaten əd lǎkkol 



Igət ən timəwat ən tǎɣare dǎɣ kallan win tǎmasna əššəɣǎlan taṣṣaɣen n ǎlɣadaten tin aɣyud  

fel a du awəyyan ikǎnnan i awa immǎran teɣare əhanat tawšiten wər nola əgan-nin dǎɣ 

mətəggar wi n ger məḍlan (Akkari & Radhouane, 2019). 

Dǎɣ kǎllan wi n ǎgǎla  əd wi n Ǎfriq ad təššəɣəl əs taṣṣaɣen ti n ǎlɣadaten dǎɣ as tekle-net 

təwinanag. 

Awendǎɣ as  Ǎfriq əd Nijer, əmmôsǎn idǎggan olaɣnin i aššəsəgəl n ǎlɣadaten ti n əmmar-nin 

teɣare. Madin nəttəwǎt as lǎkkol ta n kǎla wər təkkel alɣadaten ən afriq wǎla awendǎɣ as  wər 

təwəssəɣri-nǎt.Dəffər agârǎw ən alistixlalan, lǎkkol wər təšɣel ɣas  s ǎlɣadaten ən kufar wi n 

Ǎfriq lǎ. Dǎɣ awen ihor ad tǎgu teɣare s ǎlɣadaten-nǎnǎ(Aman, 2017).. 

Iyyǎn dǎɣ ǎrǎtǎn wi n əsərkǎmnin  lǎkkol ənta s iban essəsəɣri n awalan əd ǎlɣadaten n Afriq.  

Eges ǎk bǎrar ilâ turagat n alamad dǎɣ awal-net dǎɣ elan wi n tizarǎt arat wer itǎwasamɣar 

dǎɣ Afriq(Cummins, 2017).  

Temart ta n tǎɣare n awalan wi n Ǎfriq dǎɣ lǎkkolen iga. Dǎɣ elan wi n 2017, iyyǎt dǎɣ 

tǎkkoten n ǎssagawar wa innəntǎfan əd tǎɣare wa ger ǎddǎwlǎten n UNESCO tənna " Essəsɣri 

d  ǎlamad ən teɣare dǎɣ awalan-nǎna" əhôrǎn ad ətwaggin dǎɣ Afriq ta n agala. Awen awa t 

du ewayan inta as əddəkuḍ wa itwagan fel esǎway ən tǎɣare ta tətagit dǎɣ Burkina Faso, Nijer 

əd Sənegal təmmarat awalan-nǎnǎ(BIE-UNESCO, 2017). 

Ireman a du əmmarnin teɣare tan əššin awalan ətâwǎggin ǎlwaq a da dǎɣ Nijer d dǎggan 

wəyyaḍ dǎɣ afriq (MallamGarba, 2004 ; Schneuwly et al., 2019 ; Benson, 2020). Ihor aššəɣəl- 

net, esəgət əd agaraw ən tərədawt n ǎk iyyǎn. 

Taṣṣaɣen šin du əmmaren alɣadaten  dǎɣ lǎkkol dǎɣ Sahel ta n gǎregǎre əd Nijer awen ifrag a 

du awiyan iməttiyan fel tǎɣare dǎɣ rejionaten tin wər təha tenaṣṣay ən tetey meɣ əhan  

iməgran. Iweɣan win taggin izənga eway du aɣašaḍ əd aɣafal ən lǎkkoden farornen.  

Enəmətaf ger tawšiten əd ger əlislam wa igan kǎla dǎɣ nijer ifnǎẓ. Awendǎɣ as ihor essəsəɣri 

ən teɣare ta n ǎmakno/ alxer  əd  igi n awen dǎɣ alɣadaten ti n ǎkal. 

Təhor Nijer ad təšɣəl əs taṣṣaɣen šin ger tawšiten təšəšɣal kot dibar awen imôs ǎrǎt olaɣan. 

Taṣṣaq n tawšet təmos ǎrat igân fel tartit ən sǎnatat taggayen meɣ šiyyad farornen awen iga 

fel taṣṣaq təmmarat azalaf. Taṣṣaɣen tin ger tawšiten šin kot dibar meɣ "Tukpe" əmôsnǎt 

tənna əwârǎn fǎṣṣan ən qǎɣan n ǎk tawšet n ǎkkal. awen igâdǎl məlka, itaway du tolas alxer əd 

anəməra. Taṣṣaɣen a tâwǎynat du təbubəza dǎɣ alɣada n ǎk iyyǎn:  

"Tassaɣen tin ger tawšiten əgânǎt fel imayyan, Aṭṭarix, təbubəza,əd alxer. awendǎɣ as 

anəməra  əd anəmədhal awen a du awəy əlɣafiyat. ǎrǎtan a dǎɣ du za awinen alɣafiyat 

dǎɣ tǎmatte"(Insiata, 2013).  



Əlmisal dǎɣ Senegal ger Serer əd ifolanan təlle təbubəza gǎr-esǎn. Sere əd afolan əfârǎgan 

wǎla wər nǎmǎzdayan ad nəmədəlan har ǎk iyyǎn ihal ad ennu "akli-net" a imoṣ.  Ǎrǎt way 

itâwǎggu dǎɣ tawšiten kul igâdǎl tolas axšud ger tawšiten. Imuzanen ənnǎnin awen. 

Esǎwey ən tǎɣare dǎɣ n Nijer ila deran iṣṣôhen i wa n alɣadaten šilat n imutag win tǎɣare meɣ 

esəssəɣri n muštan, olaɣ as wər din nǎttawat alɣadaten-nǎna əd teɣare n awalan-nǎnǎ dǎɣ 

teklay ən teɣare dǎɣ ǎkal  

Lǎkkol ən Nijer azaladǎɣ təkmâs tawšiten kul šin nəla felas awendǎɣ a imməkǎnan. Ǎrǎt wen 

a ddu-awi sǎmɣar n ǎlɣadaten dǎɣ lǎkkol ta n Nijer. 

Arəsəl ən tafṣast, aṣṣahǎt, anǎzǎm əntǎnay a du tawǎynin esəmɣər  n ǎlɣadaten-nǎnǎ dǎɣ 

lǎkkol ta n Nijer. Awen olaɣ felas rejiyonen šiyyaḍ n amaḍal əmmigar-nǎna əd iba n ǎlxer 

2. Aɣyud fel təmuṣt n ǎg ǎkal : eṣəṣṣuhi n mǎṣnǎten ši n kel Afriq 

Fel tamadrak ta n nijer əd ta n kallan wəyyad n afriq, ihor əgrunant aɣyud fel təmust 

dǎɣ,lǎkkol əs ləkkum i iẓuɣaẓ wi n əššin a : (1) təyya n essəsəɣri n ǎɣyud n esəmsəssəser ən 

tišit (2) əšɣəl əs ǎɣyud fel təmuṣt n ǎg ǎkal n əddənet  fel iga ləkkum n ǎlɣadaten n kel afriq i 

awa imǎran ger məḍlan itîwǎšašɣalan. 

Kǎla da təmuṣt n ag ǎkal tətawasalmaḍ dǎɣ lǎkkolen n Ǎfriq dǎɣ esaway wa n aɣyud n 

esəməssəser ən tišit. Awen ad ekfu isǎlan i  imaɣran fel n alqanun n ǎmaḍal, tekle n 

isǎggawaran wi n əlxəkum əd alhaqan əd allajam əwâr-nin ǎg ǎkal. 

 Esəssəgri n ǎɣyud n esəməssəser ən tišit itîwǎkkas-as edag dǎɣ Anamod d ǎlwaq. Awendǎɣ a 

du z ǎwəyya teɣare dǎɣ lǎkkol n  ǎrǎtan win əmmârnin təmudurt ən tǎmatte. Tirgit n mǎɣran 

fel a immǎran lǎkkol a tan ekfut turagat n ǎmagrad fel demokarasiyat,  tiẓəẓlay, alhaqan, 

allajaman ,ənnəkud i ahanẓaẓəɣ d ənməgrad. 

Dǎɣ Nijer, teɣare ta n ǎɣyud fel təmust n ǎg ǎkal a tǎgu təzar fel təmuṣt dǎɣ azaman wa n 

təkarṣiwen ən təfa ən sǎlǎn(TIC). Awendǎɣ a du awi təttit i tǎɣǎre ta n dərrǎt əd ta 

mǎqqarǎt ən mǎɣran dǎɣ tarrayt təsərtayat tašit, əlislam, wa n rejion əd wa nn 

əddənet(Sagayar, 2020). 

 

Imǎffan ən sǎlan wi n limoraten  əlân eṭakǎs wa n sǎlan dǎɣ tǎmatte ta nəla da, felas təkna 

təmədurt-nǎnǎ əd  ta n wəyyaḍ. əššəɣəl n təkarṣawen ši n ǎzǎman dǎɣ tamert ta n iba n ǎlxer 

dǎɣ Nijer, ifrag  a du awi awen tufat as aytedam əd əlkəman i zənga. 

 

Ihor ešitəy ən təkarsiwen n tǎɣare ti n əsəddǎnen i anakod, əlmisal  šilat « əššəlɣəlan wi n 

amari n ǎɣaf fel təmuṣt  ta təmmarat   təfa n sǎlan, tan limarotan, antarnet meɣ wəyyad, 



ihor ənnəkud i imâzǎlan wi n du tǎwagginen fel  tǎlfon. Olaɣ ad agin dǎɣ aməšiwal əd 

gərrewat » (UNESCO, 2017, Udn. 54-55). 

 

Aɣyud wa n təmuṣt n ǎg ǎkal n əddənet ənta da əmôs ǎrǎt tolâɣǎn as ihor aššəšɣəl- net(Akkari 

&  Maleq, 2020). Awen imôs deran wa n 4- sǎḍas 4.7 wa n təməwil n əššəɣəlan  wi n ger 

ǎddǎwlǎten dǎɣ 2030 igân fel aɣyud : 

De har awaṭay wa n 2030, i nalmadan kul iljam tan maṣnat  ən fərregǎten fel  təttit , 

təgat dǎɣ aɣyud , ǎlhǎqan n ǎg adəm, tugdat ger yǎy meɣ tənte , agâmǎy n ǎlxer, fel 

tišit n ǎg akal dǎɣ əddənet kul. 

Tənna UNESCO, aɣyud wa n təmuṣt n ǎg akal n əddənet imôṣ ǎrǎt ilân almǎɣnat 

inna « imǎɣran a din agrin təfliwəst ta ti təllat ger taggayen tin tamatte. Ad əlməḍan 

asəmɣər n ǎk iyyǎn tolas əgrəwan fərregaten, alxal olâɣǎn dǎɣ tamatte ta əhan . Eges, 

dat awen, ihor ad n əṣṣən as aɣyud wa n təmuṣt n ǎg akal n əddənet imôs ǎrǎt  a ddu- 

z ǎwîyyǎn  ennəməttaf ger aytedam kul dǎɣ ikǎlan-nǎsǎn  tolas awi du imməṭiyan » 

(UNESCO, 2017, Udn. 38-39). 

əššəɣəl əs əššərəḍan win əṣṣərtaynin alɣadaten kul a du awiyyan ənnəzur  fel essəsəgri n 

aɣyud wa n təmuṣt n ag akal dǎɣ əlkəttaban win tu əlânin. 

 əššərəḍan wina əganin eṣṣəm « teɣare dǎɣ igi n ǎxer » meɣ « alamaḍ ən tamədurt », əsisuhin  

anəmməra ger bǎraran əd kabkaban. 

Deran n awen ənta as ešittəy ən garaw n turagat n əšiwəl d ǎgaraw ən man. Awan  a du awi 

iməttiyan aggôtnin felas muštan, imarwan ən bǎraran əd ǎlɣayalan ad əgrəwan maṣnat felas 

əntu iməttiyan a du əmmârnin təmədurt əd alɣadaten 

Afriq təla tabaɣort dǎɣ attarix təfragat adakal n aɣyud wa n təmust wa n əddənet.əlmisal, 

əššərəḍ wa n Mandén inna  « affu anamod felas əššəɣəl-wa immaran ǎlɣaten » 

(UNESCO,2018, p.3). tolas almaɣnaten win ədhalan awa i itawanan dǎɣ tilkamt : təmədurt, 

tigdat, alhaq ən tidoden, agaraw ən man, anəməfa, əššəriɣa, əd enmədhal. Əššərəḍ wa, 

alɣadatan dǎɣ iga. Iga fel alxer n ǎk iyyǎn d awa d əmmǎran aɣyud, aggaz n ǎmaḍal, taɣləst n 

igət ən sudar əd turagat n əšiwəl. 

Aməni wa igan ger kalan fel « ešittəy n ǎɣyuḍ wa n təmusṭ  n əddənee dǎɣ afriq tan 

agala ».təga UNESCO daɣ awaṭay wa n 2015, əgâsǎn tin maraw əd səmmoṣ kǎlan wi n afriq 

ta n agala(CEDEAO), ənnǎn dǎɣ as təmust əd aɣyuḍ ən təmusṭ tan əddənet almǎɣna-nǎsǎn 

iyyǎnda. əkǎlan wi n du əggaznin aməni wen , əgrawan  turagat  n esəssəgri ən mǎdhalan, 

radio fel ǎɣyuḍ wa n təmusṭ  n əddənet, tolas ešiwəd ən maṣnat i mušetan, əd inaktaban n 



əlkəttaban wi n lakkol, əd ǎrǎtan wi əmarnin ǎɣyuḍ wa n təmusṭ  n əddənet, alxer əd alhaq ən 

ag adəm.ənnan tolas ihor ad itǎwaggu TIC dǎɣ imutag wi n essəsəgri (UNESCO, 2015). 

Asagawar n ǎɣyud wa n təmust n əddənet wa ihan Nijer d Ǎfriq iga ameḍran fel eššəɣəl n 

ǎɣyud wa n təmust dǎɣ tǎɣare əhan alɣadaten wi n nǎnǎ n afriq egiwet ənəkud tolas i asərtiy n 

alɣadaten wi kufar ən win afriq. Awendǎɣ a du ewayan  .esəssɣri ən awa təmos tantut imos 

ǎrǎt fil ihor felas itawagu anəmənak dǎɣ nijer təzzar. Awa inna Pelizzari (2020), fel talɣa tay 

da, ger aɣyud wa n lakkol əd alhaqan n ǎg adəm a d itawaggy əddəkəḍ itidden. 

4. Deranan n aɣyudan əkaman i eššəšɣəl təkarṣawen tin ǎzama 

əššəɣəl əs təkarṣawen ti n ǎzama ifrag a du awi ənəməgga ger ənnəsixa wa ihaku antarnet  əd 

wa n  ənnəsixa  ən tǎmatte n afriqăl. Alɣadaten taway- nat du enəməgga ger es nat inken wa n 

ǎzzamǎn əd  alɣadaten t in zəgrəza win tǎmatte ta nAfriq. Təkarṣawen ti n ǎzama əfragnǎt 

aɣašad ̣̣̣̣ ən taṣṣaq əd təmmiduwa ger ikabkaban.  Iho maṣnat fel təkarṣawen ti n aynin n  ǎzama 

ən sǎlan ( TIC) barše as ikabkaban a šaššɣalnen awen. Isaggawaran wi n tǎɣare initafan əd 

awen tolas əfragan esəlməd i bararan arat wen dǎɣ ləkkum ən tarayyat tolaɣat. 

Təzugəst tan təkarṣawen ti n enaynen n ǎẓẓaman tawaynǎt du itit dǎɣ tǎɣare. Iru ɣas lǎkkol 

təmos edag daɣ itâwǎffu maṣnat fel dəffər tamert itəgru tənfa-net. Eges azalada wala s təga 

təttit ta n təkarṣawen isalan wiyyad wər təwəgruwan dǎɣ alwaq wa s tan tǎre. 

Təkarṣiwen əmosnat ǎrat du za awinen titit dǎɣ teɣare tolas təmos as əlməqun. Aṣṣaxat ən 

awen wər əket  meɣ taynet ən mutag wi n lǎkkol  ɣas a imar. Tənfa ən awen əntas əmmək wa  

s za əššəɣəlan imutag wina əd deran-nǎsǎn. Ihor ad igruwan Mušetan titit ən maṣnat fel 

izəluluɣ n əššəɣəl dǎɣ alqarni wa n XXI. Maṣnat a at tazakat ɣur alamaḍ əd əššəɣəl əs mutag 

win enaynin.Olaɣ tolas ašitəy n taɣare i mušetan  felas itaway-du  imətiyan  teklay ən əššəɣəl. 

Awen da as Olaɣ ad nəsən as esusən ən TIC itaway-du əlməqunan əmmar-nin iṣaṣtan əganin 

fel migda əd tartit. Awen isîkna dǎɣ tǎmert ta n təwərna ta n Covid-19, təwərna tey tamatte 

wər nəla wǎla a təmmar felas lǎkkol batat felas ilanat tut timəxutar, wər gərruwan alamad wa 

itawaggan awendan iha aɣiwan išɣal fel mašin-net(UNICEF, 2020).Iban n ǎgaraw n ǎntarnet, 

temse , imutag win azaman n akatab, əd əlləqu n alɣayal išitu iba n tigdot ən maɣran. Dǎɣ awa 

za,təwərna ta n kobid 19 teway-du iban ən məgda ger mǎɣran, muštan,lǎkkolen tin ərəzum 

meɣ tin əlxəkum, ger isawayan n esəssəɣri. Iban məgda-wen ilkam i ərrəzuɣ n ǎlɣayal, 

alɣalim, elan n awedam, meɣ da di ha eməɣri ( aɣrəm meɣ əṣuf me ;g  amaḍal w ər nərzeɣ 

),əd mǎɣran, imutag( temsay, əntarnet..) əd tittit ən esaway n esəssəɣri (Igodoe & Lange, wa 

du za igmədan).  

  

5.  Aɣruḍ : tarṭiṭ tan ger ǎddǎwalten əd aɣyuḍ təgat əs alɣadaten n Afriq. 



Aɣyud wa n Ǎfriq wər ti imos ar wa n kufar ən amer wa n təla har wa n əlistexlǎl. Tarayt ta 

tolaɣ i amaḍal felas at tətəwəzdi tətâwǎzdu tittit-a təmôsǎt šilat tan əddənet. Nəgrin as tarayt 

ta təga dǎɣ as wər itawakkal alɣadaten wi n əmarnin aɣyud dǎɣ alɣadaten əd təmust n kel 

afriq. 

Albab-wa isâknu titit ta təgat fel əššərədan win ger maḍlan eges awen wər igdel-as təlle tǎzara 

ger alwaši wa əkkǎlan əd awa itagin.  əlxəkuman wi n  əmmǎrin ǎlhaq ən bǎraran dǎɣ afriq əd 

wa n tiɣirwən ən ǎkal. 

 Əššəɣəl wa n bǎraran itîwǎgdal dǎɣ issǎgawaran wi n əddənet eges awen imos təmaɣatirt 

zəwwərǎt i tamatte ta n afriq təlləqawat, migda ger tənte əd yǎy wər du əsəwalan wǎla 

harwada. 

Wala s ti təla tətit dǎɣ afanaz n azalaf dǎt ǎlaq, əd alay wa n šdoden, ǎrat way iha alɣadaten ən 

šiyyaḍ timətta, awen itaway du i šibararen tiwərnawen wər nəla ǎket ? 

Isîkna  as  tolas, ǎrǎt wen ad isənnəktəb tǎmǎdrak ta du za təzriyǎt ən nijer əd ta n  afriq ,fel  

tittit n mǎṣnat n alɣadaten əd aɣyud ən təmust əlan tənfa hullen-nǎsǎn. Awen ihoṣṣay as 

təgraw tamatte ta təhat rejion-a wər iha  tadrurt.  

Təkarṣawen ti n ǎzzama əfrâgnǎt a du awinǎt iməttiyan  i təmətta dǎɣ demokarassiyat eges  

awen isînkǎr du isəstanan fel alɣadaten wi n tasaga . Ăɣyud wa olǎɣǎn  talɣa ta fel za ǎgin 

iməttiyan fel akaras ən tamatte tinimatfat,tənimǎrat. dǎɣ deran-a, ihor as mušetan ad əgruwan 

turagat n eššəšɣəl ən taggayen əd taqqanen tin aynay-nin olaɣ-nin n ǎzaman. 

albab-wa imos iyyan daɣ albaban wi n ikmas  əlkəttab wa n tǎɣare a imos tolas amatug  du za 

awiyan imətiyyan daɣ teɣare dǎɣ nijer 

Imos amatug əs za egin dǎɣ səmmoṣ awalan tolas əššəšɣəlan tu mušetan wi n šaqqalnin əs 

awalan nana dǎɣ rejionana. awen a dasan isəfsəs esuɣul-nete 

Awa amatug ən mušetan wa n ešiti n maṣnat alaq alaq, awen a tan ekfu turagat n esəmməttəy 

n esaway n aɣyud əs awa du imaran awa ihoran əd masnaten a du əmmarnin tamert. Tirgit n 

imǎɣran, mušetan əd marwan-nǎsǎn i lǎkkol əd tamatte (Bougma et al., nd 2021) imos ǎrǎt du 

itawayan izarayan dǎɣ aɣyud dǎɣ afriq. 

Albab 

Tənfa n Ǎlquran dǎɣ əmməkan n əsəssəɣi 
Ǝnaktab : Bouba ADAMOU 

 

Zegzal 
Albab-wa anniẓam a imôṣ fel əmmək wa s itâwǎggu əsəssəɣri n Ǝlquran fel ad iqəl əlmisal i  

lǎkkolen n əlxəkum dǎɣ ǎddawlat ən Niger. 

Fel awen anniẓam a itwǎggǎn fel ǎɣyud wa n Ǝlquran dǎɣ əmməkǎn wa s itâwǎggu, iməṭṭiyan  

win iga elan s elan. Anniẓam-wa iga fel Ǝlquran zun amudag s ǎsəlməd d ǎwal. 

Ǝnniẓam-wa iga fel tənfa n təyyaḍ maṣnaten dǎɣ təttit ən mǎṣnaten ən nalmadan. Ikmâṣ tolas  

ireman as əfrǎgǎn mušetan əd mansaxan-nǎšan tənfa dǎɣ lakkolen. 

Təfir ti n əlməxsud : Ǝlquran, tənfa n əsəssəɣri, lakkol, Nijer 

 

Təzugəst 

Dǎɣ Nijer, teɣare ta n nəsluman təkmâṣ ərrəẓəɣan n ǎlɣadaten ədrǎwnǎt tawšiten aggotnen  

harwa a irəwan. Igi n tənfa s mǎṣnaten-tin, wər imôṣ ar asənnəməlləl ən lǎkkol d ǎlɣadaten n 

ǎyedam.  

Imôṣ tolas təffa i bǎraran ən Nijer alhaq-nǎšan wa n tǎɣare s igi n tənfa s ǎlɣadaten meɣ  

maṣnaten ən kallan-nǎsǎn təzzar. 

Awen ad ǎgəẓ bararan aggotnen dǎɣ ark igitan n iba n tǎɣare d ǎbənnən dǎɣ lǎkkolen. 

Albab-waikmâṣ əkkoẓ deranan-win: 

1) ašiwəḍ ən təkarsiwen d ǎddabaratan n əsəssəɣri dǎɣ ǎsəssəɣri n ənnəslam dǎɣ Nijer;  

2) asəffəkkər n əlkəttaban win sər ətwǎgga tənfa dǎɣ ǎsəssəɣri n ənnəslam; 

3) anaẓam n əmmək wa itâwǎggu asəssəɣri n ənnəslam əd məṭṭiyan win iga asəssəɣri-wen dǎɣ 

elan win du-əzrǎynen; 

4) asəffəkkər ən zuɣaz n əsəssəɣri n əlquran, win təha tənfa i lǎkkolen ti n əlxəkum. 

Fel ǎggaḍ ən deranan-win, ənniẓam-wa ofǎr s əmmək wa s itâwǎggu asəssəɣri n əlquran əd  

məṭṭiyan win iga əsəssəɣri n əlquran dǎɣ Nijer daɣ elan win du-əzrǎynen. Immâr tolas  

əmmək wa s itâwâggu əsəssəɣri-wa. Albab-wa irǎm aṣakaṭ n əššərəḍan n əsəssəɣri n əlquran, 

ihâkku ireman əmmârnen əsəssəɣri n maṣnaṭen dǎɣ lǎkkolen. 

 

1. Isawayan n əsəssəɣri n ənnəslam dǎɣ Nijer 

Dəffər madarsatan ti n əlxəkum, əllǎn-tǎy əyyaḍ isaweyan n əsəssəɣri n ənnəslam. Isawayen-  

wi sənaṭət tǎggayen a əmôṣǎn: taggayt ta tazzarat təkmâṣ isəsəɣritan wi n ǎlɣadat, ta n sənaṭət  



təkmâṣ isəsəɣritan zun n ǎzzaman. Ti n ezzǎrnen ərəwnǎt hullen, akuṣi a tǎnǎt-əgǎn aytedam 

dǎɣ marwan-nǎsǎn meɣ maṣnaten a dd- əgrǎwǎn dǎɣ šukilan əgân muṣanan əd nalmadan dǎɣ 

əyyaḍ kallan ən Nijer. 

Taggayt ta n sənaṭət təkmâṣ addabaratan tin ǎynǎynen, tofǎr-du ɣur ǎɣrud n ǎzzaman wa n 

ǎnnassaratan wa d-əwǎyǎn iməṭṭiyan aggotnen dǎɣ təmattiwen. Azzaman n ǎnnasaratan d 

iməṭṭiyan n ǎzzaman-a, əzəzzǎrǎyǎn əmmək wa s itâwǎggu asəssəɣri n ənnəslam. Məšan 

iməṭṭiyan-win ihen adəriz n ǎttarix. 

1.1 Attarix n ənnəslam  

Asəssəgri n əlquran dǎɣ Nijer iru hullen fellas iddew d ǎmənəy n ənnəslam əd təmattiwen ən 

Nijer, awen a iktǎb amuṣan n ǎttarix n ənnəslam dǎɣ Nijer (Hamani, 2007) 

Igi n daggan ən tǎɣare n ənnəslam zun wa n Sankore dǎɣ Tunbutu (adawalat ən Mali) əd 

wayyaḍ aggotnen tolas zun Egadas dǎɣ ammaṣ ən Nijer, meɣ akal wa n Say dǎɣ aṭaram ən 

Nijer, əm̂oṣǎn adariz n əsəssəɣri n əlquran dǎɣ Afərik ta n Aṭaram.  

Dəffər əššin attarixan-win: Attarix ən Sudan d  Attarixelfitaš (Tarikh es-soudân et 

Tarikhelfitach), fel əmməkkǎnan imuṣanan, təllǎy tolas tiroṭ ta n Almaɣili ta s itâwǎnnu ‘’ 

Ǝṣṣa aljawaban i əṣəṣṭanan n Akiya Muxamad; əmoṣnen təgəyya as imuzaran əd təmattiwen n 

ǎmaḍal ən Nijer ənnəṭṭǎfan d ənnəslam harwa a irəwan. 

 

Asəssəgri n əlquran dǎɣ Nijer iẓǎm-du addabara n mannet. Addabara-ten təmmâr əmmək wa s 

əlâmmǎdǎn/əṣûṣinǎn maṣnaten tin d-əgmǎḍnen Ǝlquran. Ǝmmək wa itâwǎggu əsəssəɣri n 

əlquran ilâ isawetan agotnen. 

Imarwan a ətâgginen bararan-nǎsǎn dǎɣ tǎɣare meɣ barar imannes as imôṣ amawaḍ;  

-Alwaqqan n əsəssəɣri wər əsîməɣitiran hullen harwa aɣora(5 alwaqqan)  meɣ ehad (20 

alwaqqan).  

- Awal wa n tǎmatte dǎɣ itâggu wa n əsəssəɣri;  

- Teɣare ta n nəsluman təmmâr tamatte ket-nes, ak iyan ifrâg  a dd-ǎwəy tadhəlt-nes; 

- ak iyyan ifrâg ad igu dǎɣ-as ərrəzəɣan-nes əmmək wa s idôbǎt; 

- Dǎɣ ǎwelan əs wər t-əllen əššəɣəlan hullen, inalmadan əfrâgǎn ad əššikəlǎn d 

əlfəqqi-nǎšan as orḍǎn imarwan-nǎšan; 

- Teɣare ta nəsluman wər təgəddəl i əlfəqqi meɣ analmad/aṭṭalib ad igu əššəɣəl 

iyyan tolas; 

- Dǎɣ tǎɣare, ak alamad təttit ən man-nes a itâggu. Ǝlfəqqi ənta a iŝǎsǎkayan 

analmad a iṣṣǎnǎn....; 



- Aytedam win əɣrǎnen Ǝlquran əqqǎlǎn əlmisalan i tǎmatte kul. Ǝqqǎlan imuṣǎnan 

d ǎytedam əlânen aladab fellas əɣrân əlquran; 

Maṣnaten tin əlmǎd awedam immîkkǎn ad igu sər-sǎn tənfa dǎɣ ǎlbarkat ən tǎmatte kul, awen 

a tǎnǎt-za-əssəɣləlǎn; 

- Təmmatte kul təla turagat  n gi n tənfa s maṣnaten, əlkəttaban win əmmǎrnen 

ənnəslam; 

Asəssəɣri wa n Malikiya ənta a əggətǎn dǎɣ Nijer məšan əlǎn-tǎy irawan n ənnəslam əyyaḍ; 

Ǝmmək wa s tətâwǎggu teɣare ta n nəsluman ənta as itâwǎnnu Dudal (idaggan ən 

tǎɣare). Azaladaɣ, əmmək wa s tətâgu teɣare-ta dǎɣ Dudalan wər itwǎs/ṣǎn hullen inna 

(Meunier, dir., 2009). Harwa azzaman wa n ǎnnaṣṣaratan əššâkan-tǎy fellas, imôṣ-ǎsǎn akna. 

Fel təmaɣatirt ta du-ikka aggǎy n ǎgadal ən tǎɣare ta n nəsluman, ad tugəyt ta za ǎgin 

aytedam a ǎgin bararan-nǎsǎn dǎɣ “lakkolen ti n Annassaratan”, Annasaratan əgǎn harwa dǎɣ 

ǎwaṭay wa n 1947 almadarsatan dǎɣ itwǎsǎsǎgru tarab əd təfaransist. 

.  

Dǎɣ ǎlmadadarsatan itâwǎsǎssǎɣru annəslam əd maṣnaten təyyaḍ dǎɣ təfaransist əd tǎrab. 

Teɣare ta nəsluman ta n əgom əntada təllǎy fellas annasaratan iṣəfṣǎṣ-ǎsǎn awen ašəggər ən 

muzaran n əddin. 

Dǎɣ adi, dəffər awen addawalat ən Nijer təkmǎṣ karaḍat taggayen ən lǎkkolen-tina: lǎkkol ta n 

nəluman, ta n ǎnnaṣaratan d ǎlmadarsatan. Sənaṭət tin d-əlkǎmnen, imuzaran əkfǎn-tǎnǎt 

addarajat fel lǎkkolen ti n tǎɣare ta n nəluman. Məšan timattiwen əflâsnǎt teɣare ta n 

nəsluman fellas ənta a təṭṭǎfǎt ənnəslam hullen. 

 

1.2 Teɣare ta n nəsluman ger ǎlɣadaten d ǎzzaman 

Dǎɣ ǎlqarni wa sənaṭət təmərwen taɣare ta n nəsluman tətîwǎgga ɣur ǎlfaqqitan ən tǎmatte 

d ǎlmadarsaten. Almadarsaten ɣas a idâhǎl əlxəkum, teɣare ta n əlfiqqitan tətǎwǎyya fellas 

annəslam ɣas a itǎwǎɣrin dǎɣ-as. 

Dǎɣ ɣafawan n ǎytedam, awen isǎnǎmǎggǎg alɣadaten n ǎkal d awa itwǎsǎssaɣrin dǎɣ 

lakkolen ti n ǎzzaman. Awen a dd-ewǎyǎn as Coulibaly (2010) inna: lǎkkol ti n ǎzzaman 

tasaga ən tǎmatte a əwǎrnǎt, fellas, wər əlkemnǎt i ǎlɣadaten ən tǎmattiwen ti s immikkǎn ad 

əggəznǎt tənfa-nes. 

Sow (2020) tənna: azaladaɣ, igət ən marwan wər əssenǎn awa itwǎsǎšaɣrin dǎɣ lǎkkolen wi n 

ǎzzaman, as iga awen, wər əfregǎn ad ǎnnin ǎrǎṭ iyan fel sadadan n əsəssəɣri. 

Tənna idaggan win əs əmməkkǎn ad əṣṣənǎn maṣnaten tin za ətwəsəssəɣrinen, tǎmatte d 

lǎkkolen ənimǎzrǎyan hullen. 



Iba n ǎnəmənnak ger maṣnaṭen ti n lǎkkolen əd maṣnaṭen ti n nalmadan a dd-ǎwəy akaṣan-

nǎsnat ɣur nalmadan (Meunier, Dir., 2009). 

As iga awen tette n bǎrar təlla ger maṣnaten ti n ǎlɣadat ilmâd dǎɣ tǎmatte-nes əd mǎṣnaten ti 

n lǎkkol as wər əṣṣen almaɣna meɣ tənfa-nǎsnǎt. 

Dǎɣ awa immǎrǎn teɣare ta n nəsluman, təməṭṭǎy hullen, kudis ta n ǎlfaqqitan ta n dat 

ǎnnassaratan meɣ ta n ǎlmadarsat (conf. Mahamane Mahaboubou, 2017). 

Teɣare ta n ǎlfaqqitan ta n dat ǎnnassaratan ənta a təməṭṭǎyǎt hullen. Iməṭṭiyan-wi 

əmmârǎn: imutag n əššəɣəl, idaggan ən tǎɣare, təməwət n əsəssəɣri, alwaqqan n əsəssəɣri, 

maṣnaten ti n ətwǎsassǎɣrinen, əmmək wa s ərâẓaman i əlfəqqitan har təẓunen maṣnaten fel 

ad təgrəw tənfa lǎkkolen tiyyaḍ. 

Iməṭṭiyan-win timattiwen iman-nǎsnǎt a tǎnǎt-əgǎnen, əyyaḍ əlxəkum a tǎn-igǎn, əyyaḍ 

isaggawaran əgânen təximit ən man-nǎsǎn (ONG) a tǎnǎt-ərǎmnen. Məšan ireman win əgǎn 

ONG wər əgûgǎn fellas wər tǎy-təlla addabara n ǎsəɣləl-nǎšan. 

As iga awen, igət ən daggan ən tǎɣare ta n nəsluman ti wər ikna əlxəkum əhân-tǎnǎt 

inalmadan aggotnen. Aytedam iman-nǎšan a tǎnǎt əkânninen. Asəllum-wa, ikfa iməṭṭiyan win 

əgǎn idaggan ən taɣare ta n nəsluman. 

Ǝsəlluma wa n 1 : əlmisal ən məṭṭiyan win əgǎn idaggan ən tǎɣare ta n nəsluma. 

Iməṭṭiyan Ǝngom Amaraḍaɣ 

Wi n əgǎn mušetan Imaɣran win waššarnen ən 

daggan ən tǎɣare ta n ǎlfaqqitan 

ta n iru 

Imaɣran win waššarnen ən 

daggan ən tǎɣare ta n ǎlfaqqitan 

ta n iru meɣ win n ǎzzaman 

Imutag ən tǎɣare Ǝlkəttaban n əsəssəɣri 

ətîwǎṣṣǎnnen: Ǝlquran, 

əlkəttaban n əššareɣa, əyyaḍ 

inaktban ətîwǎṣṣǎnnen 

. 
Ikannan ən maṣnaten zun dǎɣ 

lǎkkolan wi n ǎzzaman : lǎkkol 

ta məḍərrat, ta n gǎregare meɣ 

ta dərusǎt 

Idaggan ən tǎɣare Təbokkaten, tifaliwen, daw 

eškan 

Inan ən tǎlaq, simo... 

Təgəyya/tiroṭ n tǎɣare  Wərgeɣ harkuk : imi s imi Harkuk 

Asəfrər/igi n təfa s 

tǎɣare 

Wər alxəkum Ɣur əlxəkum əd wər əlxəkum 

Alwaq ən tǎɣare Ilkâm i tǎra n ǎytedam Wər itəməṭṭəy 

Təttit dǎɣ tǎɣare Ǝyyan s əyyan Dǎɣ taggayt 



Imutag ən tǎɣare Wər ətəməṭṭiyan, ətîwǎṣṣǎnǎn; 

əlkâmǎn i fərrəgaten əd deranan 

 Ǝtîməṭṭiyǎn, ətwəgməyǎn dǎɣ 

lǎkkum i fərrəgaten əd deranan 

Maṣnaten ti xasil Teɣare d ǎɣafaz n əlquran Teɣare d ǎɣafaz n əlquran d 

təyyaḍ maṣnaten 

Awal n əsəssəɣri Awal n ǎkal ɣas Awal n ǎkal ɣas əd tarab 

Asəssəɣri dǎɣ tǎrab Inalmadan win əggugnen dǎɣ 

tǎɣare 

Dǎɣ daggan kul 

Sadadan ən tǎɣare Ǝddin ɣas Ǝrṭâyǎn : əddin əd təyyaḍ 

maṣnaten 

Fərrəgat n iguz 

n əlxəkum 

Təẓẓəwǎt  
Təffôlǎt 

 

Iməṭṭiyan win əgǎn idaggan ən tǎɣare ta n nəsluman əfǎlǎn-du imarwan ən bǎraran 

meɣ məṣṣawəṣ ən daggan ən tǎɣare. meɣ əlxəkum (Meunier, 1995). 

Iməṭṭiyǎn-wi, əmmârǎn idaggan wi dǎɣ tətâggu teɣare (kalasan), sadadan ən tǎɣare, əmmək 

wa s tətâwǎggu ta n tǎɣare d əmmək wa sər za igu awedam tənfa s ta n tǎɣare. 

Igət ən məṭṭiyan wi təgǎɣ teɣare ta n nəsluman, wər igdel as tossâɣ əd təmmattiwen 

fellas əššəɣəlan-nes əmôṣǎn harkuk asəssəgri n əddin, tənfa n tǎmatte, aṣəfrər n ǎwedam əd 

tǎmatte. Məšan, iməṭṭiyan-wi əmmârǎn teɣare dǎɣ Nijer. 

 

Ǝsəllum wa n 2 : teɣare dǎɣ Nijer; ləkkum i sǎdadan n əsəssəɣri d əẓẓənəfan ən tǎɣre ta n 

nəslumam 

Irawan ən lǎkkole Ləkkum i sǎdadan n 

əsəssəɣri 

Ǝḍḍəkuḍ ən taɣare ta n nəsluman 

dǎɣ sadadan ən tǎɣare 

Lakkolen ti n təfaransist win 

n əlxəkum 

əyya Wala 

Lakkolen ti n təfaransist win 

wər ila əlxəkum 

əyya Antəkkǎn 

Almadarsaten əyya n  

A ogdǎn 

Teɣare ta n nəsluman əknân 

ONG 

əyya hullen 



Teɣare ta n nəsluman əknân 

aytedam əyyaḍ 

Kala hullen 

Teɣare ta n nəsluman ta n 

ǎlɣadat 

kala Hullen hullen 

Asəllum-wa isâknu as teɣare ta n nəsluman təha lǎkkolen kul har ti n təfaransist ɣas, 

lakkolen tin iflǎs alxəkum hullen. 

Alwaq iyyan, lǎkkolen ti n təfaransist ɣas ti wər əlxəkum, əsalmadan Ǝlquran fellas imarwan 

ən bǎraran əgâmâynen awen dǎɣ-sǎn. Lakkolen ti wər əlxəkum ti n ətâgginen teɣare ta n 

nəsluman ətîwǎḍǎn hullen, fellas imarwan n bǎraran ǎrǎn lakkol n ǎzzaman təfrâgǎt asəssəɣri 

n əddin i bǎraran-nǎsǎn. 

As d-iba awen, imarwan ətâggin bararan-nǎsǎn ɣur əlfəqqitan ən kallan-nǎsǎn alwaq wa dǎɣ 

wər ətîṣin lǎkkol. 

Alwaq iyyan, bararan teɣare ta n əlfəqitan as ətîzǎrǎn aɣora har du-za-ǎṣṣin “lǎkkol ta n 

ǎnnassaratan”. As iga awen, tǎra n tǎɣare n ǎytedam wər təẓǎnnǎmaẓlay: əlxəkum d 

ǎlɣadaten, meɣ azzaman d əddin. 

Iẓənnəməẓliyan-wi ətâwǎyǎn alxəkum ad isənnəfrən ǎrǎṭǎn wər əknen aytedam tǎra. 

Fel awen, əlxəkum era dǎɣ Sadad wa n tǎggayt ta n əssəsɣri d ǎɣyud (PSEF, 2014-2024)  

ad iknu awen. Sadad-wen inna: “Takkolt ta təzzǎrǎt ən wa n sǎdad, ad tǎššǎggǎr əššəɣəlan win 

ətwǎggǎnen dǎɣ daggan wi n tǎɣare ta n nəsluman win əsǎssǎnayǎn fel ad etwǎggu dǎɣ 

lǎkkolen tǎɣare ta n nəsluman kul”. p16. Le PSEF (ibidem) odma as “a tǎnǎt-əggəzǎn bararan 

wi wər nəgrew turagat n iguz ən lǎkkol”. 

Dǎɣ ak əẓẓənəf ən tǎɣare, Ǝlquran itîwǎqbǎl, ila tənfawen aggotnen. 

2. Ǝlquran amutag ən mǎṣnat n əsəssəgri 

Asəssəɣri n əlquran iga s əmməkan əššin: 1) aɣafaz: iṭuf n Ǝlquran dǎɣ ǎɣaf əs tadhəlt n 

əlfəqqi; 2) Akatab: teɣare n Ǝlquran iktâbǎn s əfuṣ meɣ mašin imprimé (Godin, 2013). Fel ad 

tawəḍ teɣare n əlquran deran-nes, imasassaɣran-nes ətâggin addabaratan n əsəssəɣri aggotnen.  

 

2.1 Ǝššaɣalan n əlquran dǎɣ addabaratan n əsəssəɣri 

Ǝlquran ikmâṣ sadadan əgânen edag mǎqqǎrǎn i mamakitan n ənnəslam əmôṣnen: 

səmmoṣat təgəttawan n ənnəslam, səḍiṣat təgəttawan n əddin əd təgəttawt ta n ǎsəbdəd n 

ǎlakam i Məššina.  



Dǎɣ zegzal, ad nǎnnu zun Qardâwi (2006) as annəslam ikmâṣ əkkoẓ zuɣaz-win: Azaɣəz wa n 

ǎrǎṭǎn wər timəẓiɣ meɣ ddədǎtnen (Aqîdah), Ibadat (Ibâdât), Tassaq (Muamalât) d ǎššareɣa 

(Charîa). 

Izuɣaz-wi əšɣâlǎn əs əššin əẓẓənəfan ən tǎssaɣen-wina: taṣṣaq ta iga anəslum d Allahu əd 

taṣṣaq ta iga anəslum əd tǎmatte. Hadis wa immǎrǎn tahharaga tolâɣǎt (əkku: les Quarante 

Hadiths de Nawawy), issəkna as əẓẓənəf wa n əššin ənta as amakaṭ n əẓẓənəf wa izzǎrǎn. 

Fel-awen, Ǝlquran isâsǎɣru aytedam maṣnaten fel ma təm̂oṣ təməddurt dǎɣ ədduniyat, arṣəl n 

Ag-Adəm, əmmək-nes dǎɣ ədduniyat əd dəffər təməṭṭan. 

Ǝlfiqqitan əhâkki, i ǎytedam əlmisalan fel təmattiwen tin əlkǎmnen i Məššina 

əgrâwnen alxer n ǎlakam i Məššina, əd ti wər nəlkem i Məššina əgrǎwǎn əlɣədəran aggotnen 

fel wər das-əlkǎmnǎt. Tolas, Ǝlfəqqitan əhâkkin əlmisalan aggotnen alwaq wa dǎɣ əsâssǎɣrin 

timattiwen-nǎšan. Awen iga harkid imaḍlan ən Nijer. 

Fel awen, imasassaɣran əhôrǎn ad ǎffin i nalmadan-nǎšan maṣnat ən təməddurt, a 

dǎsǎn-əmmâlǎn ǎrǎṭǎn əgânen əngôm məɣ amaraḍǎɣ ənîmǎllǎlnen d Ǝlquran. Imutag-wi 

(ǎrǎṭǎn əgânen əngôm məɣ amaraḍǎɣ ənîmǎllǎlnen d Ǝlquran), əmôṣǎn addabaratan n ǎsəlməd 

i ǎytedam (Aldjazâiry, 2011) igitan (Sunnat) n Annabi Maxamad (SAW). Sunnat ənta as 

aqqabal n initan d igitan n Annabi Maxamad (SAW). 

Annabi, iṣṣǎn-as, azzaman wa dǎɣ-du-itâzǎbbǎt Ǝlquran (23 awaṭay) tajnawen tin 

əmməkkǎnnen fel ak anəslum əd tassaq-nes d ədduniyat. Awen a dd-inẓaman əššərəḍan n 

ǎnnəslam, d ǎsəssihi-nǎšan dǎɣ təmməddurt ən tǎmatte ta n nəsluman. Fel təgərrot n ǎɣyud wa 

iffa Ǝlquran i Annabi (SAW), kunduba nəṣṣǎn əmmək wa s iga aɣyud-wen əd sadadan wi fel 

iga. 

Ǝlquran imâl əmmək wa s du-ətwsǎffǎkkǎr, d əddəlil wa s du- ətwsǎffǎkkǎr s əmmək-wen:  

« Ǝzǎzzǎbbǎt-du əlquran afrəṣ s ǎfrəṣ  fel a tǎy-tǎɣra sollan sollan i ǎytedam » (17 : 106)1 « 

“Ma fel as alquran wər d-iga azzəbi əyyanda” » “Nəgas awen fel ad iggəz iwallan-nǎwǎn, 

tollas nəlfaḍ-tǎy s əlluɣ. ....» (25 : 32- 33). 

 

Ǝmmək wa s d-itwǎfǎkkǎr Ǝlquran da: (dǎɣ awa d-əssoɣlǎn, iməffəṣṣar ən Surat ta n 

96) amənəy ən Malayaka Jibrina (ihân edag n əlfəqqi-da) d Ǝnnəbi (SAW), imôṣ alwaq dǎɣ 

illîyǎɣ Ǝnnəbi hullen. Agaraw ən səmmoṣat ǎllayaten ti n tizǎrǎt ən Surat ta n 96, iga dəffər 

ǎlwaq tələyaɣ. Imûṣanan n ǎfəṣṣər n əlquran (Ǝkku təfir ti n daw) win əɣsǎbnen igitan wi n 

ǎfəkkər n Ǝlquran as tizǎrǎt, əṣkǎtan-du əššin əššərəḍan n əsəssəɣri n Ǝquran əlânen almaɣna 

                                                      
1Ǝddukaḍ wa izzǎrǎn in wa n ǎlbab (Surat) n əlquran, wa n əššin wa n Ǎllayat. 



hullen: 1) wər t-illa wa za igrəwǎn maṣnat wər illəyǎɣ; 1) kundaba ad ila awedam əlfəqqi as 

za təgu teɣare-nes tənfa.  

Zun dǎɣ awa itwǎnnǎn dǎɣ allayat ta n 106 Surat ta n 17, Ǝlquran izəbbǎt-du antəkan 

antəkan fel ad iknu Annabi (SAW) maṣnat hullen imazalan ən mǎlayika. Igdǎl-as axərdi n 

mazalan ṭarmat. Amaway n ǎmazal ənta a illǎn alaqawal n əlluɣ n ǎlamad n Ǝlquran (Ǝlquran, 

75: 16-18). 

Ǝllân-tǎy əššin ǎrǎṭǎn əmmârnen asəssəɣri əwârnen əlfəqqi a za nəṭṭəf-da: asəlməd dǎɣ 

ǎlakam i fərragaten d ǎlwaqqan n ǎnalmad, aggaẓ n əmmək wa s itâwǎggu wa n əsəssəɣri. 

Kudis iməɣri ila alxalan əkmânen asəssəɣri-nes, immîkkǎn ad itwəgməy əddəlil n awen fel ad 

itwəsəmməgəl. Kudis wa n əməɣri, təɣsude a iga a tǎy-d-ǎyyin imədawan-nes dəffər, ihôr ad 

ǎṣṣǎnsin anniyat-nes fel addabaratan win za ətwəgginen fel ad eɣru əntada. Aṣənṣi n ənniyat 

təla almaɣna dǎɣ asəssəɣri d ǎsəlməd. 

Ǝlquran inna: wər din-iṭṭəwǎt sadad wala iyyan (6:38). Fel ǎɣyud  n ǎytedam, igmǎy 

dǎɣ eytedam ad ǎgin anniẓam fel ǎrǎṭǎn kul əngəm za awa oṣaɣǎn ǎrǎt wa mǎqqǎrǎn hullen 

(ədduniyat) d ǎrǎṭ wa məccəkǎn hullen, ǎrǎṭ ibbəyǎnen əd wa wər nəbbəyyǎn, ǎrǎṭ əɣlâlǎn əd 

wa okǎyǎn dwrl..... 

 

Igmǎy tolas ad itwəggu ənniẓam fel awa immǎrǎn ǎytedam iman-nǎsǎn. Ǝlquran ikfa 

maṣnaṭen fel ədduniyat, tolas isǎssǎgra aytedam fel iẓallayan tin ǎgǎnǎt alɣadaten əd 

təməkruṣen ən təɣəssawen n ǎytedam (əyyaḍ i mǎqqornen, əyyaḍ i zǎgrotnen...). Ǝlquran 

inna: iẓallǎyan-win wər əmôṣǎn əššərəḍan n ǎsənnəmifi meɣ asannəmigər n ǎytedam, wər 

əmôsǎn ar əššərəḍan ən zəddəyat n ǎytedam. 

Aẓəẓləy ən lamawan, arṣəlan, tawšiten win əs ətâggin aytedam ark afəṣṣər, asəlləyəɣ 

ɣas a iga  ǎdduniyat, wər imməkkǎn ad əqqəlǎn əššərəḍ n ǎlxalan-nǎnǎɣ. Fel ǎwǎn as, Ǝnnəbi 

(SAW) igrǎw-du dǎɣ Ǝlquran harwa inaṭṭan n ənnəslam asəssəɣri n tǎwšiten aggotnen. Dǎɣ 

mədawan n Ǝnnəbi (SAW) wi mǎqqornen ilǎy: Souhayb wa n ǎnnassara, Bilal wa n Etiyopi 

(amikwal), Salman ag amənokal wa n Iran d Araban aggotnen. 

Ǝlquran okây asənnəmifi n tǎwšiten, imâl alxalan win əmməkkǎnnen. Ǝlmisal, albab 

wa n 23 (allayat 2-11) təmmâl ṣəḍiṣ alxalan wi n əlməxsud fel aggaḍ ən tesale n ṭenbe n 

ədduniyat d əljannat: iba n ǎdkal n ǎɣaf dǎɣ amud, ikuṣ n tǎməṣṣəḍək, igi n əlwaši, amud. 

Albab wa 25 (allayat ta n 63-74) təga isǎlǎn fel igi win olǎɣnen a ɣas təššewaḍ əyyaḍ. 

 

Nəṣṣənet : Ǎrǎṭan-win nənǎy-da, wər imôṣǎn ar antəkkǎn dǎɣ awa nəfrǎɣ ad nəlməd dǎɣ 



əlquran. Albarakat ta za nəṭṭəf amaraḍǎɣ təmmǎr əmmək wa sər itâwǎggu əsəssəɣri fel təla 

tənfa i tǎmatte. Ǝlquran iṣǎkṭǎnǎɣ-du as imaggan ən sǎdadan n əsəssəɣri, immîkkǎn ad 

əmmâlǎn təmuṣt ən tənfa n sǎdadan n əsəssəɣri. Sadadan ən tǎɣare ihôr ad əkmâṣǎn n 

ǎrǎṭǎn kul, ǎrin i ǎytedam iɣafawan-nǎsǎn, inalmadan əṣṣənǎn malfel s əɣǎrin, deranan ən 

tǎɣare ta itâggu. As iga awen, imaṣǎn n əsəssəɣri win əmməkkǎnnen, əmôṣǎn, win 

əhâkkinen isǎlǎn əgârin aytedam, ad win əhâkkinen maṣnaten fel ədduniyat kul. 

 

Ǝlquran imôṣ amənir i ǎytedam (Surat ta n 2, allayat 201). Allayaten aggotnen a 

əmmǎrnen fərragaten tin əmməkkǎnen ti axalas n Ag-Adəm. As iga awen, almaɣna n 

ǎmaẓḍaɣ n ǎmaḍal, alakam i Yaḷḷa daɣ ǎnakaw n ǎrk ǎrǎṭan kul. Awen  wər za igu kunduba ad 

əgrǎwǎn aytedam maṣnat. Fel awen, imuṣanan iwâr-tǎn əẓuk ad əməlǎn i âytdem awa ihôrǎn 

əd awa wər nəmməkkǎn. Addajarajat ən maṣnat əs fərragaten ən muṣanan ətiwǎmǎlǎn dǎɣ 

daggan aggotnen daɣ əlquran (Ǝlquran, 39: 9) fellas win əṣṣǎnen əd wi wər nəṣṣen wər olen. 

Fel awan itîwǎnna as, agamay ən maṣnat təhhîššǎl i aməslum kul kudis aləs meɣ tǎnṭut. 

Ǝnnəbi inna agamay ən maṣnat immîkǎn ad itâwǎggu harwa ɣur təhut har təməṭṭant. 

 

2.2 Ǝššəɣəlan n Ǝlquran 

Dǎɣ Ǝlquran, əššəɣəl ən maṣnat n əsəssəgri ən maṣnaten iha idaggan aggotnen. Ǝlquran imôṣ 

amutag n əsəssəɣri-nes alwaq wa dǎɣ əsâssǎɣrin tiyyaḍ maṣnaten ikmâṣ Ǝlquran. Fel awen, 

tifir zun teɣare ta n nəsluman əd teɣare ta n Ǝlquran olânǎt fella, wər tǎy-təlla teɣare n 

nəsluman wər tǎɣare n əlquran ket-nes. 

Dǎɣ ǎrǎṭ wa immǎrǎn əššareɣa, Ǝlquran ənta a imôṣǎn əlmisal i inəsluman (Ramadan, 1999). 

Ǝnta as sǎdad i əsəssəɣri n əššəriɣa d ṣəṣṭanan kul win za ətwǎgginen əmmârnen ənnəslam. 

Imašraɣan dǎɣ-as a d-ətâkkǎṣǎn allayaten tin əmoṣnen almisal dǎɣ ak əmmək. Ǝlquran wər 

igdel-awen. Imôṣ ǎrǎṭ a sər za əgin tənfa dǎɣ asəlməd, aɣafaz, əlxissab əd maṣnat n ǎšiwəl 

dwrln. Dǎɣ tənfa-nes ta n maṣnat n əsəssəɣri, Ǝlquran imôṣ əddəlil n igi n tǎkkayt ger 

nalamdan d əlfəqqitan-nǎsǎn, tolas, edag dǎɣ za ǎṣǎknin aytedam fərragaten əd maṣnaten-

nǎsǎn. 

2.3 Tadhəlt ən təyyaḍ maṣnaten a dd-əgmǎḍnen Ǝlquran 

Təfir ta n “teɣare n əlquran” təkmâṣ almaɣnaten aggotnen a obǎẓǎn ɣur alamad ən 

tǎɣare har alamad ən maṣnaten ti n dərusnen. Dəffər teɣare ta n ǎlafaḍ n Ǝlquran, illǎy 

attajwid fel ikannan ən tǎɣare n Ǝlquran dǎɣ ləkkum  i əššərəḍan ən ta n tǎɣare. Təllǎy tafsir ta 

təmmâlǎt əmmək wa dǎɣ d-izzəbbǎt ak afrəṣ n əlquran. Awen a za igin inalmadan ad ǎgrin 

Ǝlquran hullen fel   ma əgǎn alxatatan əmmǎrnen azzəbbi n Ǝlquran. Awen immâr idaggan 



win dǎɣ d-izzəbbǎt Ǝlquran (Makat d Madina). Tolas illǎy awa osǎɣǎn allayaten n Ǝlquran 

kudis allayat əyyat təsǎmmǎṭṭǎy awa kəmmǎṣ əyyat dat awa. Fel adi, attaliban ən tǎɣare ta n 

ǎlfaqqitan as əlâmmǎdǎn tarab. Azaladaɣ harwa inaṭṭan ən tǎɣare ad əlâmǎdǎn inalmadan  

tarab dǎɣ lǎkkolen tiyyaḍ. 

Dəffər ənniyat ta tətǎwǎggǎt i tənəɣruf d ǎwa ikmǎṣ Ǝlquran, analmad ad iṣṣən, edag wa 

iha dǎɣ əlquran dǎɣ ləkkum i təẓunen-nes tin ətwǎṣṣǎnnen 114  n ǎlbab meɣ ta n 60 n izbi. 

Tiz/unen təyyaḍ, ətîlǎl-nǎt i imuṣanan n Ǝlquran teɣare n Ǝlquran ger karaḍ meɣ əṣṣa aḍan 

(Godin, 2013).  

 

Azalaḍaɣ, əlântǎy əlkəttaban əhâkkinen addabaratan n ǎzəgzəl n ǎlwaq n ǎlamad ən tǎɣare n 

Ǝlquran. Iyyaḍ dǎɣ-sǎn əqqəlǎn əlkəttaban n əsəssəgri n əlluɣay n tǎrabt daɣ lisetan. Illǎy 

tolas, addabaratan zun ta n Salifou (2010) “Maṣnat ən tǎɣare n Ǝlquran dǎɣ 12 əttijalan. As 

iga awen, addabara ta n ǎlamad ən tǎɣare n šəkkulan ən tǎrabt, təzrǎy ta n ǎlamad n ǎlbaban 

Ǝlquran. 

 

3. Teɣare ta n nəsluman təddew d ǎlmad ən tǎrabt 

Dǎɣ Nijer, igət n ǎṭtaliban wər əṣṣenǎn tarabt. Alwaq wa dǎɣ əṣṣǎntin teɣare; wər əṣṣenǎn 

awal wa dǎɣ iktǎb Ǝlquran. Awen imôṣ əlɣib dǎɣ maṣnat-nes, fel adi, əfəqqitan awalan n ǎkal 

a sər əsâsǎɣrin.  



 
 

 

Ǝṣṣənǎt 2: Asəssəɣri ən maṣnaten ti n əkmǎṣ Ǝlquran, kunduba maṣnat n əddin hullən əd 

maṣnat n ǎwalan. Awalan ən kallan fel ǎfəṣṣər d ǎsəssəgri əqqǎlǎn awalan n əsəssəɣri d 

ǎsəlməd n Ǝlquran. Awalan-a, əkmâṣǎn təfir ti n əlməxsud oṣâɣnen fel ǎfəṣṣər d ǎsəssəgri n 

Ǎlquran s əlluɣ. Fel aggaḍ ən deranan n ǎgrawa n sǎlan fel Ǝlquran ger nalmadan d 

əlfəqqitan-nǎšan, əllǎn-tǎy əddəbaratan win ətâwǎgginen i Ǝlquran ɣas-nes. Ǝššəɣlan ən 

Bucaille (1976) əd win Mohamed (2010) əṣṣəknǎn as əllânǎt-tǎy maṣnaten aggotnen a dd-

ətwǎnẓǎmnen dǎɣ ǎlbarakat n Ǝlquran. Awen a igǎn as Ǝlquran itâwǎy as maṣnaten 

təyyaḍ. 

 

3.1 Ɣur ǎwal n ǎnalmad har wa n Ǝlquran 

Awal n ǎnalma dǎɣ tətâggu teɣare n Ǝlquran ta n ǎrṣəl. Awen iga har ɣur nalmadan wi 

n mǎqqǎrnen. 

Alwaqqan ən tǎɣare əmôṣǎn n Ǝlquran, əmôṣǎn alwaqqan ən lamadan aggotnen: 

alamad n ǎšiwəl wa iṣṣǎn awedam  təzzar, dəffər awen, agaraw n irawan ən maṣnaten 

əmmârnen ənnəslam. Dǎɣ ǎwalan-nǎšan d ǎlɣadatan-nǎšan. Məšan alaq alaq, Ǝlquran iṣâṣṣǎn-

tǎn ǎrǎṭǎn əggûgnen ikallan d ǎttarixan-nǎšan. Teɣare alakam a təga i əlkəttaban ənnəfrǎnnen. 

Ǝlkəttaban d ǎwalan n ǎytedam dǎɣ za igu wa n əsəssəɣri alwaq kul wa dǎɣ za tǎgu ta n 

tǎɣare, meɣ igət wa za tǎgu.  

Teɣare dǎɣ əlkəttaban tətîzǎr-as ilamadan win nǎṭṭan fel səlluman. Alwaq ən tǎnɣare wa 

iggolǎzǎn analmad wa ifrǎgǎn, ifrâg alamad n ǎnnaxwi, akərruṣ ən təfir ən tǎrabt. Ǝlkəttaban 

wi n Ibn Kathîr əd wa s ətâwǎnnin əššin wi n Djalal a sər ətâfǎrǎn. Ɣas əlkǎmǎn-ǎšan 

attafsiran win zun wa n Suyutiy d Ourtubiy as odmǎn as ikna hullen?  

Alwaq kul wa dǎɣ itâwǎrḍǎl əlquran meɣ itâwǎɣru, imôṣ emazay n əsəssəɣri-nes. 

Inalmadan əgârǎwǎn ɣur win əllǎnen dat-sǎn meɣ ɣur əlfəqqi-nes alwaq wa dǎɣ za əšɣəlǎn s 

əlkəttab wa meɣ wa. Ak əyyan iɣârru s əmmək wa s idôbǎt. Tiɣərra n Ǝlquran əd mǎṣnaten 

wər ətîməzziyǎn. Ak iyyan ila əmmək wa s iɣârru, əmmək wa s tətâggu teɣare-nes s tǎdhəlt n 

əlfəqqitan. 

 

Aɣrud 

Teɣare n Ǝlquran təgâ s əmməkǎn aggotnen dǎɣ kallan ən Nijer. Ǝmməkan n əsəssəɣri n 

Ǝlquran, əggǎzǎn attarix n əsəssəɣri dǎɣ Nijer; məšan ətîməṭṭiyǎn, əṭâmǎṭṭǎyǎn. Məššan 



iməṭṭiyan-win wər əmmerǎn ar əmmək wa s tətâwǎggu ta n tǎɣare. Sadadan əd təttiyan ən 

nalmadan wər ətîməṭṭiyǎn.  

  Fellas teɣare ta n əsluman tətîwǎra hullen, teɣare ta n nəsluman təqqǎl ərrəẓəɣ sər za 

əgin tənfa hullen fel təttit-nes. Iggôlǎz-du əmmək wa s za igu awen. Awen ifrâg ad igu fellas 

annamod n əsəssəɣri wa aynǎyǎn ən Nijer isîhǎdǎdǎn fel əlməxsudan. Iməṭṭiyan n əssəɣri dǎɣ 

Nijer win du-za-əlkəmnen, immîkkǎn ad ǎgin fel ǎlɣadaten ən Nijer fel kannan ən lakkolen 

dǎɣ Nijer. 

 

 

Ǝlkəttaban  

Annexe : quelques exemples d’exercices d’application (à adapter selon les besoins). 

Exercice1 : supports didactiques pour formateurs d’enseignants du cycle primaire   

A partir du corpus cité dans ce chapitre que vous compléterez avec d’autres documents 

pertinents, dressez une liste de 10 documents à base desquels les enseignants peuvent préparer 

des cours sur l’histoire socio politique et économique de l’espace nigérien. 

Exercice2 : mathématiques et calcul pour élèves du cours élémentaire 

Le Prophète Mohamed (PSL) avait 40 ans quand l’ange Gabriel lui rendit visite pour la 

première fois. Il décéda 23 ans plus tard. Combien d’années a-t-il vécu en tout ? 

Exercice3 : instruction civique et morale sur la paix au premier cycle du secondaire  

Après lecture du pacte de Hudeybiyyah signé entre le Prophète de l’Islam et des tribus 

polythéistes de son temps, tirez deux leçons de morale sur des stratégies de retour à la paix se 

trouvant dans ce récit.  

Exercice4 : dissertation de philosophie au second cycle du secondaire  

Le travail est-il une punition divine ? Répondez à cette question sous forme de dissertation en 

illustrant vos propos par des preuves tirées du Coran et des hadiths prophétiques. 

 

 

 
 

 



 

Albab 

Təmuṣt n Afəriq əd tǎdhəlt ən Marwan dǎɣ lǎkkolen : mani əmmək wa dǎɣ za idâwǎn 

Mohamed Moctar Abdourahamane  

Təzəgzəlt 

Albab-wa immâr awa osǎɣǎn lǎkkol, alɣayal (imarwan ən bǎrar) dǎɣ təmuṣt n Afəriq. A 

irəwan, lǎkkol əd marwan ən bǎraran zu aknawan a əmôṣǎn. Azaladǎɣ lakkol əd Marwan ən 

bǎrǎrǎn anəmədhəl a ətâggin fel imarwan ənnəṭṭǎfǎn d ǎɣyud ən bǎraran-nǎsǎn. Dǎɣ ǎlɣadaten 

n Afəriqqiya, taɣara n ǎlɣayalan, wər təssərɣas taṣṣaq ən marwan ən mǎɣran əd lǎkkol. 

Albab-wa iga dəffər tǎgmərt ən sǎlǎn əd maṣnaten dǎɣ əktâbnen harkid fel ǎlɣadaten ən Nijer. 

Albbab-wa, iṣṣəkna tolas as taṣṣaq ən marwan ən marɣran əd lǎkkol, wər tətəggu harkuk s 

əmmək wa ihôrǎn, iṣṣəkna aṣṣahat ən marwan fel lǎkkol. Fel awen, fel tənfa n lǎkkol alba-wa 

iga ənnəsixatan i mušetan fel igi n marwan ən bǎraran dǎɣ awa immǎrǎn lǎkkol kul.  

 

Təfir ti n əlməxsud: lakkol, imarwan, iguz, alɣadat 

 

Təzugəst 

Awa osǎɣǎn imarwan ən bǎraran əd lǎkkol iqân eɣaf ən magaẓan ən lǎkkol. Dǎɣ ǎttarix, 

aɣyud wa n ǎɣiwan əd wa n lǎkkol əẓlâyǎn hullen. Elan əṭâkǎyǎn, lǎkkol ab-as təmôṣ « edag 

ən maṣnat » təqqǎl lǎkkol ən tǎmatte. Harwa a irəwǎn, lǎkkol əd tǎmatte zun aknawan a 

əmôṣǎn, amaraḍǎɣ, imarwan adahal a ətâggin lǎkkolan, fellas imarwan əgrǎnin as immîkkǎn 

ad əggəzǎn əššaɣalan kul win əmmǎrnen aɣyud ən bǎraran-nǎsǎn. Azaladǎɣ əlânǎt-tǎy 

ənnəyaten aggoten n ǎṣṣaɣ ən lǎkkolen əd təmǎttiwen (Maubant & Leclec, 2008).  As 

imarwan ɣas a ənnəṭṭǎfnen əd tǎɣare n bǎraran-nǎsǎn, muše əntata inîṭṭǎf əd kalas-nes ɣas, 

wər ətinəmiṣin, teɣare wə za təgu s əmmək. Məšan, kudis aytedam kul win ənnəṭṭǎfnen əd 

lǎkkol ənǎmǎnnakǎn, as iga awen teɣare ad tǎknu hullen. 

Igət n ənniẓaman win ətwǎggǎnen fel ǎɣyud ən bǎraran, əṣṣəknǎn as imarwan win 

ənnəflǎynen əntane a əsâdǎgǎnnen I mušetan hullen (Asdih,2012). Awa əgânin mušetan I 

marwan ən nalmadan ogǎr əddəlilan n iba n ǎṣṣa n bǎraran lǎkkol ɣas.  

Igət ən mušetan, ɣur-san imarwan wi wər əhənniyǎn wər əšɣelǎn əd tǎɣare ən bǎraran-nǎsǎn. 

Win ənnəṭṭǎfnen əd lǎkkol hullen, əntanayda əqqəlǎn aytedam a tǎn-əṭṣəṣnen hullen. Ark təfir 

təyyaḍ zun: ‘’abrəyəḍ ən lǎkkol’’ (Lorcerie & Carvalo, 2002), ‘’wər əfregǎn aɣyud ən 

bǎraran-nǎšan’’ (Lorcerie & Carvalo, 2002) ətâwǎnninǎt  fel marwan əyyaḍ as odmǎn as wər 

əfregǎn aɣyud ən bǎraran-nǎsǎn. Mušetan əntǎne wər əhənnəyǎn ar timuɣutar ən lǎkkolen ti n 



əmmǎrnen iba n ərrəẓəɣ ən Marwan. Inalmadan a ətâqqǎlnen almawakilan ən mušetan ɣur 

Marwan-nǎsǎn (Maubant & Leclerc, 2008 ; Asdih, 2012). 

 

Məḍranan ən təmattiwen fel lǎkkolen dǎɣ Afəriqqiya təmôṣ tugit n igi n bǎraran dǎɣ lǎkkol. 

Məšan amaraḍaɣ igət ən marwan ǎrǎn ad ǎgin bǎraran-nǎsǎn dǎɣ lǎkkol ti n ǎzzaman. Dǎɣ 

Afəriqqiya əngən za dǎɣ Nijer, igitan ən marwan a əkâninen təttit ən tǎɣare n bǎraran meɣ 

agaraw-nes dǎɣ tǎɣare, fel awen as ətâggǎzǎn imarwan tiɣawŝiwen ən lǎkkol hullen. Ǝmmək a 

fel za nənnu imarwan əkkulǎn əd tǎɣare ən bǎraran-nǎsǎn hullen. 

 

Albab-wa iktâb dəffər fǎrakṭa n sǎlǎn fel kətban əd maṣnaten əmmârnen teɣare. Deran-nes wa 

mǎqqǎrǎn imôṣ aṣəkni ən tənfa n tǎdhəlt ən marwan daɣ ǎɣyud ən bǎraran dǎɣ ləkkum I 

ǎlɣadaten ən tǎmattiwen. Deranan wi mǎccoknen əntǎne-da: 

- tehakke i mušetan izuɣaz n ǎgaraw ən tǎdhəlt ən marwan dǎɣ ləkkum I ǎlɣadaten ən 

təmattiwen; 

- əššəɣəl s ǎlɣadaten ən təmattiwen fel ad igrəw muse tǎdhət ən Marwan ən maɣran; 

- emel I mušetan təkarsiwen tin əmməkkǎnen fel ad əgrəwǎn tadhəlt ən Marwan dǎɣ 

əššəɣəlan n əsəssəɣri d ǎɣyud. 

 
1. Aɣyud wa n ǎlɣadat dǎɣ təmuṣt ta n Afəriqiyya 

1.1 Almaɣa 

Aɣyud wa n ǎlɣadat ikmâṣ təmuṣt ən təmattiwen n Afəriq2. Aɣyud wen imi s imi, aṣawaḍ, d 

ǎsəkbəl, tammajala, isəwat takbəst as itâggu. Anəməṭṭaf, anəmədhal aṣfərər ən tǎmatte əntane 

a fel iga aɣyud.  

Deranan n ǎɣyud dǎɣ təmattiwen ti n Afəriq əmmârǎn ašəššəgdi n ǎytedam. Ǝššəɣəl wa 

mǎqqǎrǎn imôṣ təməddurt, fel awen as alwaqqiyan  iməṭṭiyan əẓẓəwen (Sawadogo, Dugué, 

Rodriguez & Ouaba, 1994).   

 

1.1 Edag marwan dǎɣ ǎɣyud wa n ǎlɣadat dǎɣ Nijer 

Aɣyud wa n ǎlɣadat dǎɣ təmattiwen ti n Nijer ənnəsixa a imôṣ. Alakam I marwan, meɣ 

wǎššera kul a əmôṣnen təmankayan n ənnəsixatan wi n təhâkku tǎmatte. « Dǎɣ Nijer barar 

                                                      
2 Alxalan təmuṣt n Afəriq-da : «tawšit, anəmədhal, asənnəftəɣ, annəmigər dǎɣ tǎwšet, awal, taṣṣaq d ǎlwaq d əməzduɣ». 
Təmuṣt n Afəriq təla sattemalan-nes əmôṣnen : tawšit, anəmədhal, asənnəftəɣ, annəmigər dǎɣ tǎwšet, awal, taṣṣaq d ǎlwaq 
d əməzduɣ. 
Wər nəfreg a dǎwǎn-nəməl albarakatan ən təmuṣ n Afəriq. Təla n ǎladab wa ənâkǎwǎn izeriyan, tara əm̂oṣǎn, tidət əntane 
a əm̂oṣnen deranan wi n əlməxsud.   
 



wər za illəm dat wǎššera  wər ikkeṣ Iɣateman-nes, tolas tanṭut wər za tǎffu imənṣiwan meɣ 

aman I ǎytedam əyyaḍ wər təgǎrǎffǎt » (Daouda, 1991, p. 121). Tamatte a təmmâlǎt alɣadaten 

ɣas ad təšâššǎl aytedam igi-nǎsnǎt (Moumouni, 1968). Aɣasǎd n ǎɣyud ən bǎrar wər imôṣ 

əlɣib ən marwan-nes ɣas. Alxalan win əmməkkǎnen əntane as əgânin « tabi’a » ɣur Ǝtəfənan. 

Aɣyud wa olǎɣǎn ənta as "Tabi'a korey" wa lǎbǎsǎn ənta as "Muguya tabi'a" » (Daouda, 

1991, p. 121) 

Məšan, imarwan ən barar əntane a ətâgginen aɣyud wa n əlməxsud fellas əntane a ətâfǎrnen 

ǎɣyud ən bǎraran. Anna ənta a tənnəṭṭǎfǎt əd bǎrǎr as tizǎrǎt fellas ənta a tǎy-təsâmǎgalǎt, 

tətâggǎs ǎrǎṭǎn kul win əmməkǎnnen fel ad idwəl s əmmək. Təbarart ənta as aɣyud-nes təwâr-

tǎy anniyyat n ǎnna hullen fellas, anna-nes a das-za-təssəlmədǎt əmmək wa dǎɣ za təqqəl 

tanṭut. Abba ənta, əššəɣəl-nes asəlməd I bǎrarar əššəɣəlan əd təximi dǎɣ ədduniyat. Abba ənta 

as ihôr ləkum I as dǎɣ əššəɣəl wa itâggu (amagyak, amawal, aw mamala). Dǎɣ asəkbəl ad 

ilâmmǎd barar əššəɣəl n ǎbba-nes dǎɣ ǎlɣadat. 

 

2 Aɣyud wa n lakkol dǎɣ Nijer 

2.1 Ǝssiyasat ta n ǎɣyud 

Dəffər ələstixlal, addawalaten n Afəriq əgǎnǎt lǎkkolen wa s ətâwǎnnin “lǎkkolen ti n dəffər 

ələstixlal”. Azaladaɣ, Afəriq təla ṣəḍiṣ irawan ən lǎkkolen tin əkkoṣǎt dǎɣ azzaman win təla 

(təngələšt, təfaransist, tasfayolt, fortigal, təlmant əd tarabt). Harwaḍa lakkol ta n Nijer ihet 

adəriz ən təla ta dǎs-təga Farans zun addawlaten ti n təla Farans əngom. Teɣare dǎɣ Nijer 

harwaḍ isaggawaran wi ger ǎddawlaten a das-əgânnin awa za igu fellas ənta a əhâkkinen igət 

n ǎẓrəf n əsəssəɣri. Meunier (2008) iga isǎlǎn fel igi n faṣṣan ən sǎggawaran iyyaḍ dǎɣ 

lǎkkolen ən Nijer ɣas inna: «Isawetan ən lǎkkolen tahharak/aməṣṣəwər a əngǎn dǎɣ Nijer». 

 

 

2.2 Ǝššərəḍan ən tǎdhəlt ən marwan ən bǎraran dǎɣ lǎkkolen 

Dǎɣ lǎkkolen ti n Nijer, əllântǎy əššərəḍǎn, win əmmâlnen əmmək wa dǎɣ za ədhəlǎn 

imarwan ən bǎraran lakkolen. Lǎkkol wər təmôṣ tadhəlt I marwan Marwan dǎɣ ǎɣyud ən 

bararan-nǎsǎn, fel-awen imarwan əhôrǎn a dd-ǎwəyǎn tadhəlt-nǎšan. As iga awen imawan ən 

bǎraran imm̂ikkǎn ad:  

igi n bǎraran dǎɣ lǎkkol; 

əššəhəššəlǎn bararan-nǎšan aṣṣa n lǎkkol; 

əṣṣənǎn əššəɣəlan ən lǎkkol; 

əṣṣənǎn əmmək awa s təšɣǎl lǎkkol; 

əgməyǎn isǎlǎn fel tǎɣare n bǎraran-nǎsǎn; 

ənnin awa odmǎn I imuzaran ən lǎkkol fel ǎrǎṭǎn kul win əmmǎrnen lǎkkol (deranan, ašəggər, 

iməṭṭiyan, awa itâwǎsǎɣrin, əmmək wa s itâwǎggu asəssəɣri) 

əff-in aẓrəf 

əggəzǎn axakam ən lǎkkolen.  

As itwǎgga dǎɣ awaṭay 1989, asaggawar ən marwan ən maɣaran (APE) deranan-nes-da: 
Ašidəw ən marwan ən mǎɣran fel ad ənəmənnəkǎn fel əššəɣəlan win za əgin dǎɣ tənfa n 

lǎkkol; 

Asənnəmənnək ən maɣran, imuzaran əd nalmadan; 

Ikannan  n əmmək wa s itâwaggin əššəɣəlan dǎɣ lǎkkolen; 

Igi n sǎlǎn i marwan ən bararan fel awa immǎran teɣare d ǎlamad;  

Dəffər, APE, illǎy asaggawar n ǎnnatan ən maɣran (AME) ihəwǎn dǎɣ təllit ta n Nobanbər 

2005. Fel asuɣəl n əššəɣəlan əyyaḍ dǎɣ meritan, itwǎgga asaggawar ən magaẓan ən lǎkkolen 

(COGES) dǎɣ ak lǎkkol. 

Dəffə isaggawaran-win, alwaq iyyan, imarwan ətâwǎyǎn-du tǎdhəlt-nǎsǎn as əgrǎwan 

əlɣədəran iyyaḍ lakkolan zun, eqqad, aɣašad n aman dwdrln. Aššela-wa imôṣ əlmisal 

təkarsiwen tin ətâwǎgginen i lǎkkol. 

2. Təmattiwen əd lǎkkol 

Dǎɣ Nijer, kudis əlxəkum itâggu kokaritan aggotnen, harwada, aytedam aggoten wər əfregǎn 

aṣṣa n lǎkkol, aytedam aggotnen wər ǎren igi n bǎraran-nǎsǎn dǎɣ lǎkkol. Iggət ən marwan, 

      Aššarikaten 

lǎkkol (ta n ǎnnaṣṣaratan) wər tənfa wala iyyat dǎɣ ǎɣyud ən bǎraran. Məššan ǎrǎn teɣare ta n 

nəsluman hullen; tǎra n tǎɣare ta n nəslum ifrâd ad iqqəl əddəil wa fel wər ǎren lǎkkol ta n 

ǎnnaṣṣaratan française (Barreteau &Tiné, 1999).. fellas 

Təmaɣatirt ən lǎkkol-nǎna, wərge tin-nǎnǎɣ. Fellas, sadadan-nes wər ənəmǎlǎlǎn d ǎlɣadaten-

nǎnǎɣ, attarix-nǎnǎɣ, təmuṣt-nǎnǎɣ, tənfawen-nǎnǎɣ, amer-nǎnǎɣ wər za tənfu wala. Ǝlmisal, 

barar wa n Erof, harwa əjil wa dǎɣ iggǎz lǎkkol iṣṣân wa za iqqəl as iɣrǎd tǎɣare. Nəhânnǎy 

bararan-nǎsǎn ətâggin ǎrǎṭǎn hoṣṣǎynen fellas lǎkkolen-nǎsǎn orǎn-ǎsǎn aẓaɣəz. Da ɣur-na 

aɣarad ən tǎɣare ənta a olǎn d iba n əššəɣəl. Immîkkǎn, Inibersite ad təssəlməd ǎrǎṭǎn əlânen 

tənfa i ǎmaḍal. 

Pr Djibo Hamani, Historien, AIR INFO, 26 septembre 2018 

Azaladaɣ lǎkkol ta d-əkkôṣen dǎɣ kufar wər tənǎmǎllǎld d ǎlɣadaten ən təmattiwen ən Nijer. 

Awen, ənta s iyan dǎɣ əddəlilan wa mǎqqǎrǎn as aytedam wər ətəggin bararan-nǎšan dǎɣ 

lǎkkol. Tolas, lǎkkol təzǎmmǎzzǎy bararan əd tǎtmatte (əddin, alɣadaten) (Moumouni, 1968).  

« Lakkol əẓḍan a təsâɣal bararan, wər əṣṣenǎn fus. Məšan ordeɣ-as alɣib in-nǎnǎɣ ket-nǎnǎɣ. 

Ǝlxəkum ila əlɣib-nes nǎkǎneɣ imarwan da nəla wannǎnǎɣ » (isoɣal Amuzar n Asaggawar n 

Aggaẓ ən lǎkkol təyyat dǎɣ Agadas). 

 

« Dəffər karaḍ elan dǎɣ lǎkkol, əɣsǎdǎn iman-nin as ogeɣ awa təqqəl təbarart-in. Wər tədrew 

fus d ǎnalmad. Wər təṣṣen akatab wa la teɣare, wər əṣṣenǎɣ awa za ǎgǎɣ » tənna Fatmata anna 

ən təbarart. Ǝnta Elxaj Ama emaraw ən barara iyyan inna: « lakkol wər təmôṣ awa təmôṣ 

əngom. Dəffər a nətâqqǎl, wala a iṣṣǎnǎn əmmək wa dǎɣ za nǎknu taɣara-ta » 

 

Məšan ənniyat n ǎytedam tofǎr-du iqqul ən lǎkkol. Takkayen aggotnen ətîwǎggǎnǎt fel awen. 

Anaktab iyan Cheick Hamidou Kane iga əlkəttab fel awen: taṣṣaq ta iga aɣyud wa n ǎlɣadat, 

wa n əlquran əd lǎkkolen ti n ǎzzaman ta təsâdmit i ǎytedam ikannan ən təməddurt-nǎšan. 

Azaladaɣ, imuṣanan əd marwan əḍḍǎẓǎn əd lǎkkol wər nəṭəṭəf alkawalan-nes əšâššǎlǎn i 

ǎytedam.  

Mušetan ənta, awa odmǎn fel lǎkkol-da: 

- imarwan əddəhəlǎn lǎkkol (wər du-ətîṣin iməniyan, as tǎn-təɣre wər d-ətîṣin); 

- mušetan ǎrǎn dǎɣ marwan ən nalmadan alxalan win əmməkkǎnen, win əsâkininen as ǎrǎn 

bararan-nǎsǎn ad ǎɣrin; 

- imarwan əhôrǎn ad əqqəlǎn imadhalan ən lǎkkolan, wərgeɣ aknawan ən mušetan a əmôṣǎn, 

əhôrǎn ad əṣṣǎrin bǎraran-nǎsǎn lǎkkol; 

- imarwan wər əššəgərǎn awa ətâggin bararan-nǎsǎn. 



 

4. Ǝššəɣələn marawan dǎɣ azzaman wi dǎɣ əlâmmǎdǎn barar 
Tidət ən marwan təkmâṣ dǎɣ zun təfir-tin: alɣayal yaggen, aməzzəy, akənnaṣ, tǎra n ǎnnatan 

bǎraran « wala a innəṭṭǎfǎn dər-sǎn ». Alxalan iyyaḍ wər əsəfrirǎn alɣayalan wi n ǎftǎɣan 

(Thin, cité par Asdih, 2012 ; Turney et Kao, 2009). 

Dǎɣ Afəriq aytedam win əhǎnen alɣayal iyyanda igət a əgǎn tolas itîməṭṭiyǎn a ətâggin 

alɣayalan hullen Aldegheri (2010) iṣṣəkna as alɣaylan ətâmǎṭṭǎyǎn hullen fellas əlkâmǎn i 

ǎzzǎman. Iməṭṭiyan-win əmmârǎn izəlfan fellas asəmməṭṭəy a ətâggin taṣṣaq ta ger ǎləs ad 

hannes d əyyaḍ imarwan. 

Dǎɣ Afəriq ta n Ǎṭṭaram, imarwan wər əmôṣǎn anna d ǎbba ɣas (Cissé, Fall, Adjamagbo et 

Attané, 2017). Awen as illǎy ǎlɣayal təhâ tanṭut əyyatda, meɣ təḍoḍen aggotnen (igət ən 

ɣawnatan), meɣ barar isədwal emaraw iyyanda, iməzziyan, bararan wər nəhəw dǎɣ ɣawnatan 

(Marcoux & Antoine, 2014). As iga awen, imarwan ən bǎraran əgârǎwǎn timəɣutar dǎɣ 

ǎsədwəl-nǎšan. 

Dǎɣ awen, taṣṣaq ta ger marwan əd lǎkkolen wər təmôṣ ar təffa n sǎlǎn i marwan ən bǎraran 

alaq alaq. Mušetan əd muzaran ən lǎkkolen odmǎn as isǎlǎn win əhâkkin i marwan ən bararan 

əgdân; imarwan ətaneda odmǎn as isǎlǎn win tǎn-əhâkkin ɣas a dər əhôrǎn. Isǎlan-win wər 

əmmerǎn ar esawa wa təgǎɣ lǎkkol, mnašan, wər ihəkku isǎlǎn fel awa əlâmmǎdǎn bararan, 

əmmək awa s itâwǎggu asəssəɣri. Imarwan wər əṣṣenǎn as əlân turagat ən maṣnat n awa 

əlâmmǎdǎn bararan-nǎsǎn d əmmək wa s tǎy-əlâmmǎdǎn. Igət-nǎsǎn harkid win əɣrǎnen 

odmǎn as sadadan ən tǎɣare d əmmək wa s tətâwǎggu, wər immer ar lǎkkolen ɣas. Amuzar 

iyyan n ǎsaggawar ən mǎɣran (APE/E) ən Nijer inna: « əẓuk wa iwǎrǎn imarwan wər imôṣ ar: 

adahal n əxəkum dǎɣ ašəggər ən bararan. Nəgâmǎy dǎɣ marwan ən bǎraran ad əgâmǎyǎn 

isǎlǎn ən bǎraran-nǎsǎn ɣur muzaran ən lǎkkolen dər əyyat meɣ sənaṭət təlil dəffər affar ən 

lǎkkol (isǎlan a dd-əgmaḍnen əljərid AIR INFO wa n  26 settanbər 2018 ».  

Awa oṣǎɣǎn alɣayalan əd lǎkkol wər iffôlǎt, ətâmǎṭṭǎy kudis imarwan ən bǎrar əɣrân meɣ wər 

əɣren, kudis aɣrəm a əhǎn meɣ agama. Dǎɣ Nijer, imarwan əssîgǎdǎn i lǎkkol ad-tǎgu ǎraṭǎn 

kul i bǎraran-nǎsǎn. Imarwan əyyaḍ ab-as ənnəṭṭǎfǎn d ǎɣyud ən bǎraran-nǎšan. « Nəssigǎt 

muša ad igu ǎrǎṭǎn kul dǎɣ daggan-nǎnǎɣ. Wər za igu ar awa s ifrǎg igitan. Nǎkkǎne imarwan 

a iwǎr əẓuk n igi n ǎzrut n ǎɣyud ən bararan as d-oṣǎn aɣiwan!  » tənna n ǎmaraw iyyan. 

Awən wər imôṣ abəyəḍ ən bǎraran kulkul, fellas dǎɣ igət n ǎlwaq, imarwan əntǎne a 

ənnəṭṭǎfnen d ǎɣyud wa n taje n bǎraran-nǎsǎn. 

Dǎɣ awa əmmǎrǎn lǎkkol, alwaq iyyan imarwan əẓrəf ən tǎɣare n bǎraran-nǎsǎn ɣas a dər 

ənnəṭṭǎfǎn.  



Imarwan əyyaḍ, lǎkkol a əṣâwǎrǎn əẓuk n iba n əlluɣ ən tǎɣare. Emaraw iyyan inna: « lakkol-

nǎnǎɣ təqqǎl ider, kundəba asəmməṭṭəy n əmmək wa s itâgu asəssəɣri dǎɣ kalasan a za tǎknu 

». 

Ǝyyaḍ imarwan bararan a əsâwǎrǎn əẓuk wa n iba n əlluɣ ən tǎɣare. Imarwan win 

ətwǎṣǎṣtǎnnen dǎɣ əljərədan ənnǎn: « wər əlen alwaq ən tǎɣare dǎɣ ǎɣiwan, məšan, əlxəkum 

itâggu fərragaten-nes fel ad ǎɣrin bararan » As iga awen, ɣur-sǎn, əššəɣəl ən marwan wər 

imôṣ ar ad əṭâṣṣin bararan lǎkkol. Awen a inna emaraw iyyan əs təfir-ti: « imarwan, əhôrǎn ad 

ətâwǎyǎn bararan-nǎsǎn as lakkol ad əɣârrin » 

5. Maṣnaten ən marwan tin əmmǎrnenǎɣyud ən bararan-nǎsǎn dǎɣ Nijer 
Anniẓam itîwǎggǎn dǎɣ Nijer iṣṣəkna as igət ən maɣran wər igərrəwǎn ar asəddəwi ɣur 

marawan-nǎšan (Daouda, Abdourahamane & Chékaraou, 2015). Ǝyyan anniẓam itîwǎgga fel 

tǎhəlt ən maɣran dəffər lǎkkol dǎɣ lǎkkolen ti maḍroynen. Ǝnniẓam isǎffǎkkǎr-du əššəɣəl wa 

ətâggin imarwan hullen, fellas əntǎne a ərâẓẓǎmnen. Imarwan aggotnen ənnǎn araẓam ən 

tǎɣare təyyat dəffər lǎkkol, iẓânǎmǎẓlay inalmadan hullen (Abdourahamane, 2015, p. 213). 

Fellas inalmadan əyyaḍ wər əgərəwǎn tadhəlt ən marwan-nǎsǎn as iga awen wər za əgrəwǎn 

teɣare ta dəffər lǎkkol. Imarwan aggotnen wər orden fel əmmək wa s bǎraran əyyaḍ əgârǎwǎn 

teɣare ta dəffər lǎkkol əyyaḍ wər tǎt-əgərəwǎn. 

 

6. Məni əmmək wa dǎɣ za əggəzǎn imarwan aggaẓ ən lǎkkol 
6.1 Maṣnat n ǎlxalan ən marwan fel awa immǎrǎn teɣare n bǎraran-nǎsǎn 
Imarwan, ənniyǎt-nǎsǎn təlla ger ǎɣyud wa n ǎlɣadat d ǎṣəfrər  n igitan ən lǎkkol. Wər əfrâgǎn 

adahal ən bǎraran-nǎsǎn harkuk fellas wər əṣṣenǎn əmmək wa dǎɣ za tǎy-ǎgin fel wər əfregǎn 

igi-nes (Fotinos, 2014a).  

Ǝllântǎy iriwan n ǎlxalan aggotnen əmmârnen tengare n bǎraran dǎɣ lǎkkolen: 

win odmǎnen as teɣare n bǎraran-nǎsǎn lǎkkol ɣas a təwǎr; 

 alɣayalan win əlǎnen ənniyaten olâɣnen məšan wər əfregǎn ǎrǎṭ, əsâɣalnen i bǎraran-nǎšan 

annasixatan ən mušetan, amma ɣur-sǎn lǎkkol anaftǎɣ a imôṣ; 

Alɣayalan wi wər nəṣṣen awa za ǎgin fellas ənnǎn wər əfregǎn əššəɣəlan əs maṣnaten ti n 

mušetan; 

Imarwan « win əṣṣǎnen ǎraṭan fel tǎɣare » əɣrânen hullen əfrâgnen ikannan n ǎnnəsixatan ən 

mušetan əsânǎfrǎnnen dǎɣ ənnəsixatan ən mušetan. 

Iba n fərragaten ən marwan itâwǎy-du « iba n tǎdhəlt ən marwan kundaba as ənnǎn mušetan a 

d-ǎwəyǎn tadhətl-nǎsǎn » (Feyfant & Rey, 2006). Imarwan ǎrǎn ad əṣṣənǎn awa osǎɣǎn lǎkkol 

d əššəɣəlan ən bǎraran-nǎšan. Awen, əddəlil-nes ikuṣ dǎɣ ɣǎfawan-nǎsǎn ǎrk ǎrǎṭǎn kul d 

ǎsəssəgri-nǎsǎn ma itâggin dǎɣ lǎkkol dǎɣ tǎkkayt. 



 

 

 

6.2 Məni əmmək wa dǎɣ za əggəzǎn imarwan aggaẓ ən lǎkkol 
Kudis ǎrǎn imarwan adahal ən lǎkkol, kundaba ad əlkǎmǎn i əššərəḍǎn d  əššəɣəlan win tǎra 

lǎkkol. Kudis imarwan wər ǎran ad əlkəmǎn i əššərəḍan-win, awen iqqal zun tugit (Périer, 

2012). Tadhəlt ən marwan təfrâg ad təqqəl ǎrǎṭǎn aggotnen. Illǎy amuṣan iyyan Epstein 

(2010) a igǎn ənniẓam fel maṣan ən tədhəlen tin əfrǎgǎn ad ǎgin imarwan; əntǎnǎyda:  

- asəssəɣri n bǎraran dǎɣ ǎɣiwan; 

- aɣyud ən bǎraran fel deranan n ǎddawalat; 

- amənəy əd mušetan fel təgərrot n əššərəḍan ən lǎkkol d ǎšəggər n əššəɣalan ən bǎraran dǎɣ 

lǎkkol; 

- iguz n əššəɣəlan kul win əmmǎrnen lakkol; 

- adahal ən lǎkkol s lalan n əššəɣəl harkuk; 

- iguẓ n əššəɣəlan n ǎggaẓ ən lǎkkol. 

 

6.3 Igi ən marwan ən nalmadan dǎɣ əššəɣəlan ən lǎkkol 
Azaladǎɣ, tadhəlt ən marwan təqqǎl əššil dǎɣ awa əgânin mušetan. Fellas, lǎkkol d ǎɣiwan 

anəmədhəl as imîkkǎn ətâggin ad anǎmǎgin. Lǎkkol təmôṣ edag n ǎɣyud ən bǎraran, aytedam 

kul ǎrǎn lǎkkol ad təgu s əmmək fel ad ǎɣrin bararan (Durning,2006). As iga awen, immîkkǎn 

mušetan əd marwan ən bǎraran ad ənəmənnəkǎn fel əmmək wa za iqqəl anəmədhal-wen. 

Ǝnniẓaman aggotnen əṣṣəknǎn as ənǎmǎnnakǎn mušetan əd marwan ən bǎraran teɣare ad təgu 

s əlluɣ. (Feyfant, 2011) fellas bararan ad əgrəwǎn hullen. As iga awen imarwan əlân tənfa dǎɣ 

aggaẓ ən lǎkkol. 

 

Lǎkkol təhôr ad təgməy tadhəlt ən marwan hullen. Anəmədhal wa ger lakkolen əd marwan ən 

bararan, ihôr ad iqqəl iyyat daɣ fərragaten ən mušetan. As iga awen, mušetan əfrâgǎn ad 

ədhəlǎn imarwan dǎɣ ǎɣyud ən nalmadan dǎɣ lǎkkolen əd nan-nǎsǎn fel ma inǎmazrǎy awa 

itâwǎgin dǎɣ ǎɣiwan əd awa itâwǎggin dǎɣ lǎkkol. Tilal dǎɣ ǎɣyud wər təm̂oṣ tilalt dǎɣ 

əsəssəɣri, wər im̂oṣ tolas aɣyud n aǔlɣayal (Asdih, 2017 ; Rayna & Rubio, 2010 ; Humbeeck 

et al., 2006). Anəmədhal dǎɣ ǎɣyud deran-nes « asəmmutəg, igi n marwan ən maɣran dǎɣ 

əššəɣəlan ən lǎkkol fel ad əkkəlǎn əẓuk ən lǎkkol » (Giuliani & Payet, 2014). 

Məšan, əṣṣənǎt as, taṣṣaq-ten wər za təgu wər timuɣutar. Timuɣutar-ti, əfrâgnǎt ad əɣšədnǎt 

meɣ ǎkninǎt taṣṣaq ta ger lǎkkolen əd marwan as anəməgra wər iga s əmmək fel əššəɣəl n ak 

iyan. Muše d emaraw, as ak iyyan igra əššəɣəl-nes, əššəɣəl ad igu s əmmək. As wər 



ənǎmagrǎn, əššəɣəl wər za əgin s əmmək. Igət ən marwan, əɣsudǎn a dǎsǎn-ənnin mušetan 

wər əfregǎn ad ǎgin əššəɣəlǎn ən lǎkkol (Ouédraogo, 2016). Mušetan əɣsudǎn a dǎsǎn-ənnin 

imarwan awen-da dǎɣ awa immǎrǎn asəssəɣri n bǎraran. 

 

Fel kannan ən tǎṣṣaq ta ger marwan əd mušetan, əllântǎy izuɣaz aggotnen (Ouédraogo, 2016). 

Kundəba tizart i təmuɣutar harwa wər d-oṣenǎt s aggay ən marwan əs lǎkkolen, dǎɣ kalasan ; 

alwaq ən mudan, addalan meɣ ṣokintan (Hoover-Dempsey & Sandler, 1997). Ofa lǎkkol ad 

təqqəl ta n tǎmatte, imarwan ad əṭâṣin ɣur mušetan, awen ad igu as ad ǎrin iguz n əššəɣəlan.  

 

6.4 Ǝlmisalan n iguz ən marwan aggaẓ ən lǎkkol 
Hasan ag Bubakar imôṣ iməɣri olâɣǎn a dd-itâsin lǎkkol. Itâṣa-du lǎkkol harkuk. Dǎɣ 

šaggaratan, harkuk iha eɣaf ən nalmadan. Azzaman əgǎn as taɣara n Hasan təməṭṭǎy; igət n 

ǎlwaqqan as wər d-itîṣu lakkol meɣ wər d-itîṣu dǎɣ ǎlwaq. Ǝnniyat wər təha taɣare as iha 

kalas. Ǝššəɣəl-nes ifnâẓ hullen.  

 

Məni əmmək wa dǎɣ za tǎknu taɣara n Hasan? Məni esawe n tǎɣare ta das-za-əgin? Məni 

aytedam win za ətwənəynen tarmaḍ tarmaḍ? Məni aytedam win za ətwənəynen dəffər awa? 

 

As din-igra muše taɣara n tǎɣare n Hassan, imǎl i dirakter-nes. Dirakter inna i ǎbba n Hassan a 

d-ǎṣu lǎkkol. 

 

Abba n Hasan: « Assalam alaykum dirakter » 

Dirakter inkǎr ibdǎd) : wa alaykum assalam. Xa! Bubakar kay awa?, ikfǎy asaqqamu. 

Dəffər ǎssalaman, dirakter imǎl-as ma fel as tǎy-issəgmǎy.  

- Dirakter : « Ǝddəlil ən bǎrar-nǎk Hasan as kay-əssəgmǎyǎɣ Imməṭṭǎy hullen, muše-

nes ihâllu dər-əs hullen, nǎk ad muše-nes, nəgmǎy ad nəgru əddəlil n awen, wər tǎy-

nəgrew, nodǎm-as a dǎnǎɣ-tilâlǎɣ » 

- Abba n Hasan: « Tanəmmert dilakter, wər əṣṣenǎɣ fel awen, awen iqqǎn engaf-in. 

Awen illa əddəlil! Nǎk ǎrêɣ bararar-in ad iɣru, wər orḍeɣ d əmmək-wen. Ayyǎt-i dər-

əs ad nəgu takkayt ahaḍ-adǎɣ. » 

Ehaḍ dəffər amud, abba n Hasan iɣrǎy-du dat anna-nes. 

- Abba: « Ma dak aba dǎɣ lǎkkol? əlkəttban? Imutag? Aẓrəf ən rekaryason, meɣ wər 

togdeɣ əd muše-nǎk? » 

- Hasan: Wər əleɣ təmaɣatirt wala iyyat. 



- Oṣeɣ lǎkkol-nǎk fel əddəlil nǎk. Ǝṣṣəknǎn-i əddəftir-nǎk wa n ireman d əlqanun wa n 

ǎṣṣa wa n ak əjil. Wər təgrewǎɣ wala, wər tətiṣǎɣ lǎkkol harkuk. Muše-nǎk igi isǎlǎn 

fel awa tətâggǎɣ. Ma kay-igrǎwǎn Hasan? 

-  (dəffər ǎrǎt n ǎlwaq n ǎṣəṣəm) Abba kalas ta n səḍiṣat wər rəɣis. 

- Wəgeɣ awen as təmaɣatirt, ma fel as wər tətîṣǎɣ lǎkkol dǎɣ ǎlwaq, mafel as wər tǎt-

tətîṣǎɣ alwaq iyan, dǎɣ kalas wər tətîxima sollan. Wər tətəggǎɣ awa əngom! Təṣṣâna 

teɣare, təleɣ imutag kul, ma dak-igâddǎlǎn teɣare? Nǎk əṣṣânǎɣ as təfrâgǎɣ taɣare. 

Təṭṭəweɣ-in tənneɣ-i ad tǎɣra fel ad təqqəla ministər. 

Aba i Hasan ad iffu əddəlilan, abba-nes issoɣǎl-as-du anniyat-nes, tolas igdǎl agamaḍ n 

ǎɣiwan wər nəla əddəlil. Ig-as ənnəsixatan, inn-as ad itâṣu lǎkkol harkuk. Inn-as tolas ad 

iɣârru tileməden-nes harkuk. Inna i ǎnna-nes ad təsâggǎd dǎɣ-as harkuk. 

Tufat n adi, Boubakar ikka ɣur dilakter a das-isâɣǎl isǎlǎn. Hasan inna ad eyyu ark igitan 

məšan, aba-nes ina kundəba igmǎy əddəlilan n igitan ən Hasan win əlkǎmnen. As iššəggər 

abba n Hasan, igrin as barar iyan igmâḍǎn lakkol a dd-ifâlǎn ašikəl a itâggin i Hasan əd əyyaḍ 

bararan ǎrǎṭan iyyaḍ dǎɣ ɣafawan-nǎsǎn. Hasan issoɣǎl isǎlǎn i dilakter əd maygari. Bubakar 

inna idilakter ad igu amənəy ger marawan ən maɣran (APE, AME, COGES) ɣur maygari fel 

ad ərɣəman i bǎrar wa d-ifǎlǎn aššikəl. Amaššakul isabahaw ǎrǎṭǎn kul win tǎy-əṣṣəwǎrǎn, 

mašan maygari əd dilakter ənnǎn-as ad iməl tidət egməy təṣueft dǎɣ ǎytedam. 

 

Dəffər amnəy, Bubakar iffa i bǎrar-nes əlmisalan ən məššukal əmmûṭnen ad əlɣədəran win 

əmmǎrnen ašikəl. Iffǎy əlmisalan ən təfa n lǎkkol. Harwa əzil wədi, Hasan issôɣǎl-du teɣare 

dǎɣ man-nes. 

 

Dǎɣ ləkkum i isǎlǎn ən Hasan ad nəṣṣən-as: təmaɣatirt təkna fellas muše issôɣal ənniyat-nes 

hullen inalmadan-nes. Fellas, ənta a imǎlǎn i dilakter, dilakter əntada iɣrǎd-du imarwan ən 

Hasan dǎɣ ǎladab. Tǎra n lǎkkol ta iga Bubakar abba n Hasan, əd tǎra ta iga ad iɣru barar-nes 

a əgǎnen as iga aytedam əd sǎggǎwǎrǎn win əmməkkǎnen dǎɣ kannan ən təmaɣtirt ta 

təgmǎyǎt aɣašad ən tǎɣare ən Hasan. Təmaɣatirt-ta as wər das-əgǎn anniyat ad tǎṣu ikallan 

iyyaḍ. 

Aɣrud 
Daɣ Nijer, zun dǎɣ təyyaḍ təmattiwen n Afəriq, lǎkkol təmôṣ zun “edag dǎɣ wər ələmmədǎn 

wala, tolas edag dǎɣ ənâkkǎwǎn alɣadaten-nǎna”. Awen a igǎn as imarwan aggotnen wər 

əhəkkin aṣṣhat i əsəssəgri n bǎraran-nǎsǎn. Alɣadaten wər əhəkkinǎt aṣṣahat i marwan ad 

ilǎlǎn i bǎraran-nǎšan dǎɣ tǎɣare. Awa ihǎn eɣaf ən marwan, ənta a tǎy-imôṣǎn as imarwan ad 



ilǎlǎn i bararan-nǎsǎn əs adakal ən təleməden-nǎsǎn, as iga awen dǎɣ kallan iyyaḍ, imarwan 

tilalt a ətâggin i bǎraran-nǎsǎn dǎɣ igi n reman-nǎsǎn. 

Ǝššəɣəl ən marwan dǎɣ teɣare n bǎraran itîwǎṣṣǎn dǎɣ ədduniyat kul. Məšan əššəɣəl-wen wər 

d-itwaṣkǎt s əmmək. Kudis dǎɣ ǎljawaban itâwǎnnu imarwan a dd-ətâwǎyǎn tadhəlt-nǎsǎn 

dǎɣ teɣare n bǎraran, wər t-illa dǎɣ əššərəḍan ən tǎɣare. 

Albab 

Ǎɣyudan wi n kǎla ən tǎmatte n Ǎfriq əntǎne ǎzaladǎɣ a əmôsnin šilat ən sǎddad i 

alamad dǎɣ lǎkkol ta n ǎzzaman. 

Goza Nana Aicha 

 

Azəgzəl 

Bǎrar ən nijer wa n əsuf ad igru aɣyud wa n tǎgaṣt təzzar affər wa n lǎkkol. Šəyyad alɣadaten 

əfnaznǎt assahǎt eges aɣyud wa n iqaɣaɣan illilin ilay. teɣare-ta təga fel aɣyud wa n tagaṣt  

əd wa n ǎzaman, deran-net ənta as agamay ən maṣnat n awa tu illan ger awa itwâṣṣǎnan fel 

aɣyud wa gârǎwan bǎraran dǎɣ aɣiwan əd ilamadan wi n lǎkkol. 

Adakaḍ n ǎlkaḍ ən təlemət ta n ənnəsixa ta n kalas ta n sanatǎt ən šagalan fel alǎdab awen ikfa 

turagat n iṣṣun n təkarsiwen ti n šašɣâlǎn imarwan šilat n emay immârǎn təlemət iman-net. 

Awendǎɣ as deranan wi n təlemət ta olan əd fərrəgaten šin əhânin emay əgânin dǎɣ: tessǎle, 

asawaḍ, izadzan, emədrən əd tadhil i tətit n təmust əd awa dǝr olǎn (dwdl). 

Erem-wa ad iqqəl titit i muše fel awa iṣṣan dǎt awa du əmmǎran imayyan dǎɣ isǎwayan-nǎsǎn 

wi n ǎddǎlǎn əd aɣyudan əlmisal, əssənǎt as alxalan wi n olaɣ-nen əmmôṣǎn ǎrǎtǎn əha-nin 

tənfawen ti n tawǎsǎssaɣrinine dǎɣ alɣayal. 

Əṣṣənat tifir/ Tifir n ǎlməxsuḍ : əmmək wa s torgaz teɣare, a yətiwǎsǎnǎn, emay, alamad wa 

n ǎzzaman, Nijer 

 

Təzugəst 

Aɣyud wa n tagaṣt n Ǎfriq itâg fel igitan əsârtǎy-nin. Igâ tolas fel tadhilt i tamatte, folitik əd 

ərrəzəɣ. Moumouni (1998, 24) inna « a təṣṣən fel ǎrǎtan kul wi n du əmmâr-nin bǎrar əd 

imawadǎn, deran-net ənta as tittit n ǎssaxat n ǎlam, aɣyud n ǎlxal, agaraw n ənnəsixa, esəlməd 

n əššəɣəl wa n fǎṣṣan ola əd əššəɣəl wa n ǎmuṣan. Imôs awen ǎrǎt isîrtǎyan »  

Alamad ən fərregaten ti n əmar-nin təmədurt ən bǎrar tâginǎt s ǎddalan dǎɣ mǎyyǎn, 

isəssəgra, tənzuren/taqqanen, asfor əd iweɣan. Awa teɣare tətâgit dǎɣ ǎddal. 

Dəffər as igaraw bǎrar maṣnat ta n ǎlɣadat ad igəz lǎkkol təlât təməwit ən taɣare wər n-ola əd 

aɣyud wa əgraw kǎla. 

As nətkal təməwit-ta, deran-net emal n əmmək wa s təfrag lǎkkol ta n ǎzaman ezəmmuzəl n 

awa iṣṣan bǎrar dat awa fel ad igru tənfawen tolas awen effu almaɣna i alamad tolas təqqəl 

teɣare ǎrat itîwǎran.    

 



I. Isǎwayyan n ǎlɣayal əd əmmək wa s tətagu tǎɣare 

Dǎɣ edag-wa a nǎgu əḍəkuḍ ən sǎwayyan wi n ǎlɣadǎt əd wi n ǎzzaman ən lǎkkol. 

Isǎwayyan-a a ddu-awîyyǎn təttit i bǎrar. 

1.1.  Isǎwayyan ən taggaṣt n ǎlɣayal əd əmmək wa s tâginǎt tiɣəra : 

Iməffan ən sǎlǎn, šiməssa šin ɣərman win zǎwwar-nin n Ǎfriq ewâyǎn du iməttiyan dǎɣ 

isǎwayan ən taggaṣt n ǎlɣayal dǎɣ Nijer. Felas bǎrar wa ihan lǎkkol, wa tat igmadan meɣ wa 

wər tat nəggez imîqqǎṣ əd aššawaša igan ger ǎzzaman əd ǎlɣadǎt. 

1.1.1   Iguz n ajitan wi n əlǎnin alɣayal  

 

Tamatte ta n Nijer igət-net ixsâr əsuf əḍəkuḍ ən awen əmôs 84% ən timətta  UNICEF (2018). 

Wala əs təha tamatte tamert ta n ǎzzaman, harwada wər din təger ǎlɣadaten-net fel tǎra n 

ǎrǎtan n ǎzzaman.  

Alɣayal ənta du itâwayan enəməra əd taṣṣaq dǎɣ « ǎdag » wa n təmədurt šilat n əsuf. Ǎsab n 

ǎlɣayal ehan iyyǎn a ddu-igâmmǎḍ. Itəɣman faronin, inan agôtnin a ddu za təwəkrəsnen 

tihâzǎt ən tatɣamt n aqaɣa. 

Aytedam wi n Ǎlɣayal-wa ətâmǎnayan aṣṣǎɣat iyyǎt fel agayak ən tawagoṣt-nǎsǎn. ǎṣṣaɣat 

iyyǎt imawadan əzlâf-nin a tan itǎwakfu ǎrǎt n edag fel ad əšəɣlan tawagoṣt i man-nǎsǎn, eges 

aqaɣaɣ ənta a itǎfan tinadiwen n ǎlɣayal kul. 

Bǎran fel təga tekle ta. Imuṣǎnan šilat ən Moumouni A (1964) Salifou A(1977) əmǎlan təfa ən 

bǎrar dǎɣ aɣiwan-nǎsǎn əd təməxsurt dǎɣ edag iyyǎn . 

Timəxutar tin əmmar-nin təhut ad əkkəlan eytedam əẓuk - nǎsǎn .fel agamay n esəhi tarrayen 

kul ətîwǎswaḍ dǎɣ-sǎnǎt. Šiḍoḍen ɣašad-nǎt ərəzuɣ-nǎsnǎt fel agamey n ǎmakkaṣi meddan 

əntane ad isəgətan izəlfan fel agaraw n ǎmakkaṣi d esəgət n ǎsab/arəsəl. 

Təhut ən bǎrar əɣlaya tu ǎrǎtan taqqânin ǎɣǎf. Awen iga dǎɣ eṣṣəm/tiksest, ənken s itâgu əkus 

ən bǎrar dǎɣ fǎffan daɣ təmədurt. Taɣləst ən bǎrar a ddu –ihûwǎn sǎket-da təga fel eweɣ n ǎrk 

šəttawen, imawan wər n oleɣ əd ark ǎrǎtǎn lǎbas-nen. Iguz-net əddənet a ddu-awəy təflawist 

aget. 

Bǎrar-en ad igru aɣyud wa n ǎlɣayal kul net . šilat ən taməqqar-net, ajitan-net wi n əlanin 3 

meɣ 4 elan (a tti za agəz-nen, meɣ etaf-net tamert ta za afər təɣəmit) annaten-net ši n waššar-

nin meɣ wəyyad imawadan a d as əššaradan, ašatšin tu, agin-as isǎkkan wi n ǎddǎlan. Ak 

eṣṣəm ila almaɣna ta təsəbərədǎt bǎrar. 



Anna ta wər nəla attewəl, ad təsədəd əs tǎra ta tətwaggat i bǎrar-net fel efəliwəs-net. Bǎrar 

isâlu i šizada as ihôz anna-net, as tat inâkǎs meɣ as tu təbiba, meɣ tolas amazay wa s tat ingar 

ǎlwaq wa s təzîlǎllǎt. 

Esədwəl wa n ǎlɣayal olaɣ dǎɣ tənna ən Rive (1969) isôɣǎl Sandi (1993 Ud wa n.36), taṣṣaq 

ta ger bǎrar əd marwan-net təssôhǎt əd tǎgu tolas dǎɣ əs titit əd təmədurt tolâɣǎt »               

 

1.1.2. Iguz n meddan 

Deran ən ǎlɣayal ən Nijer wa idǎran dǎɣ əsuf ənta as esələməd n ag ǎkal təmədurt . təkarsey ta 

tətwǎrat ənta as ta n esəkbər. aɣlult, esəkbər əd esəmmələs, hâkin bǎrar turagǎt ən maṣnat əd 

ǎlamad n ǎlqiman n ǎɣyud, tiɣəssa əd idinan n ǎɣiwan-nǎsǎn. 

Əs alamad dǎɣ za taknu təmədurt-net, enǎflay tolas. Imǎggan-net wi n olaɣ-nin ad əgruwan 

sǎfrar,win wər noleɣ wər za əgruwan safrar. 

Tolas teɣare əd aɣyud ǎrǎt iyyǎn da amôsǎn, nimartǎyan, teɣare əd igi faw da tekley-nǎsǎn 

iyyat da, awendǎɣ as Moumouni (1964) imâl as « assahat n ǎɣyud wa wər iga ar fel taṣṣaq ta 

ti təllǎt ger-es əd təmədurt, eges igitan əd taṣṣaq ta ger timətta (təmədurt dǎɣ alɣayal, dǎɣ 

tidawat) a itâgu aɣyud ən bǎrar əd amawad. »  

Axluk n əššəɣəl wa n tǎbarart əd bǎrar dǎɣ təmədurt ad iqqəl ǎrǎt za isumənan deran əd 

ǎnnamod n ǎɣyud-nǎsǎn. 

1.1.3. Edag ən təmədurt ən tabǎrart 

Deran n ǎɣyud ən tənte ənta as təmuṣt ən tantut dǎɣ tamatte, anna əd tantut təzlafat. Ad tədwəl 

dǎɣ šimidawen-net. 

Əɣyud wa iga tolas fel alislam, awen a ddu immər təflawist ən tantut. Ad immuzəl fel əššəɣəl 

ən tanṭuṭ. Taggayt ta n šiḍoḍen əd annaten ad aḍminat aɣyud-wa. 

Tabǎrart tarmad as təlamad əššəɣəl wi n ǎɣiwan, solan solan əs za təqqəl təmuṣant dǎɣ talɣa 

ən əššəɣəlan ən aɣiwan šilat n ǎsənŋi. 

Ənnəsixaten win za təgru a ddu- əgmədan ǎlɣadaten šilat: tǎlmat, təẓzeḍart, alakam, təyya, 

alakkam dwdl. 

Aɣyud wa n əzuf imôs ǎrǎt wər fel wər itəwəgu amagrad aggen. Šiḍoḍen ɣas meɣ šinaden 

afrag-in edawanne fel awen. Wəyyad sǎdaden dǎɣ təlxutbǎt a ddu tawafəssarnin. Wər tu 

əlǎnǎt tarrayen sin n ǎɣyud ən əẓuk ən tanṭuṭ. Awendǎɣ as sǎdǎt wa n ǎɣyud-wa ən maṣnat n 

ǎzat ən tanṭuṭ dǎɣ lǎkkolen wər za egu ənken əs itawara tolas inəsləman/əššərifan wəyyad wər 

sərəs za ardin. 

As tewad tanṭuṭ elan wəyyad məɣ alwaq wa əs “waššar” samɣhar-net ad itəy.  



Illikan as elan hâkkin sǎfrar dǎɣ tamatte, šimɣaren ti n əlanin attewəl dǎɣ təmədurt əntǎnate 

amôsnin šiməššiwar ti n esəhi tolas assǎɣǎt iyyǎt əntǎnatey a tâgǎznin iɣafadan-nǎsnǎt . 

Təbǎrart ənta wər tətîgǎg annatan-net fel anakaḍ n əmmək wa za tədwəl, nəssan as tabǎrart 

təgaraw azalaf tarmad fel bǎrar  

  

1.1.4. Edag ən təmədurt ən bǎrar 

Əs tizarat ɣas bǎrar ad idwəl dǎɣ tihazat ən maṣ den daɣ əs za igru ənnəsixatan wi n əmarnin 

ǎzzǎt, samɣar, alakam, alaḍab, enimədhal, təlɣudəla, anəmilal . awen kul iga dǎɣ n 

ezənəməzləy medarnan win olaɣ-nin meɣ wi n wər noleɣ.  

 Əmisal ad iṣṣin barar as meddan wər həllin, felas ibaradan amosan əd awa dər ola DWDL. 

Wər za egu arat n əššəɣəlan šilat n esənŋi əšurəd ən kǎṣṣan. 

Ad igəz ajitan net, igru maṣnaten, maṣnat n igi,maṣnat ən təmədurt dǎɣ iməniyan-nǎsǎn meɣ 

ǎddalan. As iga 6 elan ad igməd abada ən maṣ iqəl ɣur bǎraran ədida i za igru aɣyud wa 

“issôhen”. Təbərəda, əbbərəḍ, tǎflast, təttəjəɣa, tazaydart, ad itəwənəy awen kul dǎɣ əššəɣəlan 

n ǎk əjil ( tagmərt,tagmərt ən manan, taməḍint, agayak əd ǎddalan). 

As du igaz bǎrar edag, ifrag əd egru tənfawen  n eškan, əḍkəḍ ijənawan. Ad egu təməxsurt 

dǎɣ ǎdǎg iyyǎn ən rejiyonan dǎɣ za igru tatɣamt idər dǎɣ as. Ləmmud n ǎddalan əs itâgu šilat 

ən (kǎnnan n ǎrǎtǎn əs awa du ikəmmat, amənəy wi n ǎzzâlǎn…) 

Esəssuhi n ǎlam meɣ tette ən bǎrar əntaney a tti za ǎkninen fel təmədurt. Barar iljam tu adâkǎl 

ən tuẓəya ta n lǎkkol-ta. 

1.2. Esaway n ǎlɣayal wa du teraw lǎkkol ta n ǎzaman əd igitan n ǎɣyuden : 

Wala as təmədurt ta n əsuf təga fel ǎlɣadaten əd šiyyad tamawen ən aɣrəm, wəyyad gabatan 

ən alɣayal ənâkǎran du dǎɣ aɣrəm əs igitan wi n ǎɣyudan əganin fel ǎrǎt iyyǎnda. 

Eməqqət əd šiyyad taxləken təgat əs lǎkkol awen eraw du iyyǎn esawey ən ǎlɣyal. Keita 

(1988) isôɣal Sandi (1993 Ud wa n. 58) inna « lǎkkol ad təzammazəy bǎrar əd ǎlɣayal-net əd 

aɣyud wa igraw təzzar təkkəl dǎɣ alɣadaten-net fel a du tawəy maṣnat-net wa s alɣayal wər 

dǎɣ as iṣṣen wǎla tidət as lakkol tətaway du maṣnat, eges ad təfnəz assahat n ǎlɣadaten-nǎnǎ » 

Lǎkkol təhâku, esaway n ǎlɣayal wər nola əd wa n Nijer. Lǎkkol ta n ǎzǎman təhaku esaway 

iyyǎn wər nola əd aɣyud wa n ǎlɣadaten-nǎnǎ wi n əššəšɣalnǎt tamatte ta n tagaṣt. 

Dəffər əššəɣəl wa itǎwagan fel ikǎnnan ən sǎdad wa n tǎɣare wa immǎran tiɣirwən n 

ǎddǎwlǎt, dǎɣ ǎlwaq wa din okayan imutag wi n tǎɣare əgan fel talɣa iyyǎt wər nola əd ta n 

ǎlɣayal . 

Əlmisal imutag ənken « la Famille Boda » amatug əs tətagu teɣare dǎɣ lǎkkolen ən Nijer 

isaknin tolas ǎlɣayal iyyǎn n Ǎfriq, šilat ən wa n Boda,tanṭuṭ-net, bǎraran-net Mina əd René 



əd idi əd mǎṣ-nǎsǎn Miro əd Miki. Manaket bǎraran ən Nijer tâginen təmudrt šilat ən ta wər 

du nəmer təmədurt n ǎk əjil. 

Aɣyud wa n lǎkkol wa n ǎzaman, takrəṣt əd iddin wər nola əd awa itawaggin iru dǎɣ 

ǎlɣayalan ən Nijer. Awa din nəgra ənta as alɣayalan wi n iru ofârǎn emətəy əs ǎlɣayal wa 

ikmasan abba, anna əd ǎrǎt igan dǎɣ əššin meɣ karraḍ bǎraran. Awendǎɣ a du za awiyan afnuẓ 

n Alɣayal. 

Aɣyud wa hakin iwəššəran əd marwan i bǎraran-nǎsǎn kǎla a bas tu illa felas azalada obǎzan 

tu šiḍoḍen wər nəla ǎttewəl. Əlanǎt eṣṣəm igan « təmagaẓen ən bǎraran» felas əššəɣəl-nǎsnǎt 

wər imǒs ar tehǎkey n ǎɣalala meɣ ešurəd i bǎraran. 

Taṣṣaq ta n iru dǎɣ iɣîlǎwwat bǎrar a ba s tu təlas. Addǎlan wi n kǎla ən bǎraran dǎɣ taɣrəmt 

əfnǎzan hulen zǎma as ǎzâladǎɣ amawaḍ wər ifreg ad irɣəm i bǎrar meɣ anɣay as iga ǎrk 

mǎggan meɣ tolas a tu effu ənnəsixatan. Azaladǎɣ bǎraran affələk a gan, ifrag ad ennu bǎrar i 

amawaḍ igâmǎyan imǎknan « kay wərgeɣ abba-in a təmôṣa ». 

Alɣayal wa n iru aba s ila sǎfrar hulen, itiwakkal as inaftaɣan a dǎɣ iga. Ləkkum, 

anəmilal,tadhilt, Samɣar əmôsǎn ǎrǎtǎn i ttu ilân dǎɣ esǎway wa n ǎlɣayal wa n kǎla eges 

ǎrǎtǎn wina ofârǎn afǎnaz. Lǎkkol wər din təkka i wanen əs wǎla.  

Ki-Zerbo dǎɣ elan wi n1960 inna illânǎtu timəxutart du za asinen awa ihoran ad ətwəniyan 

sǎddadan əd taggayen n əššəɣəl . Azaladǎɣ teɣare tan lǎkkol wər təssəfrar alɣadaten-nǎnǎ. 

Teɣare ta n təfransist wər təhəku bǎrar turagat n ǎlamad n ǎlɣdaten-net meɣ 

məzdiyat n ǎdag ən təmədurt-net. Eges iguz ən lakkol imôs ǎrǎt du za awiyyan i 

barar agaraw ən maṣnat, maṣnat n igi, maṣnat n təmuḍurt. əlân tu ǎlɣayalǎn 

wəyyaḍ wi n as təfransist a təmôsǎt awal-nǎsǎnt, awendǎɣ a du za awiyyan as 

bǎrar ad idwəl eges wər za iṣṣen awal-net wa n ǎrəsəl. šilat n as iqqal ǎnaftaɣ 

dǎɣ ǎkal-net 

1.3.  Asəɣləf əlmisal n esǎway n igitan n ǎɣyudan  

Esǎway n aɣyuḍ inta a igətan dǎɣ alɣayalan ən nijer . Əddəlilan ən ǎwen wər əlen ǎket šilat ən 

: təwərna təglalat, iba, abəryəḍ, eməzzəy ən marwan, tadhəlt ger marwan, aɣyud, ənəməra. 

Esaway wa itaway du tuzant n etaydam dǎɣ alɣayal. Awa din nəgra, imarwan win waššarnin 

əntane win tizarat fel as əlan maṣnat əd elan əglânin. Faw da əntane a tâgǎẓnin affin tolas 

aɣyud i bararan wi n ɣǎfadan ɣur-sǎn əha-nin. Faw da bǎraran en inəgmaḍ amôsǎn, əṣṣânǎn 

awal wa ilan ǎlmaɣna. Iɣǎfadan əntaney da a tan du immər aggaẓ ən mədrayan-nasan tolas 

elan win ger-esan ad awədan 20 məɣ 25. Tadhəl ger mədrayan təlley harwada. 



 Alɣadǎt ta tətâffu turagat i amaraw ad idkəl bǎraran-nǎsǎn əsəɣləfan ta n i marwan-nǎsǎn 

meɣ išəqqaɣan-nǎsǎn wər nəsiha meɣ əs ǎbban bǎraran-nǎsǎn kul fel əd idwəlan ɣur-sǎn. 

awen itâwǎgu dǎɣ ehan əhânǎt takniwen tolas fel a ddu awəy talaɣansit təflawist. Esaway wa 

n ǎkafaḍ wa itâwǎy du i aytedam win wər n əla bǎraran təmandəyt/ təflawist agget. Alwaq 

iyyǎn ǎlɣayal ifrag ad igru akâfǎḍ ən bǎraran ǎggot-nin i ǎlɣayal wa du əmǎḍan. 

Taṣṣaq ta ger tiləqqawen təlley hawadǎɣ felas imərzǎɣan kafâdǎn bǎraran win tələqɣawen əd 

wi n gugelan fel a dd-ǎsǎn affin aɣyud olaɣan. 

Elan wina əlan tu aytedam tâgǎẓ-nin bǎraran fel ta n əššəɣəlan əgruwan azrəf dǎɣ-sǎn, əššəɣəl 

en imos wa n aɣiwan meɣ ləmud. Aytedam-en əntaney a tâgǎẓ-nin ərrəzuɣ kul wa du gârǎwan 

bǎraran dǎɣ əššəɣəlan-nǎsǎn ši wǎla mǎṣnat ən marwan-nǎsǎn. Aɣalaf wa s itâwǎnu aməskal 

ən bǎraran igdâl əlxəkum eges itâwǎggin ger agogas wa ger kǎllan. 

Wəyyad mǎrwan harwadǎɣ saɣlâfǎn iməttirawa-nǎsǎn wi n əhânin aɣrəm bǎraran-nǎsǎn fel a 

dd-ǎsǎn ilâlǎn dǎɣ əššəɣəlan wi n ǎɣiwan meɣ aggaẓ i šiḍoḍen šin təmǎšǎɣǎlen bǎraran-

nǎsnǎt. timǎššaɣalan-en as əhan-nǎt ɣur tanṭuṭ awen isidrar-ǎsǎn teyte tolas ǎmaraw wa din 

oyyan igârǎw ǎṣṣaɣǎt iyyat ǎmazal. Inâzǎman wiyyad əga-nin dǎɣ afriq ta n ǎgala šilat wa n 

Pilon (2005) isəkna as ǎɣalaf itâkǎs šibǎraren dǎɣ lǎkkol awendǎɣ as šibǎraren aggôt-nin wər 

əɣre-nǎt. 

Taɣləf, təmôs ǎrǎt fel igân igǎmayan aggot-nin tolas əzdâyǎn imidawan-nǎnǎ meɣ ijitan-nǎnǎ. 

Inna Pilon (2005) " as wər tu illa aɣalaf meɣ ašikəl, bararan agotnin ən afriq ta n garegare wər 

əgruwan teɣare felas wər tu əllan imutag meɣ edag wa n taɣare hulen daɣ saffan i wi n aranin 

i ləkkum n igi ən tagare ta n ɣərman" 

Aɣafal n ǎntarnaten, iban n igət ən dagan wi n minsawan dǎɣ daggan ikalan wi n əha-nin əsuf, 

agamay ən taɣare tewaḍ (3,9 % dǎɣ awaṭay), iban ən imutag əd daggan dǎɣ za ədəran bararan 

win win əs əhan marwan nasan akal iyyan. Enimədhal, lakkol təmos edag isidrawan n agaraw 

ən aɣyud edag en tətagu təmədurt tolaɣat. 

Barar issan as əzəl wa əs idawal, igraw əššəɣəl a du ektu aytedan win gur iga təmudurt-net fel 

tadhəlt i asan . igaraw aɣyud əd ǎrǎtǎn win gârǎwan bǎraran n ǎɣiwa-en.  

Eges enəmədhal wa ger tagazen basa tu illa felas tadhəl tan tamatte a təfnazat, elan ən 

bararan, awen a du awi afanaz ən tadhəlt šilat ən tan kǎla. Aɣayal wa irzaɣan abas itaggu 

tadhil šilat ən tan kǎla, wan taləqqey wər ila azrəf ən za igru bararan net əs teɣare šilat wa 

irzaɣan. 

Bararan wi n mawadan/Išeɣan alwaq iyyǎn tugəyan s ǎlakam i əššərədan n ǎlɣayal wa gur 

əhan. As igaz arat iyyan ger-esǎn wəyyad bararan səməskəlan edag meɣ ad əgmədan lakkol 

en. 



Talɣa ten təɣšad felas agamay iyyan iga Sandi (1993) isəkana as wəyyad imaɣran ən lakkol ta 

zəwwarat fel iban ən wa ɣur za aqqamin ad ikkəlan ehan a ti zamanan. Essətan wan mənid 

təɣsara ɣur marwan nak meɣ, išəqqan-nǎk meɣ edag iyyan, annin « imanin a šatša ».bararan 

en tiwayya fel manan-sǎn a wa ti du ewayan əntas iban tarha n ašəqaɣ-net.tolas bararan a bas 

əfragan teɣare ta zəwwarat əntane əd šibararen əntanatay imanna nasnat a takasnat felas wər 

əfrege-nǎt taɣimit dǎɣ edag wər əssenat. 

 

II. Igitan wi n ǎɣyud 

2.1.Teɣare ta n tagaṣt 

Teɣare ta n kǎla təga fel agaraw n aɣyud ən inəməgar win za əɣləsnen tamatte, aytedam win 

saffan əd inǎdan. Teɣare əd igi faw ədewan awendǎɣ as teɣare əd aɣyud da nimartayan. inna 

Moumouni (1964)  

 « Aṣṣahǎt ən tǎɣare-ta wər ta əga a rəs awa ttu illan ger igitan əd enəməlkam ger təmətta 

awendǎɣ əs itâggu aɣyud wa n bǎrar əd amawaḍ » 

Ǎrǎt wa imûnǎn dǎɣ aɣyud wa n kǎla ən marwan ənta as ak alɣayal a du awi tadhəl-net fel 

aɣyud ən bǎraran. Awen itawaggu əs addalan . 

Amawad kul wa n taggayt iljam-tu aɣyud ən bǎrar kul wa n əmmuẓduɣ-nǎsan. Mənənka əs za 

egu awen un təffa nənnəsixatan meɣ tenaɣe ən barar as igmad tarrayt alwaq əd edag kul. 

Amawaḍ wər nəlkem i əššərədan a wər ila edag-net ɣur imɣaran əd imuzaran ən aɣrəm tolas 

barar wa wər nələkkəm i əššərədan n ǎkal ad itəwəkəl šilat ən barar wər nəla əzzəbun. 

Moumouni (1964) isillâkǎn as : « as ewad amuzəl, barar a ti zamazalan amawad meɣ iyya a 

tu ijwaran a das egu ark awal assaɣat ad itiwəsəgməy arat iyyaň meɣ ad igru ənnəsixa, 

essələɣəd, ezəzəl meɣ a ttu akfin alhaq-net». 

Tisəgar-a əqqal-nǎt aɣər ger bǎrar wa ilan karaḍ elan, maṣ əd imahharagan-nǎsǎn, əššəɣəlan a 

əmôsǎn i bǎrar ireman wi n əṭṭuf, əd esuɣəl ən awa das itwǎnan as immôzǎl . awen a das aru 

tarrayt n asəmɣər nǎk iyyǎn dǎɣ taggayt, ǎssaɣat en dǎɣ əs za afrər eššəɣəl n ǎɣyud wa n 

sǎmɣar. 

Aɣyud wa n tamtte tan Afriq iga fel aɣadaten tin sâɣalǎn inaḍan meɣ imayyǎn, isəssəgra, 

tənzuren, is ̣̣̣̣akan əd iggitan deran n awen aɣyud ən awedam. Salifou (1977), awa issôɣǎl Sandi 

(1993p. 34), iktab :  

Tinəfaṣ-nǎnǎɣ d mǎyyǎn saɣâlǎn ǎrǎtǎn əgânin kǎla šilat ən tənəgməda ta n 

təbbərəda (…) .imayyǎn-nǎnǎ əntanay da əlan təffa təmarat akəyyid,azədzi əd esšiwəd 

ən tette ən aytedam (…). ənnəsixa n ǎrk kǎrǎt itiwakas-du əs esaway n ǎddǎyyǎt 



tôɣdǎt wa ikəssan tǎra ən azrəf, ḍǎrǎr, ibǎragǎn tolas isədəwət dǎɣ enəməzray n 

əḍəbəb, esəlfəɣ,tidət,tərədawt, emahhaki əd təbbərrəḍa. 

  

  

 

As wər iha əfuṣ ən tamatte aɣyud, imawaadan əntas as šiset ən bararan. Kul amawad wa 

igmadan tarrayt ta fəla təga tanəmənnəka ad itəwəddəb. Aɣyud itâggu s ǎddǎlǎn wi n du 

əmmar-nin iggitan,imayyǎn,isəssəgra,tənzuren. 

 

2.2. Alamad wa n ǎzaman 

Əɣyud ən bǎrar wa n Afriq ad egu təzar dǎɣ ǎlɣayal-net əd tawšet-net əs əššərədan ən ləmud 

win əhor-nin. Daɣ tasaga ən Aɣyud wa n marwan təlle lǎkkol tan ǎzaman deran-net maṣnat, 

tolas iṣṣuɣəl barar awedam eran tamatte. əmmôṣ ǎlɣayal meɣ tamatte tara təttit ən fəllesǎt n 

ənnəsixaten manəka əs za əgəzan anomod wa n taɣare ? 

Dǎɣ Nijer, talɣa-ta əzuk net ikal tǎt eṣṣəm wa n miniter wa n teɣare ta məddərrat ǎzǎladǎɣ. 

əntanay əd əɣyud n ǎg ǎkkal əd ənnəsixa. Harwadǎɣ sǎdǎdan wi n tǎɣare dǎɣ lǎkkol ta 

mədərrǎt (1987) tətagu əššəɣəl əs aɣyud wa n ǎg ǎkkal əd ənnəsixa. Teɣare ta n ənnəsixab 

təga fel « maṣnat əd igitan fel tarda tamatte awen kul deran net assəlməd ən alxal olaɣnin daɣ 

tamatte ». awen a du awi i maɣran maṣnat ən təmədurt. Deranan ən tǎɣare wi n ənnəsixa, wi n 

fela təga tərədawt da : 

- agaraw n ǎlxalan olaɣ-nin dǎɣ (CI) əd wa n tǎɣare tan əššin(CP) 

- esəsuhi n ǎlxan-net əd maṣnat n esaway ən ənnəsixatan əd təmudurt tolaɣat daɣ teɣare ta n 

əkkoẓ(CE) ; 

- esəlməd ən mǎɣran təgərrawt n ǎrǎt əd ənnəsixatan wi n təmədurt dǎɣ tamatte dǎɣ kǎlas ta n 

səmmoṣǎt (CM). 

Sǎdad wa n ənnəsixa isisahǎt fel alməɣnat ta n ǎrǎt olaɣan əd wa wər noleɣ, tihuṣṣay əd ǎrǎt 

təha tənfa, tadhəlt, təzedart,təmmiduwa əd təməḍrəya aket n ǎlxalan a ad anfin bǎrar dǎɣ 

təmədurt-net 

Awa s əššəɣəl a olaɣ, inaẓaman wi n Chétima (1989) ; Souleymane (2015) ; Issa (2018) 

əssəknan as teɣare tan aɣyud fel tišit n ǎg ǎkal wər təgda tolas wər tətəwəggu faw. Awen iga 

fel iban maṣnat ən taggayen en əd šikarsiwen šin azaman. Mənənka əs za egu awen fel awwaḍ 

ən deranan wi n təmədurt ən bǎrar ? 



Aɣayad n ǎlxal əd wa n ənnəsixaten winden alɣayal a tan itagu. ənta a təsasanat tənfawen ti nəmməkan-nin. As 

wər tiha talɣa ta n ǎlɣayal, tamatte, addalan, ijitan agraw-nin aɣyud ən alxal wa olaɣan šilat: 

anəməra,təttəjəɣa,əbbərəḍ, enmədhal, zəmmerat, ǎlməɣna əd taflist. 

 

 

 

Aɣayad itaway-du maṣnat ən awal(maṣnat ən awal,tinəfaṣ, imayya, ənnəzur fel əlməqquna n,) 

Wəyyad addalan wər əmmôsan ar ireman n əlxisab, əmmos itiwara awad ən deran wan 

təməwit teɣare ihor igi ən taqqanen šin za akfinen i bǎrar maṣnaten, maṣnat ən igi əd aɣyud ən 

man-net. Tikaṣiwen n ǎɣyud tin za išəšɣəl da : imayya, tənzuren, isəssəgra, igitan, tǎsa, 

edawanne, alamad win arəsəl, DWDL. 

Igamayan : ənnəsixa əd aɣyud ən tišit n ǎg ǎkal əmmôsan maṣnaten tin šitu-nen alqim dǎɣ 

təlemət ta za nənəy da. Nəgamay dǎɣ mušetan ad əšɣəlan əs təkarsiwen ən tǎɣare šilat n 

ǎmay,mazla, igitan šilat ən esaway ən təməwit ən teɣare. Dǎɣ teɣare tan šagalan ta n 

sǎnatǎt(5meɣ 6 elan ) sǎdad wa n tizarat ənta əs za egin fel ənnəsixa əd samɣar əs əkkoẓ 4 

iferəsǎn əmosnin : ma təgeɣ əd eḍəs, ma təgeɣ əs ekəlli, tanəmert meɣ har aṣṣaɣat. Iferəsǎn 

kul ad tǎgu teɣare-nǎsǎn šilat ən təlemət ta 

. 

Alkaḍ wa n təlemət ən təmušet dǎɣ elan wi n 2020 /2021. 

Sǎdad samɣar 

Təhagit n ǎfrəs təmôṣ 10 mn 

Deran wa issədrawan : bǎrar iljam tu saɣmar hullen (əššəɣəl əs alxal olaɣan) 

Deran wa n tizârǎt : bǎrar iljam tu a- dd-ennu oyyik dǎɣ wər ixrek. 

Deran wa n əššin : barar iljam tu ad issəsəm i təmusùet-net. 

Esəffəgi ən təfirt oyyik 

Əlfəd təfərt 

Ekəwən i ǎrǎt ən səstanan ? 

Situ alxalan win olaɣ-nin 

Əsuɣəl n iniyyǎt : təmušt təsəstan bǎraran : aɣora as du tosam ma təganim i təmušet ? 

əkəwana Ma təgeɣ əd eḍəs, barar wa itagin faw awa ma das za nannu ? 

Agaraw ən təfirt aladab 

Təlemət imanet tofar əs səstanan əd tekawent : 

Isaktan n əsuɣəl n iniyyǎt : as du təggaza kalas ma dawan ganinat təmušeten ? ma təge əd 

eḍəs 



Tazzart za ? ma təgeƴ əd ekəlli. Ma fel əs kawan saslamnat ? lakol ɣas dǎɣ itawasaslaman 

aytedam ? kǎla aɣiwan, fel tarrayt ? mafel əs nəsaslam aytedam ? awen samɣar a imos tolas 

nara ad nalu əd aytedam wi n saslamnin əlanin samɣar. 

Aljawab wa ihoran : ihor ad anna faw ma təgeɣ əd edəs i aytedam. 

Esuɣəl ən təsarnat i kalas kul tolas i ak iyyan. 

Dəffər assa adan teɣare ten du atəwisuɣəl əs matəgeɣ əd ekəlli, tolas har assaɣat əd tanəmert. 

Sǎdad a ofar dǎɣ elan wi n 09/10/2021 har 02 /12/2021. 

Ihor ad nǎgu medran fel teɣare ta n bǎraran. Teɣare ta ənken əs təga təfrag a du taruw arat 

iyyan? Felas ǎzalada barar əs du za inakər da assalam ilmad ta n.  

Awendǎɣ as muše a das egu tabaršakalat fel assəsihi ən tǎɣare-net. Alɣadaten ədnay-nǎt 

sǎdadan fel za išɣəl muše šilat ən mayyan wi n əhanin fərregaten : assəddərgin, aṣawaḍ, 

təẓadẓaten,təla ən nənezar DWDL. 

Əlmisal, « Binta ta n təgugelt » emay wa imos iyyan dǎɣ mayyan ən Nijer win tawarane əs za 

itawaggu təlemət tan ənnəsixa. 

« fel tarǎ ta iga i tabarart-net, abba ən binta as ǎba tantut –net izlaf du iyyat tantut fel a təgru 

binta aɣyud olaɣan» eges tantut en wər tat tarǎ, ak əzil binta ənta a tətagat əššəɣlan kul win 

aɣiwan, faw təluz. 

Əzəl iyyǎn anna-net tənɣet anna-net amazay wa s təšârǎd talkast alwaq endaɣ əzur-nǎt əs azni. 

- Xay əs tanamadast ən tənte! Aglu təššurəda du takast in dan dǎɣ “aɣazar wa n aljǎnat” 

təgla, tarrayt təkkar təmuxutar. As tədaz tekley dǎɣ šiwəgas əd tatolen təqqim daw 

ašək iyyan as das-iffəgat du amɣar isîmlǎlan iga s ənnəsixaten wina : 

- “ təbarart-in kundba tazaydart, iba n tidəkam təgrawat əfraya-gas hullen agu tazedar 

ɣas. Səsigət igi n alxer. Agu samɣar tolas. 

-  əšɣəl sər əs fel tarrayt nǎm wər noleɣ a di du tənqəla tədaza” 

Təlkan i annəsixaten n amɣar, awendǎɣ a das igdalan iguz ən təməxutar. Dəffər as 

tewadin As din aɣazar wa n aljǎnat təgraw takute ən əkkozat təlkassen fel tanat tarzu as du 

təqal dǎɣ idaggan iyyad əmmun-nen fel tarrayt-net. Samɣar əd ləkkum əkfan tat turagat ən 

tərəzoq. 

Binta təqqal ǎkal-net əd ərəzuɣ-net, bǎraran n əmnokalan əd əmnokalan əgmadan du fel azalaf 

net. Təfran amnokal ən akal-nǎsǎn. 

Awen ikfa šatšewəl i takna ən anna-net. Tənkar əd təwat təbarar-net təšahašal-tat fel ad takku 

tasaq tan aljanat, eges as du təqqal wər du teway ar ark ǎrǎtǎn felas wər təla samɣar.  

Mušetan əfragan ad əšɣəlan s emay wa dǎɣ awaṭay. Felas imayyan imutag amosan i taɣare 

felas əhan tu aratan aran bararan. Tənfa ən mayyan da: 



- Təfa n ənnəsixaten šilat ən dǎrǎt,mǎdhal, əbbərəd, ašanəmmər meɣ aššar, (enaffaraše, 

gərrəẓ, tikra, DWDl) itiwagga fel-ǎsǎn tereɣəmt. 

- Tolas,təmuṣt, meɣ arəṣəl ən tamatte ta, meɣ arat itiwagdalan ad təwəssənan 

Tənfa n mǎyyan, iggitan, tunzuren təha dǎɣ təkarsiwen ən igi nǎsǎn əs du imaran 

addalan. Esuɣəl ən mayyan imos arat s za issəsuhin təmust. Awendǎɣ as imayyan 

saknin təmot, išiciyan təgərrowt əd alamad ən awal, ifrag awen ad iɣəl imutag i lǎkkol 

ta n ǎzǎman. 

 

Aɣrud 

Esaw n ǎlɣayal wa n kǎla ən Nijer šilat wa n afriq iga fel taṣṣaq. Deran ən awen əntas 

anəməra, tolas əd awaḍ ən tənfawen. As wər iha əlislam, ənnaʃixatan a agin əs addalan felas 

awen ila almaɣna i nalmadan.  

Əlmud a itawaggu s isəddugan.təkarsiwen ən alamad ši fəssusnen Iha addal aen ad iqqəl i 

analamd awa itwassan dat awa i ləmmud wa n azaman. Aššəgər fel alkaḍ wa n taɣre ta n 

ənnəsix ifrag ad itəwəssən əmmək wa s igi itiwazdayan dǎɣ nijer iffrag eqqal amatug wa n 

taɣare i dat saddadan ən kalasaten kul. Emay əhan tu karraḍ əššəɣəlan, wa ihan addalan, wa n 

Albab 

Asəssəɣi d ǎsəlməd n əlqissaten n Afəriq ta n Aṭaram dǎɣ lǎkkolen ti n ǎlɣadat ad ti n 

ǎzzaman  

Abdou Moumouni Issoufou  
 
Zagzal 

Dǎɣ Afəriq, əlqissat təha maṣnaṭen ən təmattiwen təyyaḍ. Gašaretan əsâsǎɣren-tǎnǎt dǎɣ 

lǎkkol ta n ǎlɣadat. Igi n əlqissatan era maṣnaten əlâmmǎdǎn dǎɣ ǎlwaq zǎgren dǎɣ lǎkkolen ti 

n ǎlɣadat ən gašaretan. Ǝnniẓam-wa iga fel əmmək wa s itâggu asəssəɣri/asəlməd n əlqissat 

dǎɣ Afəriq ta n ǎṭaram dǎɣ lǎkkol ta n ǎlɣadat d əmmək wa dǎɣ tətǎwǎssǎɣru dǎɣ lǎkkol ta n 

ǎzzaman. Dǎɣ ǎgamay ən sǎlǎn, addabara ta nəga a dǎnǎɣ-təffǎt tikarsiwen n ǎmənəy d 

ǎytedam win dǎnǎɣ-za-ǎffinen isǎlǎn, d əmmək wa za nəgu tənfa sər-sǎn. Dǎɣ ənniẓam-wa, 

nəgr-in as asəssəɣri n gašaretan dǎɣ lǎkkolen əfrânnen ad itâwǎggu, məsǎn ila əššərəḍan zun: 

tǎkkolen n ǎlamad, təməwiten n əsəssəɣri d šaggara n awa itwǎlmǎdǎn dǎɣ ləkkum i təmuṣt d 

əššəɣəlan n awa ətwǎlmǎdǎn. Ikfa izuɣaz n igi-nes dǎɣ lǎkkolen ti n ǎzzaman. 

Təfir ti n əlməxsud: teɣare/alamad, əlqissaten, Afəriq ta n ǎṭṭaram, lǎkkol ta n ǎlɣadat, lǎkkol 

ta n ǎzzaman.  

 

Təzugəst əd deranan n ǎlbab 

Albab-wa  wa n tǎɣare/asəlməd ən sǎlǎn wi n imi s imi dǎɣ Afəriq. Alabab-wa immâr 

əlqissat əs dǎɣ ǎrṣəl, imi s imi as tətâwǎggu har tǎt-əkâtǎbǎn imuṣanan n Ǎmərik, Azi d Afəriq 

dwrln. Dǎɣ Afəriq ta n Aṭaram, təllǎy tawšet s əššəɣəl-nes a imôṣ awen əntǎne as itâwǎnnu 

gašretan/mabatan. Dǎɣ amaḍal-wen, wa irǎn ad iqqəl iməggi n əlqissatan, kundəba iga teɣare-

nes ɣur muṣanan n ǎwal. Mušetan-win, əntane ɣas a əlǎnen turagat n igi d əsəssəgri n 

əlqissatan əd maṣan n əšwəl iyyaḍ. Asəlməd ən nalmadan akiṣi a tǎy-itâggu awedam dǎɣ ǎdag 

inîfrǎnǎn as itâwǎggu, zun lǎkkol a imôṣ. Asəlməd-wen i kel akal, deran-nes asəlməd n 

əšiwəl. Ǝmmək wa s itâggu asəssəɣri n igi n əlqissat dǎɣ lǎkkolen ti n gasǎretan wa itǎwǎggǎn 

dǎɣ ǎlbab-wa, igmǎḍ-du əmmək wa itǎwǎssasaɣru maṣnat n ǎsiwəl dǎɣ karaḍ ɣawnatan ən 

‘’ kel awal’’ (Camara, 1992). 

Iɣawnatan-wi addawlaten ti n Nijer əd Mali a əhǎn. Fel ǎgaraw ən sǎlǎn, addabara ta nəga 

təmôṣ ta n ǎgamay ən maffan ən sǎlǎn, asənnəfrən n ǎdag d ǎytedam win fel za əgməyǎn 

isǎlǎn d əmmək wa za əknin isǎlǎn win d-ətwǎgrǎwnen. Addabara wa nəga, ifrâg ad itwǎggu 



dǎɣ asəssəɣri n ǎmaṣa n əlqissat s əsəssəɣri/asəlməd dǎɣ lǎkkolen wi n ǎzzaman as 

ətwǎknǎnǎt ti n əlqissaten.  

 

Ǝnniẓam-wa ofǎr s erem ən təffa n ǎlmaɣna n əlqissat, awa tǎt-iẓǎnnǎẓlayǎn d əyyaḍ irawan n 

šiwilan, ma təmôṣ tənfa-nes dǎɣ tǎmatte ta n Afəriq ta n ǎṭṭaram. Ǝnniẓam iga tolas fel əmmək 

wa s itâggu asəlməd-nes ɣas igga ənnəsixatan fel əmmək wa s za igu asəssəɣri-nes dǎɣ 

lǎkkolen wi n ǎzzaman. 

 

Deranan n ǎlbab-wa-da: 

1. tehakke n əlmaɣna n əlqissat; 

2. maṣnat ən tənfa d əššəɣəl n əlqissat dǎɣ təmattiwen ti n Afəriq ta n ǎṭṭaram; 

3. maṣnat n əmmək wa s itâwǎggu asəssəɣri n əlqissat dǎɣ Afəriq ta n ǎṭṭaram; 

4. təffa n zuɣaz ən maṣnat n əsəssəɣri n maṣnaten n əsəlməd/teɣare n əlqissat dǎɣ 

Afəriq ta n ǎṭṭaram. 

 

1. Almaɣna n əlqissat 

Dǎɣ Afəriq ta n ǎṭṭaram; igi n əlqissat əmôṣ alɣadat ən tǎmatte, əššəɣəl ən tawašet n 

ǎytedam win as əgânin ‘’məṣawəṣ n ǎwal’’ (gašeretan) (Dérive, 2012) əɣrânen əmmək  wa za 

iqqəl awadam iməggi n əlqəssaten. Awal a imôṣ « wa n imis s imis » (Bornand, 2005, p.14). 

Ǝlqissat, awal a təmôṣ n imi, itâggu gašare dǎɣ ǎlwaqqan əmmîkkǎnnen dǎɣ išâwaḍ igitan n 

ǎytedam ətîwaṣṣǎnnen dǎɣ ǎttarix əṣâbǎraḍǎn. Ǝlqissat aytedam osǎɣnen əd ta n əlqissat as 

tətâwǎggu. Fel aṣuṣən ən ta n əlqissat, gašaretan, əlân təkarsiwan d ǎddabaratan əmûnnen fel 

asəhəṣṣəy wa fel təga ta n əlqissat. Alwaq wa dǎɣ itâggu ta n əlqissat, wa n gǎšare itâgu 

tidoganen, tiẓatẓaten, dwdrl; iməṭṭiyan n əməsli (hullen, antəkkǎntəkkan, adakal n əməsli, 

aṣərəṣ  əməsli). 

 

 Deran ən maggan n əlqissaten imôṣ təzzar igi n mazlatan i ǎytedam  a d-əkâtinen igi n 

baraḍan, tolas, fel ad əṭṭəfǎn awa igânu dǎɣ ɣafawan-nǎsǎn iqqəl-ǎsǎn « attarix ən tawšet-

nǎsǎn (iṣakṭan ən təmuṣt) » (Saibou Adamou & Issoufou, 2020). Ǝlqissat fel təmoṣ tənna n 

igitan, təsânǎmafu aytedam. 

 

2. Ǎraṭ ən daggan dǎɣ əsânǎmafin dǎɣ əlqissatan  

Ǝlqissat dǎɣ Afəriq ta n ǎṭṭaram, əmmək wa s tǎt-əšâwǎlan, təẓlây d əyyaḍ awalan 

ətâwǎgginen dǎɣ ǎdag kul, ətâggu awedam kul, dǎɣ ǎlwaq kul, dǎɣ talɣa kul. Dǎɣ əmmək wa 



dǎɣ za təgu, əlqissat təla edag wa dǎɣ təhôr ad tətawǎggu. Ǝlqissat təla idaggan win dǎɣ 

tətâwǎggu: edag ən təddawt, edag n ǎdawanne, dat ǎhan n əmənokal alwaq ən tǎngaṭ i 

əmənokal wa aynǎyǎn d ǎddalan əyyaḍ əhânen attarix ən tǎmatte. Alwaq iyyan asəkbəl n 

əlqissaten era asənnəktəb ən toxniten n ǎdag wa dǎɣ za əgin. 

Tisəkbal-ti, ətâgginǎt dǎɣ ǎdag ilân igogasan dǎɣ ənâbbǎlǎn əlxəjjaban, fel ǎggaẓ n 

ǎwedam wa tǎnǎy-za-igin. Awedam wa za igin ta n əlqissat, iga tiləssa wər nola d ti n 

ǎytedam fel ləkkum i əššərəḍan, d ǎggaẓ dǎɣ iblis wa za təssənkər ta n ǎlqissat dǎɣ ǎytedam. 

(Seydou, 2008, p.152) 

Ǝlɣəjjaban a ətwǎgginen fel ǎggaẓ n ǎytedam, wa za əgin ti n əlqissaten, aytedam win d-

oṣǎnen əd fel tokbaren ad əginǎt dǎɣ ǎlxer. Azaladǎɣ, itakaṣan ən tǎkkayen ab-as t-illǎn. 

imutag n ǎzzaman a fel ətâggin əlqissaten (radiyo, tele). 

 

Taẓəẓlit n əlqissat əyyat təmoṣ alwaq wa dǎɣ tətâwǎggu. Ǝlqissat wər tətəwəggu alwaq 

kul, kuduba dǎɣ mudan daɣ əsâɣǎren gašaretan. Təmattiwen təyyaḍ əlânǎt alɣadaten-nǎsnǎt ti 

n dǎɣ ətâwǎgginǎt əlqissatan. Alwaq zǎgren dǎɣ ətâwǎgginǎt əlqissaten ifirǎg ad igu dǎɣ ǎḍan 

(Biebuyck, 2004). Dǎɣ isǎlǎn issoɣǎl (Seydou, 2008), əlqissat ən Sunjata Keyta wər 

tətəwəggu ar ak əṣṣa elan, alwaq wa dǎɣ əkânnin edag-nes wa n Kama-blon dǎɣ Kangaba dǎɣ 

addawlat ən Mali. Aytedam wi s tətâggu ta n ǎlqissat, anəfrən a əgǎn. Ǝlmisal, əlqissat ən 

Banbaran ta n əlməxsud wər tətəggu ar i gǎšaretan ən mənokalan. Ǝlqissaten tin əmmǎrnen 

tǎggayen təyyaḍ (imašaɣalan) wər ətwəgginǎt ar dat ti n taggayen fel ma din-əṭṭəwen ta n 

tǎggayt. 

 

Ǝlqissat ənta harkuk təddew əd səwat. Awen ənta a iṣâṣǎhen gašaretan  win tǎt-ətâgginen. 

Isâɣǎl-du ənnəyǎt n ǎytedam dǎɣ ta n əlqissat « iməggi n səwat » (Fobah Eblin, 2006, p.447) 

ənta ikânnin isəwǎt. I Kesteloot et Dieng (2009, pp.30-31) « as təgǎdǎla n igi n səwǎt dǎɣ 

əlqissaten, iməggi n əlqissat wa tǎt-za-igu s əmmək. Ǝlqissat təla almaɣna hullen dǎɣ daggan 

wi n ǎrṣəl-nes. 

 

3. Tənfa n əlqissat dǎɣ təmattiwen ti n Afəriq ta n ǎṭṭaram 

Dǎɣ Afəriq ta n ǎṭṭaram, əlqissat təla almaɣna dǎɣ ǎɣyud əd mazlatan ən təmattiwen. 

Dǎɣ ǎssayfaten n ǎwalan, əlqissat əlqissat təha wi n əlǎnen almaɣna hullen. Ǝnta a təlǎt 

əlmaɣna hullen. Ǝššəɣəlan win təkânnu a əṣâkninen tənfa-nes daɣ təmuṣt n ǎytedam. 

 



 Wa n tizǎrǎt, əlqissat addal a təmoṣ. Alafaḍ-nes imôṣ alwaq ən mazla n təmattiwen. 

Amutag n əṣəkni n tədəwit a imôṣ. Asəddərgən n əlqissat iẓâḍẓu awedam waššǎrǎn inɣa 

iššəɣəl ən təwəgas meɣ awedam wa n ǎzala iɣânǎt tazzalen n ak əjil. Ǝlqissat təšârǎd, təzâzǎy 

(Chevrier 2005, p.25). Awalan əd səwat win əddewnen fel ad əssənkəran iwallan n ǎytedam 

wi das-əsâdǎgǎnen. Awen isâslu aytedam tenbe hullen Barthes (1973).  

Ǝlqissat tənfa axakam, fellas təsâfǎggǎt-du aytedam n ǎttarix wi n ǎzzaman-nes fellas 

aṣəfrər a tətâggu igitan-nǎsǎn, fel ad iqqəl əlmisal i tǎmatte-nes. Ǝlqissat təšâdǎw aytedam 

dəffər ǎmuzar-nǎsǎn meɣ fel ǎniyaten təyyaḍ tǎra tǎmatte. Ǝlqissat a tan-du-təṣâktit awa 

əmôṣǎn, ǎrǎṭǎn əgânen, əddinan hullen alɣadaten-nǎsǎn tin əhǎn harkuk. Ǝlqissat tətâwǎy-du 

iməṭṭiyan dǎɣ tǎmatte » (Vettorato, 2017, s.p). Ǝlqissat tətâwǎy-du iməṭṭiyan dǎɣ ǎxakam əd 

təmmuzəra (Camara, 1996). 

 Kudis əlqissat təmôṣ mazla, təha ǎrǎtan win ətâggǎznen aɣyud. As iga awen, təla tənfa 

dǎɣ əmmək wa s əsâlmǎdǎn/əsâssǎɣrin aytedam alɣadaten əd təmoṣ ən tǎmatte. Ǝlqissat 

təsâssǎɣru aggaẓ ən tǎmatte təla n ǎššak d ǎsəxrəm n ǎrk tajne. As iga awen, əlqissat dǎɣ 

Afəriq ta n ǎṭṭaram edag n əsəlməd n əbbərəḍ, təbillant əd bǎhu d ǎrk ǎrǎṭǎn kul. Ǝlqissat 

təsâsǎɣru aggaẓ n ǎkal, igi n ǎlxalan olǎɣnen d ǎwəddəb n ǎrk alxalan. As iga awen, əlqissat 

dǎɣ Afəriq ta n ǎgala tənfa mazlan, asəlməd d ǎšidəw n ǎytedam dəffər aṣṣəyaṣat meɣ amuzar 

iyan. Fel əddəlilan-win as tətâwǎsalmǎ dǎɣ lǎkkolen ti n gašaretan. 

 

4. Ǝmmək wa s titǎwǎsasaɣru əlqissat ta n Afəriq ta n ǎṭṭaram dǎɣ lǎkkolen ti n 

gašaretan 

 Dǎɣ Afəriq ta n ǎṭaram alamad n igi n əlqissat itâggu dǎɣ əššin daggan : dǎɣ ǎɣiwan 

fellas aɣiwan imôṣ edag n əṣṣənṭi n ǎlamad, edag n ǎlmad n əššəɣəl. Aɣiwan ənta a imôṣǎn 

edag wa immîkkǎnǎn n əsəlməd ən bǎrar Ogandaga (2007, p.6) « Aɣiwan ənta as edag wa n 

tizǎrǎt dǎɣ ilâmmǎd barar aṣəfrər ən marwan, ǎrǎṭ ilân əlməɣna dǎɣ tǎmatte tinîṭṭǎfǎt d 

ǎlɣadat-nes ». Ǝnta s ǎdag wa n tizǎrǎt dǎɣ ilâmǎd barar ən gašaretan awal dat marwan-nes. 

 

Dəffər awen alamad itâggu dǎɣ ǎdag itîwǎṣkatǎn fel awen « Alamad wa itâggu ak 

analmad, təmôṣ aẓɣəz i inalmadan ad  ǎkkǎṣen awa əṣṣǎnǎn d ǎwa əfrǎgǎn marwan-nǎsǎn dǎɣ 

ləkkum i awa əmôṣǎn dǎɣ tǎmatte » (Diouf, Mbaye & Nachtman, 2001, p.8). Edag wa 

itwaṣkaṭan i ǎlamad (gašaretan) lǎkkol ta n ǎlɣadaten a imôṣ (Saga d Libore dǎɣ Nijer əd 

Kirina dǎɣ Mali dǎɣ nəgmǎr isǎlǎn). Dǎɣ daggan-di, asəlməd n əlqissatan imôṣ əššəɣəl 

itâhǎgin hullen (Camara, 1996, p.768) ilân isənnəktiban, tǎkkolen d əššərəḍǎn.  



 

Lǎkkol ta n ǎlmadan n əlqissaten təla əššərədan-nes. Lǎkkol ta n nalmadan n əlqissatan 

wərgeɣ awedam kul a tǎt-itâggǎzǎn; kundu wa d-igmǎḍǎn gašaretan (Enkerli, 2004). Wər t-

illa aḍḍəkuḍ n ǎẓrəf  wa za iffa bǎrar ən mənokalan fel a t-iggəz. Barar wa ilǎn ger 7 meɣ 

əṭṭam elan a tǎy-itâgǎzǎn, fellas alwaq-wen dǎɣ iṭâṭṭǎf eɣaf ən bǎrar tarmaṭ. Tolas, alwaq-wen 

barar wər tǎy-oṣǎṣnǎt timəɣutar n ədduniyat tin das-za-əgdəlnen alamad. Eɣaf-nes ifəṣuṣǎn; 

 

Har za aṣu ta n lǎkkol, barar kunda isǎnnǎktǎb təzzar, asənnəktəb-wen immâr əssir wa 

das-za-tiwəffin. Wa n əssir ifrâg ad iqqəl aššurəd meɣ teṣṣe (Hall, 1990) n aman a d-

əgmǎḍnen iɣawnatan ən mərəẓǎɣan meɣ ilǎllan. Addal-wen imôṣ almaɣna n əsəyyəggət n 

ərrəẓəɣan i bǎrar daɣ əššəɣəl wa za iggəz d ǎlakam-nes i ilǎllan ən tǎmatte-nes. Dəffər awen 

illǎy alwaq wa dǎɣ əhâkkin barar ǎssir. Alwaq-wen, əssiran aggotnen a das-ətâwǎffinen; 

əmôṣǎn   šira a za əsəssihəṭnen fərəgaten n tette –nes. Dəffər ihôr ad iṭṭəf « maṣnaten n ǎwal » 

n əlməxsud (Dolz & Schnewly 1998, p.16). 

 

Alamad n əlqissaten ila əššərəḍan. Zun ak əššəɣəl imaffan-nǎnǎɣ isǎlǎn ənnǎn təgəttawen-

nes-da : 

 asəddərgən 

 təẓayḍart n ǎsəssərgən 

 tafləst 

Alamad imi s imi ad itâwǎggu, əššərəḍ wa n əlməxsud imôṣ asəddərgən n ǎwa igânu ‘’muše’’ 

təzzar. Illǎy asənnəktəb i ǎsəddərgən fel ad tu-təqqəl anniyat n ənalmad maṣnaten asəssəɣri 

ɣas ikəd i awa d-iglǎn. Amer n əsəddərgən ənta w,r imôṣ igi n əniyat dǎɣ ǎrǎṭ wa za 

itwəsəlmədǎn har du za ǎṣu amer wa n dəffər əsəddərgən. 

 

Alamad n igi n əlqissat ikm̂oṣ takkolen. Dǎɣ ǎwaṭay wa n 2011, dǎɣ isǎlǎn issôɣǎl Djeliba 

Badje i Garba, inn-as karaḍat tǎkkolen a tǎy-əllǎnen. 

  As tizǎrǎt illǎy  harwa əṣṣan elan aṣənṭi as ‘’ceeyan’’ (teɣare ) 
meɣ ‘’kaayi ceeyan’’ (teɣare n marwan) emel n igitan ən marwan n 
ǎlɣayal ən lǎllan meɣ imaganan/inammagaran. Dəffər adi illǎy alamad ən 
‘’Deede’’ attarix meɣ tinəfaṣ n imaganan. Takkolt ta n kǎraḍat ənta a 
təmôṣat ta n almad ən Molo wa za ilkəman ta n əlqissat. (pp.17-18) 

Takkolt ta tezzǎrǎt təmôṣ maṣnat n ǎrṣəl n ǎsab, imôṣǎn təmmâl n ǎlɣayal təgân 

ərrəzəɣan meɣ ilân əwəl. Dəffər awen, analmad ad itâgu təmmal ən bǎraḍan. Tǎkkolt ta n 

təlkǎmǎt təmôṣ alamad ən səwat, məšan, wər ihhəššǎl. 



Dəffər tǎkkolen, ad nənəy əmmək wa s tətâggu əlqissat dǎɣ ǎɣyud ən gašaretan. Fel 

awen, əllân-tǎy imutag n əsəssəɣri n maṣnaten wi n əlməxsud ə ǎdag ən tǎɣare wa s əgânnin 

Dudal. Edag-wen zun kalas a imôṣ ənta dǎɣ ətâggin əššəɣəlan n ǎlamad. Fel ad təgu teɣare s 

əmmək ətâwǎyǎn-du eškan, agabal; inalmadan a tǎn-du-ətâwǎynen. As iga, dǎɣ ǎfa ən temse 

ad ətâggin igət ən lamadan. Alwaq n əsəssəɣri, təkarsiwen n əsəssəgri n maṣnat aggotnen a 

ətâwǎgginen. Ta təzzǎrǎt ənta a təmôṣǎt maṣnat n ǎsuɣəl ən tənəfaṣ (azrut meɣ kull). Dǎɣ 

ǎlwaq-wen, wa tan-isâlmǎdǎn ɣas a išɣǎlǎn, inalmadan əntǎne imadhalan ɣas a əmôṣǎn, 

asəddərgən ɣas a ətâggin. Dəffər adi, illǎy eles n ǎrǎṭǎn win ətǎwǎgganen dat awa, alwaq-wen 

inalmadan alafaḍ ɣas a ətâggin, muše-nǎsǎn ikânnu. 

 

Təməwit n əsəssəɣri ta sər ətâggin tənfa, ənta a təmôṣǎt aṣərtəy n « ǎxərdi d ǎraḍal » 

(Toulou, 2008, p.293). Wər təm̂oṣ ar asənnələs n ǎwalan itâggu wa n əlfəqqi. Ɣas analmad 

əntada ilkâm i wa n əlfəqqi isânǎlǎs dəffər-əs. Təməwit-en tosǎɣ ənalmad d əlfəqqi-nes dǎɣ 

ǎmazay wa n ǎsəssəɣri /ǎsəlməd. Dǎɣ ǎdag-wa anâlmǎd ənta išɣal, ab-as imôṣ aməssədergən 

ɣas zun dǎɣ amazay wa n maṣnat n ǎsuɣəl ən tənəfaṣ. Karaḍat təkarsiwen n əsəlməd ti n əs 

išɣǎl əfəqqi tina: maṣnat n ǎsuɣəl ən tənəfaṣ, ǎxərdi d ǎraḍal, asənnələs; əlfəqqi ifrâg d išɣəl 

sər-əsnǎt əmmək wa s era fel ǎggaḍ ən deranan-nes. 

 

Fel ad iššəšɣəl inalmadan, əlfəqqi-nǎsǎn itâgu təkarsiwen n əsəlməd. Ta təzzǎrǎt, ad 

iməl inalmadan maṣnaten ti za isəssəɣru. Ǝlmisal, əlfəqqi ad innu i inalmadan azaladaɣ, ad 

nǎfər s ǎxərdi n ǎsab ən marwan. Almaɣna n igi n təkarsiwen n əsəlməd wər imôṣ ar asəssəgri 

ən nalmadan awa za əlmədǎn. Tolas, iməl as əmmək wa dǎɣ za igu wa n əssəɣri d ǎrǎṭǎn win 

əhhəšǎlnen dǎɣ-as. 

 As iga awen, « əlfəqqi, isâlmǎd i inalmadan əmmək wa sər za əgin tənfa d təkarsiwen 

ti n sər za əlmədǎn daw-əs (Sensevy, Mercier & Schubauer-Leoni, 2000, s.p) ». Dǎɣ lǎkkolen 

ən gašaretan ti n dǎɣ nəgmǎy isǎlǎn, asəlməd n əmmək wa s itâwǎggu asəlməd əššin daggan 

dǎɣ itâggu. Itâwǎggu ɣur affǎr ən təməwit n əssəɣri fel ašəggər n awa əṣṣǎnǎn meɣ əlmǎdǎn 

inalmadan. Dəffər-awen, əlfəqqi itâgu təkarsiwen n əsəlməd dǎɣ mudan meɣ ǎddalan s 

əmmək-wa: ad innu i inalmadan iṣinǎfrǎn ad əgin attarix fel ǎddalan win ətâwǎgginen. 

Inalmadan, dat əlfəqqi-nǎsǎn a za əgin təkarse n ǎlmad ta əlmǎdǎn. 

 Ǝššəɣəl wa n təlkǎmǎt n əlfəqqi ənta t-imôṣǎn ašəggər n awa itwǎlmǎdǎn meɣ awa 

itwǎṣṣǎnǎn dat awa. Ašəggər-wen ifrâg ad iqqəl asənnələs n ǎttǎrix iyan ket-nes meɣ idaggan-

nes iyyaḍ ətîwǎlmadnen dat awa. Ašəggər-wa wa n ekeṭ n awa itwǎlmadǎn dat awa fel kannan 

ən təleməden. Ǝẓẓənəf n ǎššəggər wa n əššin, imôṣ wa n ǎɣrud ən tǎɣare n ǎnalmad. Alwaq-



wen, analmad ad iṣṣəknu dat ǎytedam ǎrǎṭ kul wa iṣṣǎn immârǎn igi n əlqissat. Edag-wen daɣ 

za iqqəl iməggi n əlqissaten wa n tidət. 

 

Azalaḍaɣ dǎɣ Afəriq ta n ǎṭṭaram, lǎkkolen ti n dǎɣ əlâmmǎdǎn igi n əlqissatan ab-as tǎy 

əllǎnǎt. As iga awen, immîkkǎn ad itâwǎggu dǎɣ lǎkkolen ti n ǎzzaman fel ma din-inkǎw. 

 

5. Ǝmməkan n əsəsəɣri, taggayen n əsəsəɣri d təkarsiwen n əsəssəɣri ad zuɣaz n 

əsəsəɣri/alamad n əlqissatan dǎɣ lisetan 

Dǎɣ ǎdag-wa ad nənəy as əlqissat ta n Afəriq ta n ǎṭaram, təfrâg  asəsəɣri-nes dǎɣ lǎkkolan ti 

n ǎzzaman. Ǎrǎt-wen ifrâg ad iqqəl asənnəktəb i asəsəɣri ən təfaransist dǎɣ lisetan. Məšan 

kunduba ad ətwǎggǎn əmməkan əd tǎggayen əd təkarsiwen n əsəsəɣri/alamad n əlqissatan 

dǎɣ lisetan. Nəṣṣǎn-as əlqissat təla tənfawen aggotnen fel za tətwəsəsəɣru dǎɣ lisetan. 

Təkarse ta dǎɣ za igu wa n əsəsəɣri toṣâɣ əd ta s tətâggu ta n təfaransist dǎɣ Nijer. Ǝddəlian n 

əmmək wa dǎɣ za igu wa n əsəsəɣri əfrâgǎn ad əqqəlǎn-win:  

- Ǝlqissat kul təla ənnisaxaten i ǎwedam; 

- əlqissat təṣâkṭa-du i bǎraran attarix-nǎsǎn; 

- əlqissat təṣâknu təmuṣt n ak tǎmatte n Afəriq; 

- əlqissat təkmâṣ təfir, təkarsiwen n ǎšiwəl əfrâgnen ad aknin fəragaten n ǎšiwəl ən maɣaran. 

 

Ǝššəɣəl əs tənfa n əlqissat dǎɣ ǎɣyud ad təssuɣəl “lǎkkol ən Farans dǎɣ Afəriq” “lǎkkol ən 

Farans ta n Afəriq” (Saibou Adamou & Hamidou, 2008, p.58). Deranan n əsəsəɣri n əlqissat 

dǎɣ lisetan ad osâɣǎn əd wi n təfaransist. 

- Ašiwəḍ ən fərragaten n ǎššiwəl d ǎkatab;  

- Agaraw n əddəbaratan əd təkarsiwen n əsəfṣəṣ ən təgərrot, əlxisab d ənniẓam; 

- Agaraw ən maṣnaten n ǎzzaman ǎrǎnǎt təmǎttiwen-nǎnǎɣ orânen šiṭṭawen dǎɣ 

ədduniyat (Les programmes de français de l’Enseignement Secondaire Général, Second 

Cycle, 2016, p.101). 

- Deran wa ezzǎrǎn wa za itwəgməyǎn imôṣ wa n təttit « ən fərrəgaten ən tǎhakke ən 

šalǎn s ǎšiwəl d ǎkatab ». Dǎɣ ǎdag-wa, dəffər əlxissaban, əfrâgǎn ad ǎgin maṣnaten ti 

n təkmâṣ əlqissat fel ad əṣṣənǎn inalmadan təffa n sǎlǎn. Addabara ta tofǎt-da təmôṣ 

təsəhǎdǎt fel səktab (ta n səktab) (Adam, 1999). As tətǎwǎkkal ta əddəbara, əlqissat ta 

tətâwǎsasǎɣrit dǎɣ lisetan ad təqqəl təməwiten ən saktaban (asuɣəl ən sǎlan, sattemal, 

təffa n əddilan dwrln) Teɣare n ak esawe ad təqqəl təməwit n əsəsəɣri əhân əttijalan 



aggotnen. Dǎɣ ǎsəsəɣri n sawetan, əlmisal n əttijalan dǎɣ awa immǎrǎn əlqissat ta 

təsâɣǎlǎt isǎlǎn da: 

Deran wa mǎqqǎrǎn : dǎɣ ǎɣrud n əttijal, immîkkǎn analmad ad ifrəg ad igu əlqissat 

təmmârât asuɣəl ən sǎlǎn s əmi-nes meɣ təktâbǎt. 

Deranan wi mǎccoknen : analmad ad: 

- iṣṣən n əlqissat təsâɣǎlǎt isǎlǎn; 

- iṣṣən n ǎytedam wi n əlməxsud əd wi hadatnen dǎɣ əlqissat; 

- iṣṣən imasaknan n ǎlwaq d ǎdag dǎɣ əlqissat; 

- iməl awa itwǎggan dǎɣ əlqissat. 

Ǝttijal wa immǎrǎn əlqissat ta n ǎsuɣəl ən sǎlǎn, təkmâṣ əttijalan əlânen almaɣna. Dǎɣ 

əttijal wa ezzǎrǎn, ad itwəsəlməd maṣnat təməkruṣt n əlqissat ta təmmǎrǎt asuɣəl ən sǎlǎn əs 

tǎkkolen tina: maṣnat ən təṣarnat, imaknan/imasaɣan n ǎšaktab d ǎṣṣaɣ wa ətâggin iferəṣan n 

əsaktab fel ad ilu almaɣna. Ǝttijal wa n əššin ifrâg ad iqqəl maṣnat n ǎytedam kul win əhǎnen 

əsaktab əššəɣəlan-nǎsǎn, d igitan-nǎšan əd təməwit n əlqissat. 

Ǝttijal wa n kǎraḍ immâr alwaq d ǎdag wa dǎɣ təga ta n əlqissat əsihǎdǎd-nes fel 

maṣnaten n əsəssəgri-tina: sattemal d əššəɣəlan n ǎlwaq d ǎdag, , igi n əlqissat s əššəɣəl  s 

imasaknan n  ǎlwaq d ǎdag. Wa n əkkoẓ tənnəṭṭǎf d awa odmǎn imaggan n əlqissaten fel 

ǎsəfəggi n ǎsuɣəl ən sǎlǎn dǎɣ əlqissat. Wa n səmmoṣ ənta ad iqqəl igi n əlqissat təmmârǎt igi 

n sǎlǎn. 

Azaɣəz wa n əššin wa immǎrǎn asəssəɣri n əlqissat dǎɣ lisatan, immâr deran wa n kǎraḍ n 

əsəssəɣri n təfaranṣist, aẓaɣəz-wen immâr tolas « maṣnat ən təmuṣt a za ṭǎrit šəṭṭawen i 

ǎytedam fel ədduniyat dǎɣ tərəḍḍot n ǎytedam ». Ǎrǎṭ-wen imôṣ asəssəɣri ən təmuṣt ta təlmâṣ 

əlqissat fellas nodm-as « asəssəɣri imôṣ asəssəɣri tənfawen » (Ourghanlian, 2006, s.p). Ǝlqissat dǎɣ 

Afəriq ta n ǎṭaram təkmâṣ taqqanen d ǎlɣadatan aggotnen əhânnǎyǎn dǎɣ tajnawen ən bǎraḍan. Asəssəɣri n əlqissat dǎɣ lisse 

təfrǎg ad təsəhhədəd fel təmuṣt ta təkmǎṣ əlqissat. Fel awen, asəssəɣri n təmuṣt, dean-nes asəlməd ən bǎraran n Afəriq: 

- maṣnat ən təwwədəma d təmuṣt ta təkmaṣ əlqissat; 

- Alamad n ǎlɣalan-win fel n igi tajne tǎynǎyǎt tolaɣat. 

Deran n ǎzaɣəz-wa aṣəkni n tənfa n əsəssəɣri n maṣnaten tin za ǎnfinen tajne n maɣran 

wi n lise. Taggayen tin za ətwəsəssəgri-nen əmôṣǎn: samɣar/aššak, emənnən əd tara n tǎmatte. 

Ǝfrâgǎn ad ətwəniyan dǎɣ adag wa n tǎɣare əyyan dǎɣ əššəɣəlan n əsəssəɣri n təfarasist. As 

iga awen, addabara ta za təwtǎggit təmôṣ ta n teɣare ta təlkǎmǎt i deranan ən tǎɣare wi n lise. 

Samɣar əd təla n ǎššak, əmôṣǎn tajnawen ən bǎraḍan win əhânen əlqissaten fellas 

əṣâknin fəlləsat ən man d ǎsəfrər ən man. Tolas, ibaraḍan n əlqissaten əṣâkni tamɣart-nǎsǎn i 

ǎytedam win dər əddewǎn.  Fel əsəssəɣri n əbbərəḍ dǎɣ əlqissaten i inalmadan, lǎkkol ta n 



ǎzzaman, təsǎlmǎt-tǎn igitan ǎnǎynen, təfləst ən man d ǎṣəfrər n ǎytedam. As əlmǎdǎn igi n 

ǎššak, ad əqqəlǎn ibaraḍan dǎɣ tǎmatte. 

Tənfa ta n sənaṭət a za əgrəwǎn dǎɣ əlqissat təmôṣ a za tətwəsəsəɣrit dǎɣ lǎkkolen wi n 

ǎzzaman təmôṣ əmmunən. Ǝmmunən təmôṣ tajne n bǎraḍan ta n əlməxsud dǎɣ əlqissaten. 

Ǝmmunən as iṣǎknin tadhəlt əd tǎra n ǎytedam ta əgǎn ibaraḍan win əmôṣnen əddəlilan win 

fel ətîlǎlǎn i ǎytedam. Fel tǎra n tǎdhəlt n ǎytedam ad ənâqqin dǎɣ man-nǎsǎn əxxəruru wa 

imôṣǎn alxal n igət n ǎytedam. Lakkol ta n ǎzzaman, as təsâsǎɣru alxalan ən bǎraḍan zun 

emənnən, win əhǎnen əlqissaten, ad təṣṣuṣən tajniwen kul tin olǎɣnen tin əgǎn ibaraḍan. 

Emənnən ifrâg ad issuɣəl inalmadan wi n ǎmaraḍa imuzaran wi n tufaṭ əgânen dǎɣ ənniyat-

nǎsǎn tehakke wərge tarkəb n ərrəzəɣan ən tələqqawen. As itwǎṣṣǎn emənnən, ad nəgrəw 

tǎmatte as ak iyan ihâkku i ak iyyan fel ak iyyan ad igrəw. 

Ǝlqissat dəffər ad tədhəl dǎɣ tǎra n ǎddawlat. Fellas ibaraḍan win əhǎnen əlqissat əhân 

təɣawšiwen ən təmatte. Dǎɣ əlqissaten tǎra n tǎmatte tətâfǎkkǎr-du: as tǎra n tǎmatte, s 

ǎggaẓ as təha tamatte təmaɣatirt, as əmməccǎn məḍlan ən marwan dwrln. Dǎɣ əlmisalan-wina 

kul itîwǎra tadhəlt n ǎbaraḍ fel ad iknu taɣara. Dǎɣ məgiran, abaraḍ iṣâknu tǎra n tǎmatte-nes 

awen a fel tǎt-iṭâgǎẓ. Asəssəɣri n tǎra n ǎddawlat dǎɣ lisetan, a dd-ǎwəy iməṭṭiyan win 

əmmǎrnen tǎra n ǎddawlat ɣur maɣran wərge əxxəruri d tǎra man wər nəla albarakat i tǎmatte. 

Ad idhəl (asəssəɣri n tǎra n ǎddawlat) s əlluɣ axakam n ǎddawlat d ǎggaẓ n ərrəzəɣan-nes. 

Assəlməd i maɣran wi n lise aẓaɣəz olâɣǎn a imôṣ ǎṣəri n bǎraran addawlat-nǎsǎn. Isâsǎgu 

tolas tǎra n ǎdawlat hullen harkid ǎšəšɣəl n ǎytedam kul. 

Tənfa n əsəsəsɣri n əlqissat təmôs təffa i inalmadan: təla n ǎššak, tǎra n ǎnəmədhal, 

aggaẓ n ǎkal. Muše ihôr a dd-iṣâkṭu i inalmadan alxalan win olǎɣnen dǎɣ tǎmatte. A tǎn-d-

iṣâkṭu tolas ark alxalan d igitan wi wər nəmməkkan dǎɣ tǎmatte. Tənfa n əsəsəɣri d maṣnat n 

əsəsəɣri n əlqissat imôṣ igi n tənfa s igitan win olǎɣnen əmmâren tǎmatte, tajne tolǎɣǎt, 

alɣadaten i bǎraran. 

 

Dǎɣ ǎlbarakat ən sənaṭət ǎddabaratan tin nənǎy n əsəsəɣri n əlqissat dǎɣ lǎkkolen ti n 

ǎzzaman, dǎɣ ǎlbab-wa, immîkkǎn muše ad itâggu addabaratan win əšašɣǎlnen inalmadan. 

Ofa inalmadan ad osâɣǎn d ǎlɣadaten ən tǎmatte ta təlât ta n ǎlqissat. Ad ǎgin əlməxsudan n 

ǎlamad a sər za əšɣəlǎn iman-nǎsǎn məšan kundəba a tǎn-əffǎn imutag fel ad əlmədǎn s 

əmmək. Addabara-wen era tirgit n ak iyyan meɣ əššəɣəl dǎɣ tǎggayen fel ad əkrəṣǎn 

maṣnaten-nǎsǎn as man-nǎsǎn. Ǝššəɣəl ən muše dǎɣ kalas imôṣ əšəšɣəl ən nalmadan fel a tǎn-

du-əssûɣəlǎn anniyaten-nǎsǎn ǎlɣadaten-nǎsǎn tin əmmǎrnen əlqissaten ta təwǎggǎt. 

Muše wa eran ad igu addabara wa išašɣǎlǎn inalmadan ihôr: 



A dd-issuɣəl anniyat n ǎnalmad s ǎšəšɣəl-nes; felas əššəɣəl s ǎddarajat n ǎwedam, ənta s 

ikârrǎṣ awedam iman-nes. Məšan analmad wər ihôr ad išɣəl ar dǎɣ tənfa n tǎmatte. Arṣəl n 

əsəsəɣri wərge takkayt ger muše d nalmadan, əššəɣəl i tǎmatte, əšəšɣəl wa itâggu muše 

inalmadan, anəmadhal ən nalmadan gar-esǎn (Altet, 1997, p.19).  

Alwaq wa dǎɣ tətâwǎsasǎɣru əlqissat; muše inalmad a išǎšɣal, a tǎn-isâsǎgu tǎkkǎyen 

ger-esǎn, win əṣṣǎnnen ilâlǎn i wər nəṣṣen. Muše ənta, amənir a itâqqǎl. 

 

Dǎɣ Afəriq ta n ǎṭaram, gašaretan əsalmadan bararan isəwat d irawan n ǎšiwəl zun 

əlqissat. As iga awen, wa ilǎmǎdǎn ad iqqəl gašare, əššin daggan dǎɣ ilâmmǎd. Wa ezzǎrǎn 

aɣiwan-nǎsǎn dǎɣ ilâmmǎd ašiwəl, wa n əššin imôṣ edag (lǎkkol) itîwǎṣkǎṭǎn i ǎlammad, ən 

təkasit. Məšan, har itâfǎr alamad əllân-tǎy ǎrǎṭǎn a dǎs-əhiššǎlnen zun: elan, əṣṣir, fərəgaten n 

ǎššiwəl, eɣaf (iba n təṭəwit). Edag wa dǎɣ itâwǎggu wa n ǎlamad Dudal a dǎs-itâwǎnnin, 

alamad n əlqissat təla tǎkkolen, əššərəḍan əd təkarsiwen. Ǝmmək wa s itâwǎggu əsəssəɣri n 

maṣnat n igi n əlqissat ila karaḍat təkarsiwen-tina: maṣnat n ǎšiwəl, alafaḍ, asənnələs. Dəffər 

təkarsiwen ti n ǎlmad tin itâggu, awedam wa tǎn-isâlmǎdǎn əlqissat itâggu, təkaṣit, asəttəddi 

d ǎšəggər (wa n ǎsəlməd əd wa n ǎɣrud). 

Dǎɣ ǎlbab-wa nənǎy as əlqissat təfrǎg ad tətǎwǎsaɣru dǎɣ lisetan fellas təla tənfawen 

aggotnen. Asəssəɣri-nes əššin əmməkan as itâwǎggu. Wa ezzǎrǎn immâr aššiwəl wa n əššin 

immâr təmuṣt. Dǎɣ əmmək wa ezzǎrǎn asəsəɣri a tətâwǎggu zun albab dǎɣ ləkkum i əttijalan 

n əsəssəɣri n ak təməwit. Asəsəsəɣri itâwǎggu s əttijalan aggoten əlânen deranan, taggayen əf 

təkarsiwen n əsəsəɣri-nǎsǎn. Ǝmmək wa n əššin immârǎn təmuṣt fellas irošan, asəfrər n 

ǎwedam əd tǎmatte a əsǎlmǎdǎn/əsâsǎgrin. Asəsəɣri-nǎsǎn ad igu as əlqissat ad təqqəl ǎrǎṭ 

dǎɣ za əlmədǎn/əṣṣənǎn « təttit, təmuṣt d irošan », (Van Zanten & Rayou, 2017, p.857). 

 

Ǝnnəsixatan fel əššəɣəlan win za əgin mušetan fel əsəsəɣri n əlqissat 

Immîkkǎn i mušetan ad aššǎggǎran wa əṣṣǎnǎn nalmadan fel əlqissat dǎɣ ǎfəriq ta n 

ǎṭṭaram, aṣṣǎknin-tǎn əmmək wa s tətâwǎlmǎd dǎɣ ǎlɣadat, ɣas əgməyǎn əmmək wa dǎɣ za 

tətǎwǎsaɣru dǎɣ lǎkkolen ti n ǎzzaman. Ašəggər-wen ifrâg ad iqqəl iṣəṣṭanan meɣ ašəšɣəl ən 

nalmadan. 

 

Ǝššəɣəl wa n 1: Ǝkəṭǎt maṣnaten ən nalmadan fel əlqissaten 

1. Ǝkfu almaɣna n əlqissat. 

2. Ǝgu sattemal n əlqissat ta n Afəriq ta n ǎṭaram. 

3. Ǝkfu tənfa n əlqissat dǎɣ tǎmattiwen əd dǎɣ ǎlɣadaten n Afəriq ta n ǎṭaram. 



 
Ǝššəɣəl wa n 2 : Aṣuṣən n əmmək wa s itâggu asəsəɣri ən mǎṣnat n əlqissat dǎɣ lǎkkolen n 
ǎlɣadat ti n gasǎretan 

1. Ǝməlǎt isənnəktiban, əššərəḍan əd tǎkkolen n əsəsəɣri n əlqissat dǎɣ lǎkkolen ti n 

gǎšaretan. 

2. Ma əmôṣnǎt təkarsiwen n əsəsəɣri n əlqissat dǎɣ lǎkkolen ti n gǎšaretan. 

 

Ǝššəɣəl wa n 3 : Ǝkfu izuɣaz n əsəsəɣri/asəlməd n əlqissat dǎɣ lǎkolen ti n ǎzzaman 
1. Mafel a za ətwəsəsəɣru əlqissat dǎɣ lǎkkolen ti n ǎzzaman ? 

2. Ǝməlǎt izuɣaz n əsəsəɣri n əlqissat dǎɣ lisetan. 

3. Ǎgǎt təlemət fel əmmək wa s itâwǎsasaɣru əlqissat ta n ǎsuɣəl ən sǎlǎn. tola 

əməlǎt əttijalan, deranan əd tǎggayen-nes.  

Təšamunt : əšərəḍ-6 

Tənfa n ǎɣyud wa n ǎlɣadaten dǎɣ Afriq i lǎkkol dǎɣ alqarni wa n 21. 

Amadou Roufai Ali 

Azəgzəl 

  

 Azaladǎɣ aɣyud imoṣ ǎrǎt a du itâwǎyan təttit ən tǎmǎtte əd ǎlɣadat, əllan tu 

iməṭṭiyǎn əd ewaynin awen dǎɣ afriq. Aɣyud-wa iga felas ənnəzur ger əlxəkum, 

sandikatan,,muštan əd imusǎnan.Manənka əs za nǎknu tegare ta n zərəyan a, iṣəṣtanan da wi 

n tawagginen. 

Alkaḍ-wa imôs targit i agâmǎy n esuɣəl n ǎljawaban i aṣəṣtan a. Iga əs tadhəlt n 

əlkəttaban ən musǎnan n Afriq əd wi n tasǎga fela aɣyud wa n arəṣəl meɣ wa n ǎzaman, igâ 

enəmərda ger imuẓar, imuṣǎnan,mušetan əd maṣnaten-nǎnǎ dǎɣ əššəɣəl. 

Təlley taṣṣaq iyyǎt ger isǎwayǎn n ǎɣyudan wi n əššin-a, əganin fel iməttəyan win 

tagginen dǎɣ kǎllan əd aytedam win immar awen.Mušetan win sâlmǎd-nin dǎɣ lǎkkol ta n 

əsəssəɣri ən mušetan əd ta du gâmǎdan mušetan wi n kurdadi əd mušetan wi n sâsǎɣri-nen 

lǎkkolen šin mǎdrorni əd šin əlkam-nin (sej lise), olaɣ ad əṣṣənǎn fel awen təzzar wi n tizarat 

əšɣəlan əs ləmmud ən teɣare ta n essəsəɣri, wa əlkaman əmmək wa əs tətagu teɣare dǎɣ 

kalas. 

Tifir ən əlmuxṣudan : aɣyud wa n ǎlɣadǎt- aɣyud wa n ǎzaman- esawey ən aɣyud- lǎkkol-

fəllesǎt.  

Təzugəst  

As du təxlak əddənet, awa wər nəga imoṣ aɣyud/teɣare awendǎɣ a ganin aytedam dǎɣ 

tənnayen-nǎsǎn. Eges ma s nəgânu aɣyud ? əket n fəṣṣiran n əṣmawan n ǎɣyud əgân. Nəṣṣənet 

as kul-nǎsǎn deran nǎsǎn əntas « təffa ən maṣnat ».Maṣnat-en du za tawəyyǎt tətit ta n igi əd 

ta n təmədurt i barara kul.Ənnan id Baba Moussa, A R., Malam Moussa, L. & Rakotozafy, J. 

(2014, Udəm wa n. 29), « aɣyud imôs ǎrǎt ikmâsǎn mǎṣnaten əd fəfawen əgânin fel taɣləst n 

ǎlam, ənnəsixatan, maṣnat, əlkâm-nin i təmədurt təgât ger tamatte əd alɣadaten wi n 

šašɣalan ». as wər təha enəməttaf wa n taggayt ta dǎɣ iga awedam təmədurt-net, aɣyud ənta 

itâwǎy du i awedam maṣnat n ǎšaraɣ( i man-net meɣ i yəyyaḍ) , əs tənfawen n aɣyud. 

Dǎɣ igat ən kǎlan wi n afriq , illan tu isawayan n aɣyud əššin win as ak iyyan isakta du 

ǎɣyud n ǎk tamatte. As tirârǎt ɣas , aɣyud wa n mǎrwan deran –net awedam ad egu təmədurt-

net dǎɣ tamatte ta təlkǎmat I alɣadaten tin kǎla, wa n əššin lǎkkol ta n ǎzǎman, wa s deran –



net esəlməd wi n za əšɣəl-nen i əlxəkum.Bǎrar wa itawaktaban dǎɣ lǎkkol ta n ǎzaman teɣare 

net a tǎgu əs ǎlɣadaten wi n kǎla əd wi n ǎzǎman. Ǎrǎt wen əhan tu ǎlmasalaten əga-nin dǎɣ 

teɣare əd təmədurt-net . 

  

Isawayan wi n əššin a n ǎɣyud wər əlen məškəlan, wər n əməggəzan, namǎdhalan ger-

esǎn. Awendǎɣ as aɣyud wa n ǎrəsəl a ddu-afər ɣur marwan har wa n tamatte. Inna Abdou 

Moumouni Dioffo (2019), aɣyud wa isîrtǎy isasahat təmuṣt ən bǎrar meɣ ǎmawaḍ. Aɣyud iga 

fel titit n ǎssahat n ǎg adəm, ikǎnnan n ǎlxal, ənnəsixat əd alamad ən maṣnaten ən təkarsiwen 

šilat ən maṣnaten šin za təššəɣəl ən fǎṣṣan, meɣ du əmmar-nin əgərri. Deran n ǎɣyud a əntas 

asissuhi ən təmədurt, tənfa , ənnəsixa, tǎrǎ n əššəɣəl, aladab ən məqqaran, iwəššaran əd igitan-

net, n ahanẓaẓəɣ. 

 

Tileməden tina kul iga barar ɣur tamadrak-net har alwaq wa šilat n təfrəge əd təlan 

teyte əlila-nin titiyan har alwaq wa s igaz lǎkkol. əmmôs awen ǎrǎt da s ilalin dǎɣ teɣare ta ən 

ǎzaman. Tǎknaytolas təššiwəd-tu. 

 Ma imôs aɣyud wa n ǎrəsəl ? imôs ǎrǎt olâɣǎn i lǎkkol ta n ǎmarada ?mani əmmək wa s dǎɣ 

za idhəl aɣyud fel aggaḍ ən deranan ən lǎkkol dǎɣ alqarni wa n 21 ? 

Ənnizam-wa iga fel maṣnat n esəssəɣri ən maṣnaten. Agamay ən awa tu illan ger maṣnat n 

esəssəɣri , aɣyud wa n ǎrəsəl əd lǎkkol wər dǎɣ ǎba təməxutar, ad takfu i mušetan, mušetan ən 

mušetan, imǎšǎɣǎ n əlməxsud, tarayyen tin du za awinen iməttəyan dǎɣ ikannan ən maṣnaten 

n esəssəɣri ən maṣnaten əd maṣnat n esəssəɣri. Awendǎɣ təhe tənfa i nalmadan felas itaway 

du titit i awan issan, dǎɣ sǎdadan kul wi n esəssəɣri.  

Dǎɣ albab-wa, ad nəšiwəl fela ǎrǎtan ǎgotnain olaɣnin šilat : i) aɣyud wa n arəsəl, dǎɣ 

tamert-ta əd əlkətaban win tu əlanin. ii) sǎdadan-net əd sattemalan-net, iii) təməkruṣt-net, iv) 

tənfa ən teɣare, v) isawayan win teɣare ta n ǎzaman, vi) tənfa n ǎɣyud wa n alɣadǎt i lǎkkol. 

 

1. Aɣyud wa n ǎlɣadaten dǎɣ Afriq 

Awa ddu-offǎran ɣur təmətta har Afriq, aɣyud wa n ǎlɣadǎt ila edag olâɣǎn dǎɣ esəlməd 

ən bǎrar. Aɣyud-wa esaway ən təmədurt dǎɣ tamatte a imôs 

 

a. Ma imôs Aɣyud wa n alɣadǎt ?  



Tamxatirt ta tazzarat dər za emaqqas awedam əntas esənəqqəs fel aɣyud wa n alɣadǎt, 

felas ǎrǎt izəwwen wər nəbbiyan a imôs fel za egu amagrad. Awendǎɣ as ihor ad agin ẹṣəṣtan 

fel təgərawt-net.  

  

Georges Snyders dǎɣ əlkəttab-net Maṣnat n esəsəɣri wa s ganin wan titit, aɣyud wa n 

ǎɣadǎt əd aɣyud w n ǎzaman igamay a ddu-awəy ǎrǎt ən sǎlan fel awa. Awa əs itâwǎnnu 

aɣyud wa n ǎlɣadǎt awa inna « esawy n aɣyud iyyǎn əd awa tu ilan, əs iha erez əd axšudan wi 

n tu əlanin …»(Snyders, 1975, p. 15). 

Ad nəgməy aru ameḍran-wa ən Snyders. Almǎɣna n ǎɣyud za wa n tizarat, ad egu 

igitan wi n kufar əs sǎdadan wi n esəssəɣri, šilat n awa ənnan, id Alain, eṣṣəm-net wa n tidət 

Emile-Auguste Chartier, Emile Durkheim, Jean-Yves Château ....  

Dǎɣ ləkkum i awa ənnan inazaman ən maṣnat a, arəsəl n ǎɣyud wa n ǎlɣadǎt imôs 

deran n ešidəw bǎrar/ eməɣri « esəmməqqəs-net d ǎrǎtǎn win du təkna əddənet » (Snyders, 

1975 : p.15) ărǎtǎn a ifrag tan iššəšɣəl fel a tu agin dǎɣ tarrayt ta tolaɣat šilat tədəwit, samɣar. 

Almǎɣna wa n əššin iga Snyders fel təfərt tan lǎkkol ta n alɣadǎt , inna lǎkkol ta n ǎzaman əd 

məškəlan-net ihor əd tətawaknu alwaq kul. 

Marcel Inné (1988, p.199), intadǎɣ inna «aɣyud wa n alɣadǎ iga fel ašiwəḍ i mawaḍan 

attewəl ən məqqaran-nǎsǎn ». ăɣyud wa iga fel ləmud ən ǎlxal olaɣan əd təmədurt dǎɣ 

tamatte. Awen annan ətâggin imawadan i wi n ədwə.l harwadǎɣ. Aɣyud wa n alɣadǎt imôs 

ǎrǎt isîrtǎyan, issohen,təgərawt, maṣnat əd assaxat n taɣəssa ən bǎrar. Awa itawaran esəlməd i 

barar n ǎlɣadaten-net əd aɣalas-net fel iguz n ǎrk tarrayen tin wər n əmməkan. Aɣyud en təhe 

tamatte kul. 

Aɣyud šilat ən wa isâlmǎd bǎrarǎn əššəɣəlan du za awinen tadhilt esaway wa ərəzuɣ 

ən tamatte. Teɣare ta n aɣyud wa n alɣadǎt wər təmôs ǎrǎt itagin daɣ kǎlas. aɣyud edag kul 

dǎɣ itawagraw šilat : dǎɣ fərgan, dǎɣ edag ən təməḍənt meɣ dǎɣ dǎggan isidrawan, assaɣat 

iyyat daɣ aɣrəm.. Iga əs awal əd igi. Dǎɣ ikǎlan wi n ələslam šilat ən Nijer, ilislam eway du 

akatab. 

Aɣyud wa n ǎlɣadǎt assaxat-net iga fel tassaq tu təlat ger-esǎn ənta əd təmədurt. Inna Paré 

Kaboré Afsata et Nabaloum-Bakyono Rasmata. (2014, Ud.59), « təmədurt dǎɣ afriq tətâfǎr 

dǎɣ alwaq wa s iha bǎrar har tǎmattan-net. Ak takolt təkanu awa ilkaman, fel əd nəmətəfan 

ǎrǎtan ger-esǎn». Aɣyud ilkam i tarrayt tendǎɣ. Asənnəfrən ən ṭantuṭ əd aləs ətagin əs tarrayen 

tin alɣadaten ti n Afriq. 

Taṭunṭ ta təbjanat a təgru nəkkud har esəhi-net, idwəl bǎrar-net, igru tara əd tadhəlt tan 

marwan, ta n alɣayal har tan tamatte kul. Awen kul deran-net imôs ikanan ən təmədurt ən 



bǎrar əd aɣyud-net. Aɣyud a, iga əs təməwiten farornin. Awendǎɣ as, aɣyud wa n alɣadǎt wər 

eweḍ/igda wala əs əlməkər-net isinaflay hullen awa inna Abdou Moumouni Dioffo (1988, Ud 

wa n.201-202) : 

 « aɣyud šilat ən wa wər du eway təttit iru eges maṣnaten əntanǎtey ak iyyǎn əgaraw-

tǎnǎt »,  

Aɣyud wa n alɣadǎt ad əɣləl itagu, əmmôs wər ti du əgazan iməttiyan wi n folitik. Dǎɣ albab 

igan eṣṣəm Aɣyud wa n ǎlɣadǎt n Ǎfriq əd tənfawen-net ti n azzǎrnen, A S Mungala (1982) 

inna aɣyud wa n ǎlɣadǎt iga fel taggazen ti n afriq tolas awen itawasasan i aytedam wi n ak 

azzaman wi n timətta, awa du offaran ɣur afriq ta n tamert dǎt ǎnasara har alaq wa, tolas 

aɣyud wa n alɣadǎt əd wa n « ǎzzaman » šakalan dǎɣ tiddawt. 

Aɣyud-en wər ila məškəlan wi n das tagin aytedam. Wərgey aɣyud wər nəkker, meɣ 

akâyǎn. Aɣyud wa n ǎlɣadǎt imôs ǎrǎt əhan alɣadǎten šilat ən : ənnəzur fel təmədurt, igi, teṭṭe, 

tessey, əmmək wa s zâlǎgan aytedam, DWDl. Aɣyud itâgu s ǎwal əd ǎsəkbər, təgbəst, isəwat, 

temajjelt, s ǎddal , dwdl. 

a. Un nəfrag faw awal fel aɣyud wa n ǎlɣadǎt azaladǎɣ ? 

Nǎra əd nəssən dǎɣ esəstan-wa , əmmôs aɣyud wa n arəsəl n afriq itâwǎggu harwada 

azalada. əmmôs illay harwada, əssərədan-net za ? Aɣyud-en wər itâwǎdaṣ meɣ ixšad. ? 

Dǎɣ aṭṭarix, Afriq təmmôrǎ i kǎllǎn kul wi n əddənet fel awa ddu-immǎran igitan-

net,təkasit-net əd tagast-net tan aɣyud, ǎrǎtǎn kul win du əmmarnin təmədurt . Awa du ofǎran 

dǎɣ afriq wa du iffəggen dǎɣ əddənet. Awa du obazan ɣur Makat har mǎsar, Maɣreb əd Afriq 

tan aṭaram iggǎz ti du aləslam. 

Əddin wa aggen dǎɣ Afriq, əntas əddin wa n samɣar ən eškan, ǎrǎtǎn, meɣ ehare, esaway-

en n əddin eway du i Afriq təttit dǎɣ alɣadaten-net dǎɣ awendǎɣ-ən təqqal Afriq kul, ǎkkal 

ilan əddin wa n aləslam. Vincent Monteil odmas as harwada essəggəwir-wa illay ənken « 

wala əs du iggaẓ ələslam, wər igdel əddinan wi n ǎrəsəl əššəɣəl » (Monteil, 1964, Ud wa 

n.65). 

Ǎrǎtan wi nikmas əddin əlan tu harwada. Eges wala s təga təzmart, Eges, wala ti təla iba n 

tərəḍawt, tidət as Afriq ta tənəslamǎt təbirgat i ənəlam kul wa olaɣan.  

 

2 Awen imôs ənəslam n ǎlɣadǎt tolas əddin 

3 tidət as ,tassaq ta tu təllat ger əddin wa n əššərək əd əddinan wi n ǎlɣadaten əgan tu 

imusǎnan wi n Ǎfriq dǎɣ amənəy əgân dǎɣ ǎkal wa n Cotonou dǎɣ 16 har 22 Aut wa n awaṭay 

wa n 1970 fel əddinan n afriq wi n əmôsnin alɣadǎt.  



Illay aɣyud wa n ənəslam igan fel tənfawen n ənəslam, təlkamat i awa ihôrǎn. Dəffər 

ənəslam, ələstiɣmar wa n kufar eway du tənfawen enaynin əs teɣare-nǎsǎn, tolas tənəsləma ən 

tamatte agget n Ǎfriq. 

 Azaladǎɣ, dǎɣ amaḍal wa, ənəslam ənta əd ənəslam wa n kufar, wi n əmonin ǎrǎt du igmadan 

imədlan wəyyad iwaggazan tolas sər san šašɣalan tamatte ta n afriq, awen issahat ǎrǎt kul wa 

du immaran aɣyud. Nəfrag ad nəššiwəl fel aɣyud wa n ənəslam, wa n kufar əd wa n arəṣəl n 

Ǎfriq meɣ wa n alɣadǎt. 

Ak iyyǎn dǎɣ isǎwayan a n ǎɣyud imôs tidət iyyǎt, əd ənken əs təga təmədurt ǎzalada dǎɣ 

amaḍal, awen esaway iyyǎn n ǎɣyud iha komartay. Igitan n *aɣyud tagin əs sadad ən 

tənfawen n ǎfriq əd ta n tassaqen ger addawlaten/ šin tǎma 

 

Dǎɣ awa, wər nəfreg asənnəqqəs fel aɣyud wa n ǎrəsəl n afriq felas tišita əššərədan-net əs 

wi n kǎlan wi n agala əd wi n araban wi n ənnəslamin. Iməttiyan w in əgǎnin fel əddinan 

affawnin i Afriq wər əgdelan i aɣyud wa n afriq wa n arəsəl ad Iɣləl har ǎzaladǎɣ.  

2.Sǎdadan əd sattemalan ən aɣyud wa n ǎlɣadǎt 

Sǎdadan n ǎɣyud wa n ǎlɣadǎt wa n Afriq iga fel esəssəɣri ən təmuṣt. Təmuṣt, ənken 

inna Mungala (1982) təmôs imudan meɣ alɣadǎt, esaway ən ǎwedam win nâffinen tamatte. 

Awen tokbaren sakninen awa olaɣan əd awa wər noleɣ. Təmuṣt ǎrǎt emôs itatayan. 

ənta du tətawayat i awedam təmədurt tolaɣat ger aytedam. Tənfawen, sǎnatǎt a tu əlanin : 

tənfawen n ǎṭṭarix əd ti n ərrəzuɣ. 

  

tənfawen n ǎṭṭarix , əmôsnǎt maṣnat n ǎlɣdaten ən sǎgdan. olânǎt kul dǎɣ əddənet. 

tənfawen n ərrəzuɣ wər əmôsnǎt ǎrǎt ilkaman i aṭṭarix , felas əlkamnat i amer. As izray edag, 

alwaq meɣ alɣadǎt ǎrǎt kul ad emattəy, (Mungala, 1982). 

Aɣyud wa n ǎɣadǎt ila sǎttemalan wi n net. Innan Abdou Moumouni (2019) əd Mungala 

(1982) , issidraw, felas iwar tu əẓuk wa n ǎlɣayal,taggayt, aɣrəm əd tawšet. dǎɣ taggayt n 

ǎjitan ən bǎrar dǎɣ za egu alamad-net .Ăɣyud ad egu əs ǎrǎtǎn inay dat awa əganin dǎɣ 

təmnadurt ta n ǎk əjil, əs awal, felas aɣyud en wər itəggu əs akattab. ləmmud itawaggu əs 

ləkkum i elan ən bǎrar išɣəl əs awa rəɣissa har awa izzəwen. awa kul ad egu əs tadhəl ən 

tamatte kul əd ǎrǎtan wi n təṣṣan.Tolas, aɣyud wa n alɣadǎt inda felas deran-net anəməra əd 

tadhət ger aytedam əd tamatte. 

 

2. Təməkruṣt n ǎɣyud wa n ǎɣdǎt 



Aɣyud wa n ǎɣadǎt wa n Ǎfriq iga fel asəlməd ən bǎrar fel ad iqqəl aləs. Awendǎɣ as , 

wər din təyya wǎla ǎrǎt immaran təmədurt. 

Alɣayal ənta da ila tənfa-net dǎɣ awa du iqqalan aɣyud ən awedam. Nəṣṣənet as təfalawəst 

n ǎwedam, alɣal, tənfa n ǎk awedam alɣayal du za təgməḍ dəffər awen tǎmǎtte. Imarawan 

əṣṣanan əẓuk wa ta n iwaran ən bǎrǎran-nǎsǎn. Aɣyud ən bǎrar-nǎk imôsak alhaq/ allajam, 

əbbərəd, əd tǎra n mǎn. 

əẓuk n ǎɣyud ən bǎrar anna ti tətâgit təzzar iqqəl du alɣayal. awen ad egu ger aṣṣa meɣ 

aṭṭam elan. ənta ti za təsədwəlǎt, iqqal tat du ešətši-net, ənnƙud i assaxǎtən taɣəssa-net,əd 

afliwəs-net. Anna ənta ɣur za əlməd tolas affər alafad ən təfira-net tin azzarnin, təmôs as ǎrǎt 

kul wa n təmədurt. Awendǎɣ əs ikttab Abdou Moumouni Dioffo (2019, Ud wa n 10) eketəb 

wa « kul aytedam wi n zǎggazdinen anna dǎɣ afriq hanǎten as tolas əktan du-ǎrǎtan 

aggotnin,əga-nin dǎɣ tǎra, aggaz wi n təga har kuk i bǎrar-net… » 

Dəffər təməwit ta tazzarat a n ǎɣyud əd esəssəɣri ən barar, Aɣyud ən bǎrar ɣur 

imarwan ad itâggu, awen ilkâm iri bǎrar, əmmôs bǎrar abba-net ɣur za igru aɣyud, təbǎrart 

ənta maṣ. Təmədurt-nǎsǎn a tǎgu ɣur marwan-nǎsǎn. Awendǎɣ a du inəfiləl dǎɣ alwaq wa n 

aɣyud əd alamad. 

Bǎrar ənta s za ilalan i abba-net meɣ maṣ dǎɣ əššəɣəlan wi n aɣiwan meɣ wi n ǎgayak. Bǎrar 

a dd as i səlməd Abba-net əššəɣəlan wi n meddan, təbarart maṣ za tat za isəlmədan əššəɣəlan 

wi n tanṭuṭ, awen wər imôs əššəɣəl n əššil tolas wər za igdəl wǎla. Deran n ǎɣyud wa ezzaran 

ənta as essusən i bǎrar awa imôs almǎɣnat ən əššəɣəl, samɣar əd annaẓ. 

Dəffər aɣyud wa n marwan, illay tolas wa n tǎmǎtte, wa n iməqqaran, xašil aɣyud en 

iwar ak awedam. Abdou Moumouni inna əllan tu əššin ǎlwaqan dǎɣ təmnawit ta : « elan wi n 

əmuzəl » əd wi n ǎlamad. Kul-nǎsnǎt əgânǎt fel ad igru bǎrar aɣyud wa imməkkan igan əs 

taɣare əd aɣyud wa n ǎlɣadat. « Elan wi n əmuzəl » əmôsǎn alwaq wa əs əfrag bǎrar ad 

emmazal meɣ a du awi ǎrǎt dǎɣ as itiwagmayan tolas əd asuɣəl-net, Dwdl. 

Awatạy wa n ǎlamad ənta as wa əs za isərtiyan ireman wi n mǎṣnat əd ǎzzat affin 

turagat i bǎrar n iguz ən meddan. Alamad –net awedan itiwaskatan a das ti za egin. Awendǎɣ 

a inna Abdou Moumouni Dioffo (2019, Ud wa n.12 

 « har kuk təttit ən bǎrar ta n ǎzzat, ta n teyte əd ta n maṣnat-net, har alwaq wa əs iqqal 

amawaḍ . a d-as tənkəd tǎmatte kul-net » Aɣyud wa n afriq wa n ǎlɣadǎt, « lǎkkol əd təmədurt 

ǎrǎt iyyǎn da amôsǎn » (Mungala, 1982, p.10). əs imutag-net wi n d-as əmônin əššil n ərrəzuɣ, 

folitik əd wi n du əmmarnin tǎmǎte, aɣyud wa n ǎfriq n ǎlɣadǎt ad isəlməd aytedam 

šigawšawen kul. Dǎɣ esaway ən tǎɣare ta n kǎla n Ǎfriq, imutag –net əggətan dǎɣ as wər tu 



illa akattab. Esəlməd ən maṣnat i bǎrar əd amawad ad egu əs amagrad, imayyan,təmzar, 

ǎdawanne, addalan, wi n alɣadǎt. 

(Abdou Moumouni Dioffo, 2019, Unesco, 2016, Mungala, 1982, Caille, 2005). 

Ma təmôs tənfa n ǎɣyud wa n ǎɣadǎt ?  

3. Tənfa ən tǎɣare ta n aɣyud wa n ǎlɣadǎt 

Wala əd wər təsker( iba n ǎkatab , iba n lǎkkolen əd kalassaten, iba n sǎdadan, 

Dwdl.)aɣyud wa n kǎla n Ǎfriq ila tənfa tǎgget. 

Awen imôs esaway iyyǎn ən tǎɣare tossâɣǎt awa itwassǎnan əd eššəšɣəl-net/ igitan-net, awen 

a tu effu assahat n eššəšɣəl-net əd agraw ən tənfa dǎɣ as. Aɣyud əd iṣṣən fel tittit n aməɣri əd 

ǎzzat ən bǎrar meɣ tabǎrart. Ak bǎrar wa za igruwan aɣyud əd igru wi n tu za əṣsuṣənen ( 

alɣayal, tǎmǎtte). Awa ila isǎwayan ən teɣare aggôtnin. Ǎrǎt wa ad egu əs ləkkum i awa s ihor 

a tu əlməd bǎrar. Dǎɣ alamad wa bǎrar ad iṣṣən ahanzazəɣ. Wər za itwəɣfəl dǎɣ təməkṣurt 

šilat ən kalas. Aɣyud wa n kel Afriq wa n ǎlɣadat imôs tolas: 

- Təmôs ta n demokarasi, bǎrarǎn kul ilâ turagǎt n ǎgaraw-net; 

- Issârtǎy tolas igru i awedam edag net dǎɣ tamatte; 

- Ila tənfa, felas alwaq wa s igârǎw bǎrar aɣyud, awen a du awəy tənfa agget; 

- Issîdrǎw, felas imarwan a ti hâkinen ( alɣayal, tǎmǎtte), 

- Ǎrǎt awa Iɣlâlǎn; 

- Wər Iɣərrəd šilat ən lǎkkol. 

Ǎrǎtǎn a dǎɣ a ti zalâyǎn əd aɣyud wa n ǎzzaman. 

 

4.  Isawayan ən tiɣərra ti n ǎzzaman 

Ikǎllan wi n əgrawnin ələxtixlal dǎɣ Afriq əgrawan esaway iyyǎn ən tǎɣare igan eṣṣəm 

« esaway n ǎɣyud ». ǎk ǎkkal ila esaway ən teɣare ta n təkaṣit du oyyǎn ikallan wi n kufar. 

Afriq təkasǎt n aɣyudan šilat wa n təfransist, aɣəliš əd əsfayol. Kul awen ad əšɣəl əd aɣyud 

wa n ǎlɣadǎt. 

Inna Tidjani Amadou (2021), aɣyud wa n ǎzzaman əd wa n tamert ta n ǎxkum wa n 

kufar deranan-nǎsǎn da : anfu titit n ǎg adəm əs təflawist ;maṣnat əd ənnəsixa ;təmust ; tǎra n 

amaḍal-nǎk ;taṣṣaq ; anəmədhal ;təwwidəna ; əẓuk ; təttijəɣa ; fel ak analmad a du awəy 

tadhəlt-net i təttit n ǎkal-net ; iṣṣan asurəf ; igi n ǎlxer əd asəmɣər n ǎk iyyǎn n ǎk awal ; tolas 

əddinan fel ad ti təggəz tənfa i man-net meɣ i tǎmǎtte-net. Dǎɣ Nijer meɣ dǎɣ ikǎlan wəyyad 

n Ǎfriq, deranan wina kul əffîssǎran dǎɣ alqanun n ǎddǎwlǎt, tanaḍen Dwdl. 



Dǎɣ esaway n ǎɣyudan wi n mera, aɣyud itâwǎggu əs tarrayt wər nəmmer awa təmôs 

təmədurt n ǎnalmad.t Teɣare ten tətâgu əs awal wər nəmôs wa n ǎnalmad, awen ənta a du 

itâwǎyan iba n eššəɣəl əs tiɣərwen n ǎhanẓaẓəɣ. ən edag wa dǎɣ təga təmədurt. Aɣyud wa n 

ǎzzaman ənta a du itâwǎyan əlməqqunan/ məškəlan dǎɣ təməxṣurt dǎɣ taɣrəmt šilat n iba n 

əššəɣəl, iguz n ark tarrayt. Ǎrǎt wa issərtayan aɣyud wa n ǎlɣadǎt əd wa n ǎzzaman ənta as 

kul-nǎsǎn awedam fel əgan ( bǎrar, analmad əd aləs)fel a das ǎkfin maṣnat, maṣnat ən 

təmədurt əd maṣnat n igi əngânin fel əššərədan ən tǎmǎtte. Awa ta n izinamazlayan ənken əs 

təga təməwit ən teɣare-nǎsǎn əd mutag win əššəɣalan fel aggaḍ ən deran-nǎsǎn. 

5.  iməttiyan wi n du teway lǎkkol tan alɣadǎt ilǎkkol ta n ǎlqarni wa n 21, affar n 

ənnəzəran 

Imusǎnan, wi n tidət, wi n əgrawnin aɣyud wa n ǎlɣadǎt əd wa n ǎzzaman šilat ən Abdou 

Moumouni, tarmad əd ofârǎn ənnəzər fel tənfa n ǎɣyud wa n ǎlɣadǎt əd esəssuhi ən lǎkkol ta 

n ǎzzaman fel ad awəḍ deranan-net. ənnəzər wa iga fel lǎkkol ta n mera. 

a.  Assayfaten ən ənnəzəran 

Aɣyud wa n ǎlɣadǎt imǒs i afriq erem tat ikfa titit hullen. Tətit-en eway tat du əššəɣəl 

əs edag wa dǎɣ təga təmədurt n ǎnalmad, ənken əs tâggin təleməden-nǎsǎn fel awa tǎrǎ 

tamǎtte, dwdl. Sǎmalǎn wina kul ihor ad ta n itawaggu ǎlwaq wa s za əktəban folitik wa n 

teɣare əd ilkaḍan 

Wi n teɣare əd wi n esəssəɣri imôs ǎrǎt itiwara ikus n ǎrǎtan wi n gâdǎlnin titit i lǎkkol ta n 

ǎzalada. Lǎkkol ǎzalada əhan tat timəxutar das gâdǎlnin ahuki. Awendǎɣ as ǎzalada ihor ad 

ǎgin ənnəzəran fel edag n ǎɣyud wa n ǎɣadǎt dǎɣ isǎwayan ən tiɣərra əd əmmək wa s za tâggu 

təbbəlant felas. . Abdou Moumouni Dioffo, awendǎɣ as əs iga ənnəzər wa :  

 « ǎnazam kul enâyǎn ən teɣare əd aɣyud wi n olaɣnin i fərregaten ti n amarada əd ləkkum i 

awa du za affaw dǎɣ ikallǎn n afriq, əššəɣəl əs sǎmalǎn wəyyad n aɣyud wa n ǎɣadǎt fel a tan 

zəmmuzəlan dǎɣ teɣare, meɣ nəmədhəlan alwaq iyyǎn » (Dioffo, 2019, p.21). 

Dǎɣ tǎra n Abdou Moumouni aɣyudan wi n əššin a (wa n ǎlɣadat əd wa n ǎzzaman) fel ad 

əgruwan aytedam aɣyud əd alamad olaɣan ; awəyyan du titit i kǎllan-nǎsǎn. Ǎrǎt wa kul ad 

egu dǎɣ tarrayt n ərrəzuɣ, folitik, lǎkkol təknat, təlat annamod wər nəkel iyyad əššəɣəlan n 

təmdurt. Dǎɣ tənfawen tin za təwəgminen, a du itəwəfrən ti n tawaranin ɣas, ši n təha tənfa 

əgânin s ǎɣyud wa n Afriq wər nətawafa. 

5 Awa təməxutar ti n təgaraw lǎkkol fel agamay n aggaḍ ən deranan-net wi n as alamad 

wər iga taɣara amera. Bǎraran əššəɣəl-nǎsǎn ifnaẓ hullen.  

 



b.Tənfawen ti n əmmarnin lǎkkol ta n ǎzzamant. 

Ənnəzəran aggôtnin əgân fel əmmək wa s za egu əššəɣəl əs tənfawen ən lǎkkol ta n kǎla fel 

esəssuhi lǎkkol-nǎnǎ. Ma din nəttəwǎt inaktaban ən sadadan əd əlkəttaban wi n lǎkkol əd wi n 

awa. Tolas mušetan win za assǎgrinen əs sadad ən teɣare əd əmmək wa s tətâggu dǎɣ lǎkkol 

tənfawen-en əntanatay da. 

1. Əššəɣəl əs təməwiten n esəssəɣri əd maṣnǎt-net əs za aganin fel ənalmad : 

Eməsəṣṣəɣri a du za iqqəl esəlməd ən mušetan esəssəɣri əd təmiwiten ən təkarsiwen dǎɣedag, 

isǎggawaran wi n esəlməd. əṣṣənan tolas as analmad fel za tǎgu teɣare. Muše ad effu i nalmad 

əšəšɣəlan wi n əmməkanin wər nəmôs šilat wi n kǎla wər nəfa bǎrar šilat n awa itawaggin 

azalada. Muše imôs i nalmadan anasmatag, amənir , əmǎnṣǎx wa itâggǎn dǎɣ tarrayt. 

 

 6.Assaɣǎt iyyǎt, wər əlen təzərəzt ger assayfaten tin šanatǎt, fel əššəɣəlan wi n  

əmmarnin tənfawen n esəssəɣri əd maṣnǎt. 

 

2.  Əššəɣəl əs taggayt ən teɣare ta dǎɣ təga təmədurt n ǎnalmad. 

Əššəɣəl əs maṣnaten ila tənta agget i analmad dǎɣ lǎkkol azaladǎɣ. Eməsəṣṣəɣri ad əgməy 

dǎɣ muše ad wər ilakkam i amənir-net ɣas, igməyet šiyyad maṣnaten əs za əššəšɣəl 

tolas ,əmmunen, n ǎdag wa dǎɣ təga təmədurt-net fel ma imaxalad/ ma ti əgraw əqqən n 

ǎɣǎf, .  

3.Awa tu illan ger aɣyud, teɣare, əd ešitəy ən maṣnat  

Aɣyud ilâ kǎrraḍǎt tiɣəmmar, ta n teɣare (alamad ən maṣnaten) ; ta n alxal ( alamad wa n 

ənnəsixa əd tišit) əd eššunən n əššəɣəlan wi n ǎkal( əs əššəɣəlan wi n lambutan, egədəẓ ən 

dǎggan wi n dǎɣ ətâwǎggin əššəɣəlan wi n faṣṣan, əd mǎššaɣalan, Dwdl.) Tiɣəmmaren ihor ad 

tǎwaggi-nǎt fel təffa ən teɣare təndât i analmad. 

3.  Əššəɣəl əs ǎwalan ən nalmadan wi n ǎlɣadǎt fel ad əgruwan maṣnaten meɣ əššin 

awalan dǎɣ lǎkkol. 

Maṣnat dǎɣ əššin awalan təhaku i ənalmadan aṣṣahǎt , barše wa wər n əha lǎkkol awen ifǎnǎẓ 

alwaq tolas esassaru awalan wi n ǎmadal əd alɣadaten-net. Awen ihaku təkebert n agaraw i 

nalmadan.Taqqant a , a səres išəšɣəl muše as wər ifreg analmad əggəri əs ənnəxa wi n 

tawagganen. Muše ifrag ad išawal ǎssaɣat iyyǎt dǎɣ awal n ənalmad əmmôs awen dǎɣ as igru 



maṣnaten, isəlməd tu almaɣnat n əmmək wa s za əxsəb, Dwdl. Əššəɣəl əs awalan əššin da dǎɣ 

lǎkkol təhe tənfa hullen. 

1. Eṣərtəy ən tənna əd igi salmadnen hullen ; ihor as teɣare ta wər nəmmu ad wər tətawaggu ; 

teɣare ta n ǎzzaman a imôsǎn əssəbab-net. Aɣyud ad egu əs alamad wa dǎɣ za agin inalmadan 

əššəɣəl wa n fǎṣṣǎn n ǎkal-nǎsǎn. 

As nəkkal təlemət əlmisal ətâgǎt fel əṣṣuk , muše wər za əššəɣəl əs šaššelan n əṣṣuk ɣas. 

Ifrag ad eglu ənta əd imǎɣran-net wələləgan akkin əṣṣuk ənnəyan ǎrǎtan wi n fəl za tagu 

təlemət šilat ən (əmmək wa s itâwǎgu ezənzi, ilalan, aytedam wi n əzânzinen, ǎrǎtǎn ən 

tǎmaṣanṣote, Dwdl.) As du əqqalan kǎlas ad igmi dǎɣ inalmadan ad əməlan awa ənayan, 

ad isəməgrəd inalmadan feel talɣa n əṣṣuk.Əmmôs təlemət wər du təmajayyǎt d əjəl n 

əṣṣuk ifrag muše tat ayyu har əjəl-en dǎɣ təzzar ǎget. 

 

6. əsəmmutəg n esǎway n ag akal wa əs za itəwəsəlmədan tənfawen šin əmmarnin tǎɣre əd 

təməxsurt dǎɣ tamatte šilat ən demokarsi ; alakam i əššəriɣa ; alxer ; ənəmədhal ; aɣlus ; 

aṣaruf ; Dwdl. 

Təleməden ti n tišit n ǎg ǎkal ihor tǎnǎt eknu muše felas itayenan faw da egu šiyyad 

tileməden. Dǎɣ təlemət-tǎy ǎrǎt kul wa du əmmaran təmuṣt,ihor ad əfrən sǎdadan wi n 

taɣare wi n fel za tagu təlemət ta n teɣare n tišit n ǎg ǎkal ; ta n ənnəsixa wər ihor a tan 

attawen. Lǎkkol ənta s za təggəzat egad ən marwan felas əntada təla aɣyud wa-net. 

əššəɣəl əs təfawen ti n aɣyud wa n ǎlɣadat dǎɣ teɣare ifrâg tadhəl i a wa din ǎba dǎɣ təmuṣt ; 

ərrəzuɣ ; folitik əd ənnəsixa. 

Aɣrud 

Aɣyud n Ǎfriq wa n ǎlɣadǎt imǒs šilat n erem dǎɣ itîwǎgraw ǎnnasara fel asəssuhi n 

ǎzzat, egərri/tetet əd ənnəsixa n kel Afriq. Aɣyud wa iru tu, tolas ibbilan əd ezəzriyan wi n 

ǎzzaman a dǎɣ ilan elan. Deran ən ǎɣyud əntas esədwəl n ǎwendan har alwaq wa s za itəf 

iman-net tolas awi du tadhəl-net i tǎmǎtte ta iha. 

 

 Aɣyud wa n ǎlɣadat wər dǎɣ as za iba ekititəy felas əlan tu alɣadaten win wər za əšɣəlnen 

dǎɣ ikalan wəyyad. Assahat-net a das igdalnin aməttəy kul wa n ǎzzaman. Aɣyud wa n 

ǎlɣadǎt ihay iba n tigdat ger yǎy meɣ tənte. Esaway-net wa s wər ti təla lǎkkol ta dǎɣ za 

itəwəsəssɣru, ikannan-net, ǎrǎtǎn wi n wər nətəwəggu ihanin tamagne-net, iba n mila n awa 

lâmǎdan bǎraran dǎɣ taggayen-nǎsǎn imôs təzərəẓt iyyǎt tolas. 



Eges wala əd wər inda, aɣyud wa n Ǎfriq wa n ǎlɣadǎt iɣlâl faw imôs ǎrǎt olâɣǎn i 

lǎkkol.Wər tu ila enəməzrəy ger aɣyud wa n ǎlɣadǎt əd wa n ǎzzaman, felas abbaz ešiwəd a 

das itaggu. Lǎkkol təggâz anəməzrəy iyyǎn iɣlâlǎn ǎzaladǎɣ wala s dəffər as itiwakkal inaden 

fel agaraw ən ǎnnǎsara fel talɣa ten. Ihor tolas ešitəy ən tinaḍen fel šin tu əllânin šilat ən 

teɣare əd esəlməd ən teɣare ta n kǎla. ənta ətiwǎṣṣǎnǎn tolas ǎgin mušetan əššəšɣəl sərəs, 

awendǎɣ ifrag a du awəy imməṭiyǎn dǎɣ lǎkkol ta n ǎzzaman. 

Ikannan maṣnaten d ǎsəggər-nǎsnǎt dǎɣ ǎlɣadat: Məni əmmək wa s tǎn-za nəgu dǎɣ lǎkkolen 

ti n ǎzzaman dǎɣ Afəriq 

Mohamed Sagayar Moussa 

 
Zegzal 

Ǝnniẓam-wa iga fel kannan ən mǎṣnaten dǎɣ ǎlɣadat. Ikannan-win əgân dǎɣ təmuṣt ən tǎmatte 

dǎɣ Afəriq hullen dǎɣ Nijer. Ǝlməxsudan ən lamadan  əgân dǎɣ ləkkum i ǎlɣadaten ən tǎmatte 

fel ikannan ən maṣnaten dǎɣ sawetan n ədduniyat aggotnen. Dǎɣ sawetan n ǎlamad, tamatte 

təmmôṣ təmagaṣt n ǎlɣadaten, tolas, tətâšǎggar maṣnaten ən bǎrar fel ad təknu tette-nes. 

Ǝsakatb-wa, issədrǎw ənniẓaman fel əmmək wa s itâggu alamad d ǎšəggər ən maṣnaten dǎɣ 

Afəriq. Isihǎdǎd fel, esawe n ǎlamad ən maṣnaten dǎɣ ǎɣyud wa n ǎlɣadat ad məṭṭiyan-nes 

dǎɣ ləkkum i ǎzzaman. Ǝsǎktab-wa iṣâknu tənfa n maṣnaten n ǎɣyud wa n ǎlɣadat dǎɣ kannan 

n əmmək wa dǎɣ za igu ǎsəsəɣri n maṣnaten dǎɣ lǎkkolen ti n ǎzzaman. 

Təfir ti n əlməxsud: aɣyud wa n ǎlɣadat, ašəggər, ikannan ən maṣnaten, alɣadaten ən 
tǎmattiwen 
 

Təzugəst 

Dǎɣ Afəriq əlməsudan n ǎlamad/asəsəɣri ətâṣǎɣǎn mušetan əd nalmadan əd nalmadan gar-

essǎn fel awen as nəṣṣǎn əššəɣəlan-nǎsǎn (əlməsudan n ǎlamad/asəsəɣri) dǎɣ təməwit n 

əsəsəɣri: mušetan asəsəɣri a ətâggin, inalmadan əntane alamad/maṣnat a ətâggin. Awa itâggin 

dǎɣ kǎlas ilâ tənfa hullen dǎɣ awa əlâmmǎdǎn bararan. Kalas wər təmoṣ edag dǎɣ igârǎw 

iməɣri isǎlǎn əɣâffǎzǎn dǎɣ nan, edag a imôṣ əššəɣəl d ǎlamad. 

Asəsəɣri dǎɣ lǎkkol wər imoṣ ar imutagan isînǎktǎb muše fel ǎsəlməd dǎɣ za əšɣəlǎn mušetan 

əd nalmadan-nǎsǎn alwaq wa dǎɣ tǎn-isǎlmad. Dǎɣ əmmək wa s itâggu əsəsəɣri, təllǎy 

maṣnat, inalmadan əd mutagan. 

Fel awen as, asəsəgri imôṣ: 

- məni əmmək wa za dǎɣ za tətǎwǎsasaɣru maṣnat, məni əmmək wa dǎɣ za əsərɣəsǎn i 

inalmadan agaraw ən maṣnat; 

- məni əmmək wa dǎɣ za əsənnəktəbǎn i ǎgaraw ən maṣnat; 

- məni əmmək wa dǎɣ za awa itwǎnnǎn ad infu awa za itwəṣṣənǎn; 

Dǎɣ ǎlɣadaten ən təmattiwen ti n ǎrṣəl ti n Afəriq ta n ǎṭṭaram hullen dǎɣ Nijer, təmattiwen 

əlânǎt imudan dǎɣ iṭâmǎṭtǎy awedam (barar iqqəl aləs: tangaṭ). Awen imôṣ asətəddi n as, wa n 

bǎrar ifrâg ad igu ǎrǎṭǎn ənfânen tǎmatte. 

Dǎɣ ǎddawlaten n Afəriq tin əhǎnen agala n Sahara, alamad d ǎsəlməd, taṣṣaq a əmôṣǎn d 

igitan ən tǎmatte fel ǎgaraw ən mǎṣnat dǎɣ tǎkkayen meɣ isəsəɣritan dǎɣ ləkkum i ǎlɣadaten. 



Təməwiten-tin əlânǎt əššərəḍan ənîmǎllǎlnen d ǎlɣadaten ti as bǎrar ɣur madawen-nes ad 

waššera ad itâfǎr alamad (Chan, C, et al., 2019). 

Albab-wa iga fel ǎlamad d ǎšəggər ən mǎṣnaten dǎɣ Afəriq. Ašəggər ən mǎṣnaten iga əlxisab 

ən təməwit n ǎrǎṭan win ətâwǎlmadnen dǎɣ ǎɣyud wa n ǎlɣadat əd məṭṭiyan win s immîkkǎn a 

tǎn-igu fel ad atwǎggu (ǎɣyud wa n ǎlɣadat) dǎɣ kǎlasan. 

Azrut wa ezzǎrǎn iga fel ǎšəggər dǎɣ ǎɣyud wa n ǎlɣadat dǎɣ Afəriq. Aɣyud-wen tǎmatte dǎɣ 

itâggu, isîṣǎhǎt anəmənnak d ǎnəmədhal.  

Azrut wa n əššin iga ənniẓam fel awa osǎɣǎn aɣyud wa n ǎlɣadat d ǎšəggər ən maṣnaten dǎɣ 

Afəriq ilân alɣadaten-nes. Dǎɣ adi ənniẓam-wa imôṣ aṣəffəkkər tənfawen n ǎɣyud wa n 

ǎlɣadat əd tǎssaq-nes d ǎzzaman (Yerly, 2017). 

Dǎɣ ənniẓam wa n kǎraḍ ad nəxsəb əmmək wa s za igu šagara dǎɣ kǎlasan win əlǎnen 

inalmadan aggotnen, d əmmək wa za s šagara dǎɣ ǎlamad ad infu šagara n ǎlɣadaten n Afəriq. 

 

I. Aɣyud wa n ǎlɣadat, igitan əhânen ǎlɣadaten ən təmattiwen  

Moumouni (1967, p. 13-14) iga sattemal n ǎlxalan n ǎɣyud wa n ǎlɣadat dǎɣ Afəriq ta n 

mikwǎlǎn, issəkna as alɣadaten-nes oṣâɣǎn. 

- aɣyud ila tənfa hullen dǎɣ ǎɣiwan əd tǎmatte; 

- aɣyud isâdrǎw təmattiwen; 

- aɣyud oṣâɣ imutag əddin əd təməddurt ən tǎmatte; 

- ila tənfawen agotnen; 

- aɣyud ilkâm i fərrəgaten əd tette d ǎṣṣahat ən bǎrar. 

Təmattiwen n Afəriq harkuk ədewnǎt ətânǎmadhal-nǎt. Awše n əššəɣəl n ǎlɣadat-wen iṣâknu 

igitan ərəwnen əmmârnen əddin, d ǎnəmərḍa əhânen əššərəḍan n ǎṣəfrər n ǎwedam. Fel awen, 

Caille, (2019, p.7) inna: « Dǎɣ igət ən tǎwšiten n Afəriq ta n mikwǎlǎn, iẓalayan ən təməwiten 

ən tǎwšeten, əṣṣəknǎn anəmigar dǎɣ təttit n ərəzəɣan d əṣṣiyaṣat dat ǎṣṣa n Kufar. Illǎy dǎɣ 

ǎɣyud alxalan olânen fellas təmattiwen n Afəriq harkuk ədrǎwnǎt » 

 

I.1 Təẓəẓlǎy n ǎɣyud wa n ǎlɣadat tin əlǎnen tənfa dǎɣ igitan ən tǎmattiwen 

Igət ən tawšiten d əmmək wa əgǎnǎt təmattiwen ti n ǎrṣəl, əmôṣǎn əššin ǎrǎṭǎn win əmôṣnen 

əddəlil ən tǎbaɣort n ǎɣyud wa n ǎlɣadat fellas wər t-illa awa dər tola, təlkâm i tǎra n 

təmattiwen fel təttit ən təmattiwen.  

Aɣyud wa n ǎrṣəl dǎɣ Afəriq, ila əkkoẓ sǎmalan (Caille, 2019.) əṣâkninen esəmmutəg ən 

tǎmatte d təẓəẓlay-nes. Samal wa n tizarǎt iṣâknu anəmədhal d ǎdaraw əmôṣen alxalan əlânen 

tənfa dǎɣ tǎmatte tǎrǎṭ ad təɣləl. 



Samal wa n əššin issôɣǎl aɣyud ən tǎmatte wa n ǎlɣadat əššərəḍ issəmɣǎrǎn ərrəẓəɣ d awa t-

osǎɣǎn d əddinan. Təmattiwen n Afəriq, əssəmɣǎrǎn aljenan dǎɣ tədmawen-nǎsǎn. 

Samal wa n kǎraḍ isǎttǎddǎt igət n igitan ən təmattiwen ti n ǎrṣəl əlânen fərrəgaten/tənfawen 

aggotnen dǎɣ tǎmatte. 

Samal wa n əkkoẓ immâr tadawla n bǎrar dǎɣ tǎmatte d ǎɣiwan-nǎsǎn. Barar awedam a imôṣ 

a za infin tǎmatte s əṣahat əd tette-nes. Tamatte a tǎy-za-təsəlmədǎt təməddurt dǎɣ-as, i-as 

tolas fel awen, « Tənfa n ǎɣyud a igǎn as tǎmatte ket-nes a tənəṭṭǎfǎt dər-əs s əmməkan 

aggotnen: araɣam n wa wǎššǎran i bǎrar ak imôṣ, adakal n əẓuk n ǎɣyud ən bǎrar dǎɣ 

əmməkan təmâl tǎmatte. Aɣyud-wen ətâggin-tǎy aytedam ətîwǎṣkǎtnen fel awen dǎɣ iṣəm ən 

tǎmatte ket-nes » (Caille, 2019,  p .8). 

 

 1.2 Alɣayal edag n ǎɣyud wa ezzǎrǎn dǎɣ ǎɣyud təha tǎmatte 

Alɣayal dǎɣ Afəriq imôṣ edag dǎɣ əṣâknin tǎra i bǎrar awen imôṣ aggaẓ d ǎɣyud ən bǎrar, 

tolas edag dǎɣ za ilməd əššəɣəlan aggotnen. Anna a tətâgǎẓǎt barar kudis imôṣ aləs meɣ 

tanṭut. Alwaq-wen as ənniyat n ǎytedam kul təha barar dǎɣ:  

« Anna a tənnəṭṭǎfǎt əd bǎrar: təšâtš-ǎy, təsâmǎgal-tǎy, fel awen as əgânin barar n Afəriq 

taɣəssa n ǎnna-nes a iha fellas zun annatan kul, anna ta n Afəriq təfrây hullen i ǎrǎṭ kul wa 

iḍǎṣǎn rures, fellas təṣânkaṣ-tǎy s əfəf-nes harkuk, təsâmǎllǎt-as, təṣânṣǎy dagman-əs, 

tətâbǎbbǎy» ( Caille, 2019,  p : 9-10). 

Ǝnniyat ta tətâggu anna i bǎrar-nes, ilkâm-as abba-nes fellas ənta a isânǎktǎbǎn igi n bǎrar dǎɣ 

tǎmatte fel tǎmatte kul ad tǎnnǎṭṭǎf d ǎɣyud-nes. Barar ihhišǎl-as ad ilkəm waššera win 

ogǎẓnen ǎlɣadaten. Imarwan əntane a ənnəṭṭǎfnen d əlməxsud n ǎɣyud ən barar, məšan 

ətâyyin-tǎy ad igu ǎrǎṭǎn iyyaḍ təṣwâḍ dǎɣ-as tǎmatte. Fella awen ihôr ad nəgru as « […] anna 

d ǎbba mušetan a əmôṣǎn, barar ənta analmad a imôṣ alakam i marwan-nes ola d təla n 

təɣurǎd-nǎsǎn. Anna d ǎbba iwâr-tǎn ad ilǎlǎn i bǎrar-nǎsǎn iguz n əššəɣəlan ən tǎmatte 

(əššəɣəl, taṣṣaq dwrln) əkf-in-tǎy maṣnat n ədduniyat dǎɣ ləkkum i fərrəgaten-nes. Abba a 

isǎlmadan i bǎrar əššəɣəl wa za igu as iqqǎl aləs, anna əntada təsâlmǎd i təbarart əššəɣəl wa 

za tǎgu as təqqǎl tanṭut. (Caille, 2019,  p.10)». 

 

1.3 Iməṭṭiyan n ǎɣyud wa n ǎlɣadat :  

Aɣyud wa n ǎlɣadat imîṭṭǎy hullen dəffər aṣṣa n kufar. Azzaman wa dǎɣ d-osǎn Ikufar  

əsîmmǎṭṭǎyǎn təmǎttiwen hullen wər alɣadaten-nǎšan (Ki-Zerbo, 1992). Azzaman ən kufar, 

wər əsǎmǎṭṭǎyǎn alɣadaten ɣas, təzəzrǎy maṣnaten ən təmattiwen as dǎsǎn-ətâggin ǎrǎṭǎn dǎɣ 

ɣafawan-nǎsǎn fel a dǎsǎn-əlkəmǎn (Akkari & Dasen, 2004).« Lǎkkol d ədduniyat əddâwǎn 



dǎɣ təmattiwen n Afəriq, fellas əntǎne a əsəfrǎnen arra, barar d ǎɣyud, əsəɣrǎmǎn iba n ǎzalaf, 

tǎrǎ n ǎrǎṭ d əxxəruri » (Caille, 2019, p. xiii). Barar ərrəẓəɣ ən tǎmatte kul « tajne 

tənimǎzrayǎt əd tǎra n ǎraṭ ta n ǎzzaman-a » (Caille, 2019, p.58). Fel awen, dǎɣ elan win 

ezzǎrnen « barar ad illa dǎw təḍoḍən  (zun daw ǎšək) » (Caille, Ibid. p. xiii) har za iqqəl « dǎɣ 

tǎmattiwen n Afəriq ti n ǎlɣadat ərrəẓəɣ n ǎytedam kul » (Caille, p. xiii). Alɣadat ta tətâgit 

barar ərrəẓəɣ ən tǎmatte təssənkǎw-tǎt-in lǎkkol ta tǎynǎyǎt. 

I. Lǎkkol dǎɣ Afəriq 

 Ikufar əgǎn təkarsiwen əd mutag n əsəsəgri ən təmattiwen tin-d-ogǎẓǎn. Dəffər ələstixlal, 

toṣa-du tənfa n igi sarwisan dǎɣ ǎddawlaten n Afəriq. Fel awen, dǎɣ ǎlbarakat n awa 

itwǎggǎn immârǎn əyyaḍ deranan ən lǎkkolen, win as: wa egǎn lǎkkol ogǎr wa wər tǎt-nəga; 

addawlaten n Afəriq əgǎnǎt lǎkkolen ənfânen Ikufar  kudis awen wər iffəkǎr da. Kel Afəriq as 

din-əgrǎn awen, wər orden d ǎsənnəmigər n ǎytedam wa za isəmməṭṭiyǎn təməddurt ən 

təmattiwen. Ikufar əgǎn lǎkkolen əd daggan n ǎlamad n əššəɣəl win tǎn-ənfǎnen.  

Amərəḍḍa ad nənəy daɣ ǎttarix əmmək wa s Ikufar  əsǎmmǎṭṭayǎn tǎɣara təmattiwen təgât 

dǎɣ ləkkum i ǎddinan d ǎlɣadaten. Ad nənəy taggayt meɣ tulat n ǎlɣadaten meɣ tawšiten  

Ǝššəɣəl ən muše wa n ǎrṣəl asəsəɣri, (aṣuṣən n ǎrǎṭ ilǎn tənfa i ǎwedam iyyan fel ad iššiwəḍ 

maṣnat-nes, ifrəg ikannan n ǎrǎṭ dǎɣ esawe iyyan); Fel ad ikəṣ aššak as awen itâwǎggu s 

əmmək, muše ad igu əššəɣə s ǎddabara n əsəsəɣri ta n karaḍat; ənta a təmoṣǎt asəggər wa 

ezzǎrǎn imôṣ asənnəktəb ən təleməden, wa n əššin asəssəɣri). Dǎɣ lǎkkol ta n ǎzzaman ak 

analmad a itâwǎšǎggarǎn dǎɣ lǎkkol ta n ǎlɣadat waššera a šaggǎrnen inalmadan. 

 

II.1 Anniẓam wa dǎɣ ǎttarix 

 

Lǎkkol ta n kufar, deran-nes, igi maššaɣlan win tǎra, a das-əkâninen əššəɣəlan-nǎsǎn, 

əlkâmǎn i ǎddinan-nǎsǎn. Awen as itâwǎnnu əlistixmar wa n təmuṣt fellas dǎɣ tədmat ən 

kufar, təmattiwen tin-d-ogǎẓǎn immîkkǎn ad tǎn-əsəlmədǎn alɣadaten ən kufar tola əyyaḍ 

aytedam, immîkkǎn a tǎn-əsəsəɣrin, əsəlmadǎn-tǎn əššəɣəlan. Imuzaran n Afəriq əkkǎlǎn 

tinaḍen-tin zun ǎrǎṭ immîkkǎnǎn, ǎɣyud təmattiwen wa n ǎzzaman, təmattiwen əlânen təmuṣt-

nǎsǎn d ǎddinan-nǎsǎn.  

Dəffər ǎzzaman ən kufar, timattiwen əmməṭṭǎynǎt hullen, fellas, əmməzzǎynǎt d ǎlɣadaten-

nǎsnǎt, aytedam d ǎlɣadaten-nǎsǎn(Bancel et Blanchard, 2003).  

Dǎɣ azzaman win əlistixmar əd dəffər əlistixmar, ǎɣyud wa n ǎlɣadat igi iməṭṭiyan. Ad nǎgu 

ənniẓam fel esawe as immîkkǎn ikannan-nes, əgin-as təkarsiwen ɣas ətwəkkəlnǎt tinaḍen tin 

ənfǎnen Afəriq. Ǝnniẓam-wa immîkkǎn ad igu fel təttit ən Kel-Afəriq, təqqəl-du ənniyat təttit 



ən kallan-nǎsǎn. Ɣur Ikufar təməddurt ən Kel-Afəriq, ənniẓaman-nǎsǎn, wər əmməkkǎnǎn ad 

təkarsiwen ən təttit. Assayfat ta n tǎɣare ənta lǎkkolen as tofǎr.  

  

II.1.1 Teɣare ta n əlməxsud əd tǎɣare ta n ǎlamad n əššəɣəl dǎɣ ǎɣyud wa n ǎlɣadat: 

sənaṭət assayfaten tin ezzǎrnen.  

Teɣare n ǎlməxsud, əššin daggan dǎɣ tətâwǎggu (Caille, 2019) : 

edag wa ezzǎrǎn imôṣ alɣayal/aɣiwan, alamad-wen itâggu dǎɣ ǎddalan wi n ǎlgadat, ɣur 

waššera, maṣnet n eškan, maṣnat n əddinan. 

Edag wa n əššin, imôṣ imudan n ǎlamad dǎɣ əššâggǎrǎn wǎššera ijitan fel ad tǎmmaṭṭǎy 

taɣara-nǎsǎn (barar ad iqqəl amawaḍ, amawaḍ iqqəl aləs...). 

Teɣare ta n ǎlamad n əššəɣəl ənta təmmâr: 

alamad n əššəɣəlan əd təwəgas meɣ tǎmaḍint; 

alamad ən təkarsiwen ən tammajala: əššəɣəl n eškan, egašek, əkkənəw, teẓaṭe dwrln.... 

 

II.1.2 Ǝmməkkan wa s itǎggu šaggara dǎɣ tǎɣare ta n ǎlgadat 

 

Ma din-nəṭṭəwǎt edag n ǎlɣayal, aɣiwan əd tǎmatte dǎɣ ǎɣyud ən Kel-Afəriq. Karaḍ daggan-

win deran-nǎsǎn iyyanda məšan wər ətwəggin dǎɣ ǎlwaq iyyanda, tolas, ak iyan ilkâm i 

əššəɣəl, elan əd tənfa n ǎnalmad dǎɣ tǎmatte. Ilmadan əddewǎn as ətâwǎggin, məšan ašəggər 

ənta ilkâm i ǎlɣadaten. Dǎɣ lǎkkol ta n ǎzzaman, ak analmad a itâwǎšǎggarǎn. 

Wə t-illa sadad ən lǎmadan n maṣnaten əyanda əɣlâlǎn dǎɣ ǎlɣadat ən Kel-Afəriq (Akkari & 

Dasen, 2004). Alɣadat ən təttit ən maṣnaten a t-illǎn isihǎdǎdǎn fel tənfawen wərge 

əḍḍəkuḍan zun dǎɣ lǎkkolen ti n ǎzzaman. 

  

Ǝsəllum 1 : šaššela n šaggra 

Sadada Maṣnaten 

Ǝmmək ən tǎmatte Asənnəməlkəm d əššəɣəlan n ǎlɣayalan dǎɣ 

ǎxakam ən təmattiwen. 

Ǝmmək əd tənfa n ǎlɣadaten Alɣadaten əd tənfawen-nǎsnǎt dǎɣ axakam 

ən təmattiwen 

Azənnəməẓləy n ǎlɣadaten ən təmattiwen Maṣnaten ən təmattiwen d ǎlmaɣna n 

tǎggayen-nǎsǎn 

Sattemal ən mudan/addalan n ǎlamad Idi n mudan/addaland əššərəḍan ən šaggara 

(fərrəgaten ən nalmadan) 



Asəttəddi n maṣnaten Asəssəgri n əššərəḍan ən šaggara dǎɣ ləkkum 

i sǎdadan əd əḍḍəkuḍ ən fərragaten n ǎlamad 

ən mǎṣnaten ən tǎmatte  

Igi n dubanan n ǎlɣadat əd təffa n fərrəgaten .  

Tamatte təsəttəddi mǎṣnat meɣ fərragaten. 

 

II.1.3 Kalas edag n ǎlamad 

 

Kalas edag a təmôṣ dǎɣ igâmmǎy awedam isǎlǎn fel ad išɣəl meɣ ilməd. Dǎɣ əmmək-wen as 

Kel-Afəriq əggǎzǎn taɣara tǎnǎyǎt as əẓẓəwen maṣnaten, əmməkan n əsəssəɣri, irawan n 

əsəsəɣri, taṣṣaq ta ger muše d ǎnalmad, əmmək wa itâwǎggu šaggara; ǎrǎṭǎn kul a dd-

ətâwǎynen iməṭṭiyan dǎɣ tǎmatte. 

Təməwit ən lǎmadan ta tǎynǎyǎt tola d ǎdag ǎynǎyǎn a d əggâzǎn əyyaḍ aytedam dǎɣ ǎdag ən 

wǎšsera win əsâsǎɣrinen bararan dat awa (Perrenoud, 1999). Kalas təqqǎl edag dǎɣ 

ətânǎmǎffin aytedam maṣnaten fel tǎggayen n əlməxsudan əkkəyǎdnen (Chevallard, 1992). 

Iməṭṭiyan-win, ǎrǎn dǎɣ kǎlas ad təqqəl edag ən kǎnnan n əššəɣəlan n ǎlamad win iffa muše, 

fərrəgaten ən tettiwen ən maɣran. Awa wər za igu kundəba ad ətâgǎzǎn imaɣran əššəɣəlan 

win-dǎsǎn ətwǎffǎnen . Təməwit ən səsəɣritan win ətâwǎgginen dǎɣ kǎlasan ti n lǎkkolen wi n 

ǎzzǎmǎn, ewǎyǎn-du iməṭṭiyan ɣur ǎytedam win ənnəṭṭǎfnen əd tǎɣara ta n əsəsəɣri dǎɣ 

Afəriq. Təyyot n ǎɣyud wa n ǎzzaman i ǎɣyud ǎynǎyǎn ikânnin maṣnaten əs deranan iqqǎl 

azaɣəz n iguz n ədduniyat tǎynǎyǎt. «Nəgrin as ikannan ən maṣnatan wa itǎwǎggin dǎɣ 

lǎkkolen ti n ǎynǎynen a dd-ǎwəy asəssugi n əšəɣəlan iyyaḍ əd tiyyaḍ taṣṣaɣen ger mušetan 

əd nalmadan » (Perrenoud, 1999, p. 540). Dəffər isəssiniyan-win, əllântǎy: 

« dǎɣ awa immǎrǎn asəsəɣri ən maṣnaten, aggaẓ ən kǎlasan meɣ edag n ǎlamad kul, əššərəḍ n 

iššil, ikânnin əmməkan n əsəsəɣri fel ad ənəməlkəmǎn wər aɣašad n ǎlwaq» (Perrenoud, Ibid., 

p. 541). 

Kundəba ad təṣṣənǎɣ tənfa n šagga ən maṣnaten a za təṣṣənǎɣ edag ən kannan kalaṣ dǎɣ 

təməwit n əsəsəɣri. 

 

II. Šaggara n maṣnaten dǎɣ təməwiten n əsəssəɣri dǎɣ Afəriq 

 

Dǎɣ Afəriq sǎggara wər imôṣ əššərəḍ itîdden dǎɣ sarwisan. Šaggara dǎɣ ǎɣyud wa n ǎlɣadat 

wər imôṣ ar aṣuṣən ən maṣnaten d igitan win ifrǎg awedam. Təmattiwen n ǎlɣadat ti n Afəriq 

anəmədhal a əsəfrǎrnǎt. Alɣadat-ten təssənkǎwt-tǎt-in ekeṭ ən mǎṣnaten dǎɣ ǎɣrud ən tǎɣare. 



Ekeṭ ən mǎṣnaten wər imôṣ takkolt ta n karaḍat dǎɣ əmməkan n əsəssəɣri (dəffər asənnəktəb d 

igi təlemət). A dǎwan-nəẓəẓləy əššin irawan ən šaggara dǎɣ ǎsəllum wa: 

 

Ǝsəllum 2 : Irawan ən šaggara 

Šaggara dǎɣ ǎɣyud wa n ǎlɣadat dǎɣ Afəriq Šaggara dǎɣ ǎɣyud wa n ǎzzaman dǎɣ 
Afəriq 

Ǝššərəḍan wi n tizǎrǎt 

Edag n ǎwedam dǎɣ tǎmatte Alamad ən maṣnat n igi  

Idiggan 

Tənfa i tǎmatte Sarwisan 

Isawetan ən təməwiten 

Dǎɣ ǎlɣayal əd tǎmatte Dǎɣ kǎlas 

Alɣayal əd tǎmatte (ilkâm i əmmək wa təga 

tamatte) 

Muše dǎɣ ləkkum iššərəḍan ən lǎkkol 

Takkolen n əššəɣəl 

Asaggawar ən waššera Ikannan ən təlemət 
Igi n dubanan Igi n təlemət 

Idubanan n ikuṣ n ǎššak ən fərragaten Ekeṭ ən maṣnaten 

 

Dǎɣ əsəllum-wa nənǎy as əmməkan əd təkarsiwen ən šaggara wər olen. Dǎɣ ǎlɣadat, tǎmatte 

aṣuṣən ən mǎṣnaten i ǎɣalak d ǎsəttəddi n maṣnaten dat ǎytedam as tətâggu šaggara-nes. 

Šaggara dǎɣ lǎkkolen ənta ekeṭ ən maṣnaten as itâwǎggu. 

Dǎɣ sǎggara wa n lǎkkolan muše ihôr ad idhəl analmad dǎɣ əššəɣəlan-nes wi n lǎkkol. Ad 

igməy tolas, idaggan wi dǎɣ imǎɣǎtǎr analmad fel ad igrəw izuɣaz n ǎdahal-nes dǎɣ tǎɣare-

nes. Šaggara-wen itâggu dǎɣ ǎlwaq wa dǎɣ itâggu alamad əd dǎɣ ǎɣrud-nes. 

Dǎɣ daggan iyyaḍ, šaggara ila tənfawen-tin (Perrenoud, 1999) : 

i ǎnalmad: šaggara a za iṣṣəknen kudis: ad ǎkəy s ǎzzǎt, wər za ǎkəy, ad itwəkkəṣ dǎɣ lǎkkol, 

ad igrəw tiroṭ-nes ta n ǎɣarad ən tǎɣare; 

i muše: šaggara a das-za-ilâlǎn s ǎdakal ən tənaḍen n ǎkkay əs mǎṣnaten təyyaḍ, asənnələs n 

əššəɣəlan, asəssinəy ən təkarsiwen n əsəsəɣri d sǎggara. Ǝššəɣəlan win ihâkku muše əmmârǎn 

əmmək wa s itâggu əsəssəɣri dǎɣ ašəšɣəl ən nalmadan. Ašəšɣəl imôṣ əššəɣəlan win 

ihhəššǎlnen i inalmadan; 

i imarwan: ad əṣṣənǎn esawe n tǎɣare n bǎraran-nǎsǎn d əmməkwa tətâggu teɣare-nǎsǎn. 

 



Dǎɣ ǎɣyud wa n ǎlɣadat sǎggara wər imôṣ ar esawe wa s tǎmatte a təhâkkit deranan ən təttit. 

Tamatte a iwǎr əẓuk n emel n iṣəm ən bǎrar a ifrǎgǎn meɣ wa wər nəfreg iguz n əššəɣəlan ən 

təttit ən tǎmatte. Barar, aw tǎmatte a imôṣ wərge barar ihân tǎmatte ɣas.  

Təməwiten-tin, əṣṣîwǎrnǎt imarwan əẓuk-nǎsǎn wa n marwan dǎɣ ləkkum i əššərəḍan ən 

tǎmatte. Fel awen as za nənəy amaraḍa əmmək wa s za igu šaggara dǎɣ kǎlasan win əhǎn 

bararan aggotnen.  

 

III.1 Sǎggara n mǎṣnaten məni əmmək wa s za igu dǎɣ kǎlasan wi n lǎkkolen wi n 

Afəriq 

Šaggara iha əššərəḍan n əsəsəsɣri/asəlməd wi n əlməxsud. Ǝnta s tǎkkolt ta n kǎraḍat n 

əsəsəɣri dəffər ikannan d igi n təlemət. Ǝnta s ǎɣarad n əššəɣəlan n əsəsəɣri/asəlməd iməl 

igitan n əsəsəɣri dǎɣ tǎmatte harkid inalmadan win əgrǎnen meɣ wi wər əgrew. As iga awen 

wər t-illa asəsəɣri wər šaggara n əsəsəɣri/asəlməd. Šaggara iha əššəɣəlan ən muše win əlǎnen 

tənfa hullen dǎɣ əmmək wa s itâggu əsəsəɣri. As iga awen šaggara iwâr əẓuk n ak muše. 

 

III.2 Šaggara wa n kannan n əsəsəɣri aẓaɣəz n ǎṣṣaɣ ən šaggara əd təmuṣt n Afəriq 

Ǝllân-tǎy irawan ən šaggara aggotnen, əššin a əhǎnen əmməkan n əsəsəɣri/asəlməd dǎɣ 

lǎkkolen əd daggan ən lamadan n əššəɣəlan dǎɣ Afəriq. Šaggara wa n ǎgarad ən tǎɣare d wa n 

kannan ən tǎɣare. Wa ezzǎrǎn immâr ekeṭ n əḍḍəkuḍ ən mǎṣnaten n ǎnalmad wa za ikf-in 

analmad tiroṭ ən fərrəgaten n əššəɣəl meɣ tiroṭ n əšici n tǎɣare-nes. Ekeṭ ən maṣnaten n 

ǎnalmad a imôṣ. 

Šaggara wa n kannan ən tǎɣare deranan a təla. Aṣuṣən a itâggu kudis, ad səmməṭṭiyǎn sadadan 

ən tǎɣare meɣ ǎnnin i ǎnalmad əḍḍəkuḍ ən mǎṣnaten-nes dǎɣ deranan win ətwǎrǎnen. 

Analmad ad iṣṣən tolas edag-nes dǎɣ sǎdadan ən tǎɣare fel ad iṣṣən as man-nes tarayen n 

ǎlamad tin dǎs-ətâgginen əmmək wa dǎɣ za iknu ad tin wər das-ətəgginen ɣas igu ənniẓam fel 

əššəɣəlan-nes wi n tǎɣare (Shahvali et Zarafshani, 2002). Šaggara wa n kannan ǎlamad ǎlwaq 

n əsəsəɣri ad itâggu. Deran-nes emel i ǎnalmad awa das-in-iggolǎzǎn fel ad awəḍ deran-nes, 

timuɣutar tin ihânnǎy, muše əntada iṣṣən əmmək wa s əgârǎwǎn inalmadan ǎrǎṭ win tǎn-

isâsǎɣru fel a iknu əmmək wa s itâggu əššəɣəl-nes. Sǎggara wa n kannan ən tǎɣare iha 

tǎkkolen n əsəsəɣri əššəɣəl a imoṣ wa isǎknin i muše idaggan win za iknu, i ǎnalmad 

fərəgaten ən təttit. Deran-nes wa n əlməxsud ikannan wər itwəkiṭ fərragaten n ǎnalmad fel a 

das-itwǎggu ǎrǎṭǎn əyyəḍ wər nəmôṣ ikannan n əššəɣəl-nes. 

Fel awen, imm̂ikǎn ad itwənəy əmmək wa za iqqəl šaggara wa n kannan n əsəsəɣri aẓaɣəz ən 

təttit ən kannan ən šaggara ən təmuṣt/alɣadaten dǎɣ Afəriq. 



Dǎɣ Afəriq, nənây as ašəggər iga fel aṣuṣən, anəmədhal. Fel awen as šaggara ifrâg ad ilkəm i 

ǎlɣadaten ən təmattiwen n Afəriq. Dǎɣ ǎsəllum wa d-iglǎn, a dǎwǎn nǎgu sattemal n 

əššərəḍan ən šaggara wa n kannan n əsəssəɣri d təkariwen n igi-nes i ǎlɣadaten n Afəriq. 

 
  
Ǝsəllum 3 : sattemal ən təkarsiwen ən kannan ən šǎggara 

Sattemal ən šaggara wa n kannan n əsəsəɣri Təkarsiwen ən kannan ən šaggara dǎɣ Afəriq 

(lakkol ad təqqəl edag ən mutag ən tǎɣare 

Igi n ǎnalmad dǎɣ deran iyyan  Ikannan d ǎdahal ən nalmadan dǎɣ tǎgmərt 

ən sǎlǎn fel ad əṣṣənǎn akal-nǎsǎn, attarix-

nes, ərrəzəɣan-nes ad əmmək wa sər za 

ədhəlǎn təttit n ǎkal-nǎsǎn. Ǝfrâgǎn ad 

ətwəšəggərǎn fel fəragaten-nǎsǎn n ǎgamay 

ən sǎlǎn. 

Azəzrəy ən təkarsiwen n ǎsəsəɣri/asəlməd Igi n tənfa s təkarsiwen ən təmattiwen tin 

əmmǎrnen təmuṣt. Inalmadan əfrâgǎn ad 

ətwəšəggərǎn fel mǎṣnat ən lalan ən təmuṣt, 

d ǎkatab n ǎlɣadaten tin olǎɣnen. 

Amer wa n ǎsəssəɣri ad ətâwǎggin Ikannan ən maṣnaten ən təmattiwen fel ad 

əggəznǎt sadadan ən tǎɣare tolas teɣare təgu 

dǎɣ awalan n ǎkal. Sǎggara ad igu s əmmək 

wa: agamay ən maṣnaten ən təmattiwen ti n 

ǎkal d ǎsəsəgri fell-ǎsǎn dǎɣ kǎlas. 

Tekakke i ǎnalmad isǎlǎn fel təttit-nes əd 

təməɣutar-nes. 

Igi n sǎdad ən fərragaten əd sǎggara n 

maṣnaten n ǎkal. Šaggara ad igu fel maṣnaten 

əd təleməden tin dər oṣǎɣ.  

Igi n sǎlǎn fel əmmək wa s əhânǎyǎn 

inalmadan əššəɣəl-nes fel a t-iknu. 

Igi n ǎddabaratan n ǎdahal ən maɣran. 

Mušetan dǎɣ saggawaran-nǎsǎn wi n 

mušetan ad əgin ənniẓaman fal əmmək wa 

dǎɣ za ədhəlǎn inalmadan win əlǎnen 

timuɣutar. Inalmadan əfrâgǎn ad əgin 

tǎggayen fel ad əffin mušetan izuɣaz ən 

kannan ən təmungutar-nǎsǎn. 

 



Iha əmmək wa s analmad əgârru əmmək wa s 

ilâmmǎd alwaq meɣ dəffər alwaq wa dǎɣ 

ilâmmǎd 

Tehakke n ǎlwaq fel təmattiwen ad əggəznǎt 

əššəɣəlan n ǎggaẓ Igi marwan dǎɣ əššəɣəlan 

ən lǎkkol imôṣ alwaq n ənniẓam. Inalmadan 

əfrâgǎn ad aššǎgǎrǎn tadhəlt ta ətâggin 

imarwan-nǎsǎn i lǎkkol.  

Igi n nalmadan iməkni n maṣnaten-nes fel ad 

iknu timunguter-nes.  

Igi n tənfa s ǎlamad əs man ətâgginǎt 

təmattiwen. Mušetan əknin imutag n ǎgamay 

ən sǎlǎn. Inalmadan ad ətwəšəggərǎn fel 

əḍḍəkuḍ ən fərragaten-nǎsǎn n ǎgamǎy ən 

sǎlǎn. Ǝfrâgǎn ad ətwǎšǎggǎran fel əmmək 

wa s əkânnin timuɣutar-nǎsǎn. 

 

Ǝsəllum-wa ihâkkǎnǎɣ isǎlǎn fel izuɣaz ən kannan ən šaggara d əmmək wa s za nəgu tənfa s 

awa itâwǎggin dǎɣ ǎɣyud wa n ǎlɣdat fel ad nəknu əššəɣəlan dǎɣ kǎlasan.  

Ǝrrəzəɣən d ǎlɣadaten n Afəriq, əffǎn-ǎnǎɣ izuɣaz n ǎlamad d igi n tənfa s maṣnaten-nǎnǎɣ tin 

əmmǎrnen šaggara. Ǝllǎn-tǎy izuɣaz əd təkarsiwen. Iggolǎz igi n tənfa sər-sǎn dǎɣ ǎṣṣaɣ ən 

mǎṣnaten isîdrǎwǎn: mušetan, imuzaran ən lǎkkolen, imarwan ən nalmadan; fel ad əgin tənfa 

s maṣnaten d ərrəzəɣan n ǎkal fel ad əggəzǎn sadadan ən tǎɣare aɣyud d əššəɣəl təha tənfa. 

Izuɣaz əd təkarsiwen-win as əšɣǎlǎn sər-sǎn ad əqqəlǎn amagal ən təttit n ərrəzəɣ n ǎkal, as 

təqqǎl teɣare edag a dd-əgâmmǎḍǎn imaššaɣalan ən təwəgas əd maḍanan a za ənfinen ikallan-

nǎsǎn. Azaɣəz iyyan tolas imôṣ asəmməṭṭəy ən tettiwen n ǎytedam sa sər arra n ǎɣaf ən 

bǎraran alamad n əššəɣəlan ən faṣṣan. Ad itwəggu tolas sadad ən tǎɣare itâggin tənfa s 

ərrəzəɣan əd mutag n ǎkal zun dǎɣ sǎdad-wa: 

sadad ən fərragaten fel mǎṣnat n əššəɣəlan wi n əlməxsud  win za əlmədǎn, edag wa dǎɣ za 

igu wa n ǎlamad, irawan n əlməxsudan əd šaggaratan; 

Sadad n əsəsəɣri/asəlməd əd šaggara fel ad ətwəṣṣənǎn maṣnaten, tələməden ti n za əkməṣnen 

ti n maṣnaten d əmmək wa s za igu wa n šaggara; 

Sadad-wa ilâ tənfa hullen, fellas, inalmadan ətûgǎtǎn  hullen. 

 

  

III.3 Məni əmmək wa s za igu sǎggǎra olǎɣǎn dǎɣ kalasan dǎɣ əggətan inalmadan. 
 

  



Harwa Jomtien (Təṣuṣənt n adduniyat fel ǎɣyud 1990) har Dakar (agamay ən zuɣaz n ǎɣyud 

wi n əlməxsud) addawlaten n Afəris əgânǎt əššəɣəlan aggoten fel ad əggəzǎn bararan 

aggotnen lakkol. Fellas, əllânǎt-tǎy lǎkkolen əlânen kalasan əhǎn bararan aggotnen hullen dǎɣ 

lǎkkol ta məḍḍərat. Mušetan əlân bararan aggotnen wər əgen teɣare n əsəsəɣri d ǎsəggər ən 

bǎraran aggotnen. Fel awen, immîkkǎn a dd-əgrəwǎn izuɣaz ən kǎnnan n ǎddabaratan əd 

təkarsiwen n əsəsəɣri fel ad əɣrin bararan mušetan aššǎggaran imaɣran s əmmək. Ihôr 

mušetan ad əsəssinəyǎn əmmək wa s əsâsǎɣrin (Prosser et Trigwell, 1999). Fel awen, 

nəgâmǎy dǎɣ mušetan ad əgin təkarsiwen ən šaggara-tina.  

 

  

III.3.1 Təməwit n əsəsəɣri ta tǎnǎyǎt 

 

Azaladaɣ asəsəɣri ihâkk-ǎnǎɣ addabaratan ǎynǎynen n əsəsəɣri, n ǎlamad, n ǎsəggər fellas 

əllân-tǎy imutag n əsəsəɣri əsôfǎnen əššəɣəlan ən nalmadan, asəsənəy n əmməkan n əsəsəɣri, 

asəyyəggət ən təkarsiwen ən šaggara d əššəɣəl əs mǎṣnat n ǎxakam wa n fərragaten 

(Chamoux,1986). A kǎwǎn-nǎffu təkarṣe-ta: « Ǝxsəb-Ẓəmməẓləy-Uẓǎn », təkarṣe-ta təfrâg ad 

tǎtwǎggu daɣ kǎlasan win əlǎnen imaɣran aggotnen. Ǝššərəḍan-nes d əmmək wa s təšɣal-da: 

Ǝššərəḍan 

Təkarṣe ta n « Ǝxsəb-Ẓəmməẓləy-Uẓǎn » təga fel bǎraran kul ad əggəzǎn əššəɣəlan n ǎlamad 

dǎɣ tǎggayen mǎqqornen. Ak nalmad ad əgu ənniẓam fel təmaɣatirt iyyat ɣas əẓənnəməẓləy 

ǎljawab-nes əd wa n ǎmədi-nes meɣ imədawan-nes dəffər adi uẓǎn aljawab-nes i imədawan-

nes kul. 

Ǝššəɣəlan 

Məzdiyat ən tətəbəqqa tin əlǎnen tənfa meɣ əẓẓəwǎtnen i ǎsəsəɣri. 

1. Ǝgu iṣəṣṭanan tǎnnǎɣ i ak analmad ad əgu ənniẓam dǎɣ ǎrǎṭ n ǎlwaq. Ǝfrâgǎn ad 

əktəbǎn aljawaban-nǎsǎn. 

2. Tǎnnǎɣ i ak analmad ad iẓənnəməẓləy aljawab-nes əd wa n ǎmaharag-nes meɣ ǎraṭ ən 

tǎggayt ɣas əffin aljawab wa fel ənǎmǎnnakan. 

3. Səṣṭən dǎɣ tǎggayen mǎqqornen inalmadan əššin s əššin fel ǎljawaban win fel 

ənǎmǎnnakǎn. Muše ifrâg ad innu i inalmadan win ǎrǎnen ad əffin aljawaban-nǎsǎn 

meɣ isənnəfrən iman-nes əššin nalmadan win ǎrǎnen ad əffin aljawab-nǎsǎn. 

 

III.3.2 Təməwiyen n ǎlamad tin ǎynǎynen 



Dǎɣ təməwiten n əsəsəɣri tin ǎynǎynen, ofa aṣṣaɣ ən deranan ən tǎɣare win ətwǎrǎnen əd 

təkarsiwen n əsəsəɣri tin ətwǎrǎnen. Dǎɣ adi fel ǎšəggər ən maṣnaten, ihôr ad itwəggu 

ənniẓam fel awa osǎɣǎn karaḍat tǎkkolen-tina: 1) Deranan ən lamadan 2) əššəɣəlan n əsəsəɣri 

3) təkarsiwen n əsəsəɣri.  

1) Deranan ən lamadan: ma a immîkkǎn a t-iṣṣən meɣ ad iṣṣən igi analmad dǎɣ ǎɣrud ən 

təlemət. Ǝmmək wa s itâwǎktǎb deran ən təlemət da: « As za təɣrəd təlemət inalmadan 

əfrâgǎn ad + anamal n igi » 

2) Ǝššəɣəlan n əsəsəɣri: ma əmôṣǎn əššəɣəlan win za ǎgǎɣ fel ad əlmədǎn bǎraran? Ma 

təmôṣ təkarse ta za ǎgǎɣ fel ad tǎknu təlemət-in? 

3) Təkarse ta n šaggara: məni əmmək wa dǎɣ za ǎgaɣ šaggara? 

 

III.3.3 Təkarsiwen ən šaggare tin ǎynǎynen 

 

Šaggara n mǎṣnaten ən nalmadan təha təkarsiwen n əsəsəɣri/asəlməd. Fel ad iknu šaggara 

igi, nəfrâg ad nəgu awa: 

- igi n əlməxsud dǎɣ za ifrəg analmad igi n əššəɣəlan-nes; 

- Alawaq wa dǎɣ iššǎqqǎl analmad kundəba a t-əllǎnǎt timuɣutar; 

- Fel ad iknu ti n təmuɣutar, kundaba a tǎy-əffân ənnəsixatan, əššəɣəlan əd mutag; 

- Alawaq wa dǎɣ ilâkkǎm i ǎnnasixatan fel ad iknu timəɣutar, analmad tette-nes a 

təšâšɣǎl, igârǎw maṣnaten ǎynǎynen: ənta as deran n əsəsəɣri; 

- Awa ilmǎd barar, ifrâg ad išɣəl sər-əs tolas dǎɣ daggan əyyaḍ. 

 

  

Aɣrud 

 
Dǎɣ ǎlbaba-wa, nəgrâw ənnisaxatan-wina: 

Aɣyud wa n ǎlɣadat dǎɣ Afəriq d əmmək wa s əlâmmǎdǎn əmôṣa᷆n əššin zuɣaz əmmârnen 

təməwit əd təkarsiwen ən tǎmattiwen n Afəriq (Akkari et Dasen, 2004). Təmattiwen ɣur-

əsnǎt, aɣyud ikmâṣ karaḍ ǎrǎṭǎn: tuẓant, anəmədhal d ǎnəməṭṭəf. Təməwit ən tǎmittewen d 

irawan ən tǎwšiten, ənta as təgəttawen n ǎlamad dǎɣ Afəriq.  

Ǝmmək wa s itâwǎggu ašəggər ən maṣnaten/ilamadan a irəwan əlkâmǎn i igi ən tǎmattiwen 

win əmôṣnen təmuṣt, ejwal n Afəriq. 

Nəga ənniẓam fel iməṭṭiyan  win d-ewǎyǎn igitan ən kufar win əsǎmǎṭṭǎynen alɣadaten ən 

təmattiwen n Afəriq dǎɣ ǎɣyud. 



Albab-wa ixsâb əlməxsudan ən lamadan dǎɣ Afəriq. Ǝlməxsudan-win, əhân-tǎn alɣadaten əd 

təməɣutar tin dər əddêwnǎt əd mutag win dər iddew fel ad ətwǎkninǎt ti n təmuɣutar.  

Nəga ənniẓam fel tənfawen n ǎɣyud wa n ǎlɣadat əd awa t-osǎɣǎn šaggara n lamadan. 

Sǎggara n lamadan nənây as əššəɣəl n ak iyyan a fel iga zun dǎɣ lǎkkolen wi n ǎzzaman. 

Dǎɣ ǎɣrud n ənnizam, nənǎy as šaggara wa n əsəsəɣri ifrâg ad iddew əd mǎṣnaten ən 

tǎmattiwen əd tənfawen-nǎsǎn. Məsǎn, albab-wa iga iṣəṣṭanan fel iṣəmməṭiyan n əmməkan ən 

sǎggara d igitan-nǎsǎn fel əmmək wa s itâggu əsəsəɣri. Imaknan ən sǎdadan ən tǎɣare əntane 

a əhôrnen ad əgin imutag win əmməkkǎnen i təmǎttiwen-nǎnǎɣ, əff-in tolas əššəɣəlan i 

inalmadan d əmmək wa dǎɣ za igu šaggara n mǎṣnaten iŝihǎdadǎn fel ǎnəmədhal, anəməṭṭaf d 

ǎgaraw ən man. Karaḍ ǎrǎṭǎn win za əffinen ag adawlat ilkâmǎn i tǎmatte-nes tolas ilmâdǎn 

əššəɣəl wa za išwəḍan ərrəzəɣan n ǎddawlat (Remillard, 2010). 

Məšan ənniẓam-wa wər iga əššin ǎrǎṭǎn as immîkkǎn a tǎn-igu. Ǝnniẓam ən fərragaten ən 

mušetan fel ǎɣyud wa n ǎlɣadat əd maṣnaten ən təmattiwen amaraḍa fel a dd-ətwəgrəwǎn 

dǎɣ-san imutag. 

Fərregat ən lǎkkolen ti n mušetan asəsəsəɣri i mušetan fel ad ǎgin (mušetan) tənfa s igitan ən 

təmattiwen dǎɣ ǎddəbaratan n əsəsəɣri d sǎggara. 

Albab wa n 8 

Ini dǎɣ asəsəɣri/asəlməd n ǎwalan-təmuṣt dǎɣ lǎkkolen n Afəriq: ərrəzəɣan a din-nəṭṭəwǎt 
Amadou Saoibou Adamou 

Zagazal 

 

Ǝnniẓam wa iga fel initan dǎɣ esawe-nǎsǎn wa n ǎwal infân tǎmatte, as əfrâgǎn ad ǎgin tənfa 

dǎɣ əlməxsudan n əsəsəɣri n ǎwalan dǎɣ kǎlasan. Initan əmôṣǎn awalan əktâbnen, gǎzzolnen, 

əkmâṣnen taqqanen d ǎlɣadaten məsǎn wər əhen sadadan ən tǎɣare dǎɣ lǎkkolen n Afəriq. 

Albab-wa təməwit ta n əsəsəɣri n mǎṣnaten a ikkǎl fel ad igu ənniẓam fel tənfa n initan dǎɣ 

lǎkkolen ti n ǎzaman fel tolas ad iknu aɣyud ən bǎraran dǎɣ esawe wa n maṣnat n ǎwalan əd 

təmuṣt n Afəriq. As nəssəkna tənfa d əššəɣəl dǎɣ təmattiwen n Afəriq, ənniẓam-wa ad issəknu 

tolas as imutag n əsəsəɣri a əmôṣǎn əlânen tənfa dǎɣ ǎsəsəɣri n ǎwal əd təmuṣt. Albab-wa ad 

iffu izuɣaz n əsəsəɣri/asəlməd n initan dans lǎkkolen n Afəriq 

 

Təfir ti n əlməxsud: initan, əsəsəɣri/asəlməd, awal/təmuṣt, fərrəgaten n ǎwal, əsəsəɣri n maṣnaten. 

 

Təzugəst 
Initan ətâwǎggin meɣ ətwəsənnələsǎn dǎɣ təmattiwen kul. Ǝlântǎy harwa eru, meɣ ətwǎggin dǎɣ ǎzzaman fel 

əsəsəgri n awa əmôṣân (meɣ odmǎn əmôṣǎn) aytedam, fel ad ənnin tolas awa əmôṣǎn aytedam əyyaḍ, meɣ awa 

təmôṣ təməddurt-nǎsǎn. Initan tǎgzalt a əgǎn zun maslan maslan, taqqanen dwrln...Təṣarnaten a əmôṣǎn əhânǎt 

tǎqqanen, əsâɣǎlnen əttəjəɣan ən tǎmatte fel ad əlmədǎn aytedam. Initan taqqanen a tǎnǎt-əhǎnen, fel awen as 

əlǎn tənfa dǎɣ asəsəɣri n ǎwalan əd mǎṣnat n ǎytedam. Ǝnniẓam fel maṣan ən təṣarnaten gǎzolnen-a a d-ewǎyan 

maṣnat tenǎyǎt as ətâwǎnni parémiologie dǎɣ, təfaransist.  

Təmattiwen n Afəriq təyyaḍ (dǎɣ gǎmatan) əgǎnǎt initan dǎɣ šiwilan-nǎsǎn win harkuk, fel awen as dǎsǎn 

ətâwǎnnin “Kel-initan”. 

Initan əhân isaktaban amərəḍḍa fellas əllântǎy əlkəttaban əgânen fel initan ɣas (Alxuseyni Kule XX) d isətigan 

əkmâṣnen initan aggotnen. Məšan, initan wər əhen sadadan ən tǎɣare əngəm za əddəftiran n Afəriq. As iga awen, 

əmutag ilân tənfa hullen dǎɣ mǎṣnat n ǎwalan əd təmuṣt, amutag n əsəsəɣri a imôṣ a sər wər ətəggin tənfa dǎɣ 

lǎkkolen dǎɣ azaɣəz n ǎlmad/asəsəɣri n ǎwalan əd təmuṣt. Immîkkǎn ini ad iggəz imutagan n əsəsəɣri n ǎwalan 

əd təmuṣt dǎɣ ǎɣyud ən bǎraran n Afəriq zun awa itâwǎggin dat awa dǎɣ ǎlɣadaten ən Kel-Afəriq. Ifrâg ad iggəz 

sadadan n əsəsəɣri/alamad aggotnen. 

Albab-wa era da iṣəknu tənfawen n ini dǎɣ təməwit ta s ǎsəsəɣri/asəlməd ən təmuṣt. Ǝššəɣəl-nǎnǎɣ karaḍ 

deranan a ila: 1) aṣəkni n tənfa d əššəɣəlan n ini dǎɣ təmattiwen n Afəriq; 2) Aṣəkni n tənfa as imôṣ amutag ən 

tǎɣare 3) təffa n zuɣaz n mǎṣnat n əsəsəɣri n initan dǎɣ lǎkkolen n Afəriq. Izuɣaz n əsəsəɣri n initan win za 

nǎffu, əmmârǎn idaggan n əsəsəɣri kul wərge n tǎggayt iyyat. Wər əmôṣǎn izuɣaz n mǎṣnat n əsəsəɣri win za 

əsəsuginen əšəɣəl n əsəsəɣi ən təmuṣt n Afəriq.  

 

I. Arṣəl əšəɣəlan d ǎlmaɣna n initan 



Ad nǎfər albab-wa s əlməxsudan fel initan. Ad nənəy arṣəl-nǎsǎn tarmaṭ əlmaɣna-nǎsǎn dǎɣ tassaɣen ger 

təmattiwen.  

1.1 Aṣəl əd tənfa n initan 

Ak tamatte tənâẓǎm-du initan-nes əs tətâggu tənfa dǎɣ ləkkum i mǎṣnaten-nes əd təməgutar-

nes d əšəɣəlan-nes. Ini illǎy dǎɣ daggan kul. Məni d-ifǎl? Mi d-inẓǎman ini? Aljawaban i 

iṣəṣtanan-wi əhân initan win ezzǎrnen iga awedam, əmmək wa dǎɣ ətwǎggǎn d ǎzzaman wi 

dǎɣ ətwǎggǎn. Kudis nəfrâg agaraw n ǎrṣəl-nǎsǎn dǎɣ sǎktaban win iru, awen wər rəɣis i 

initan wi wər nəkteb. Nəṣṣân təmattiwen ti n əngom əd ti n amaraḍa ənâẓamnǎt-du initan 

aggotnen dǎɣ əmməkan aggotnen. 

 

Dǎɣ ǎmaḍal wa n Maṣar (Ejift) (odmǎn as ənta as arṣəl n ədduniyat) a dd-ətwǎgrǎwǎn 

əlkəttaban fel initan win ezzǎrǎn (təfrit ta n ini as ətâwǎnnin sebyt dǎɣ ǎwal wa n Kel-Maṣar). 

Ǝsaktab-wen iṣəm-nes “Asəsəɣri wa n Ptahhotep” meɣ “əlkəttab n initan wa n Ptahhotep” as 

odmǎn ənta Ptahhotep a t-iktǎbǎn dǎɣ awaṭay wa 2400 dat təhut n Annabi Ɣisa. Awaṭay wa n 

1843 ad t-inǎy aw Farans iyyan as itâwǎnnu Émile Prisse d’Avesnes. Ǝsâktǎb-a, tənfa-nes 

ǎɣyud fel tajne d mǎṣnat n ǎšiwəl. 

 

Dǎɣ ǎrṣəl ən Kel-Gərək (addawlat iyyat) wi n əgom itîwǎgrǎw-du initan as ətâwǎnnin 

paroimia dǎɣ təfaransist. Initan ən Kel-Gərək arṣəl-nǎsǎn alɣadaten ən tǎmatte, igət-nǎsǎn 

arṣəl-nǎsǎn Maṣar. Igət-nǎsǎn ətîwǎktǎbǎn dǎɣ əlkəttaban zun wi n iməggi n initan wa s 

ətâwǎnnin Hésiode (8000 n ǎwaṭay dat təhut n Anabi Ɣisa). 

 

Anakatab n iru iyyan as itâwǎnnu Athanase, as issoɣǎl Mamoussé Diagne (2005, p 94) isǎlǎn 

nes inna: « Itwǎgg-as iṣəm wa n paroimia (para tou  oimous) fellas izuɣaz ad ətwǎktǎbǎn 

(initan) fel a tǎn-aɣrin iməššukal; […] as iga awen iməššukal win tǎn-əgrǎnen ad əgrəwǎn 

maṣnat » Initan aṣəkṭi a dd-ətâggin, əhâkkin ijəwwiban i iṣəṣtanan win za əgin iməššukal fel 

zuɣaz meɣ aytedam kul win ədâkkǎlnen wa n ǎzaɣəz. 

 

Ǝlântǎy initan dǎɣ əlkəttaban n əddinan zun Bibəl (ewat wa wǎššǎrǎn) d Ǝlquran. Azaladaɣ 

initan əhân tǎkkayen n ǎytedam ti n harkuk (hullen dǎɣ gǎmatan), dǎɣ sətigǎn ən kel əssiyaṣat, 

isaktaban. Ǎraṭ-wen ayedam wi n ənnəṭǎfnen əd tǎɣare n initan a tǎy-əssôɣǎlnen.  

 



Kudis, təmattiwen harwa dǎɣ eru ətâgginǎt initan, dǎɣ ǎljawaban-nǎsǎn fellas əlân tənfa dǎɣ 

ǎljawaban ən təmattiwen, tolas, ənimǎllǎlǎn d igitan ən təmattiwen win əmmǎrnen awalan-

nǎsnǎt, alɣadaten-nǎsnǎt əd šiwilan-nǎsnat.  

 

 1.2 Almaɣna n initan 

Almaɣna n initan əfâl-du təmattiwen win ǎn-əgǎnen meɣ imuṣanan n initan. Fellas ini, təmuṣt 

ən tǎmatte a dd-igmǎḍ, immîkkǎn as ak tamatte ad tǎffu almaɣna-nes dǎɣ ləkkum i əššərəḍan 

ən ta n tǎmatte. Imuṣanan n initan əntǎne əlân əššərəḍan win sər əhâkkin almaɣna n tǎmatte. 

Imuṣanan ən tǎwšeten, əlân əššin əššərəḍan win sər əhâkkin almaɣna-nǎsǎn. 

 

Initan əlân almaɣnatan aggotnen. A kǎwǎn-nǎṣṣǎknu almaɣnatan əhâkkin sənaṭət tawšiten n 

Afəriq ta n Aṭaram: Ibanbaran wi n Mali d Zabarman wi n Nijer dǎɣ ənniẓam əgân əššin 

muṣanan: Joseph Russo et Claude Buridant.  

Ibanbaran « n’dale » agânin i initan təfirt-ten arṣəl-nes « ne » (nǎk) et de « da » (əbṣər). As 

iga awen, almaɣna n « n’dale » ad iqqəl « nǎk əbsǎrǎɣ », zun « nǎk əbṣârǎɣ, wər əɣberǎɣ ». 

Zahan odm-as ɣur Ibanbaran « n’dale ənnəẓər a imôṣ iṣâṣǎnǎn tənna n wa tǎy-itâggin, fellas 

anniyat n wa itâggin wa n igi, togǎr ini wa iga[…] n’dale əššin ǎrǎṭǎn a isâmǎqqas ; iyyan 

wa n ǎzzaman wa haḍan aṣəkṭi n ǎrǎṭ okâyǎn » (Mamoussé Diagne, 2005, p. 71). As iga 

awen, ini əššin azzaman a izǎnnǎmahǎẓ; azzaman wi n ǎmaraḍa əhân əməššiwal d ǎzzaman 

wa d-əṣâkṭin azzaman win dǎɣ itâwǎggu wa n ini. 

Ɣur Zabarman zun ɣur təyyaḍ tawšiten n Afəriq, ini (yaasay) ola d əyyaḍ šiwilan zun 

tǎqqanen, tisəɣlay dwrln. Ini awal imôṣ igân as tisəɣlay. 

Arṣəl n ǎlmaɣna n təfir ta n « yaasay » odmǎn-as azəgzəl ən təṣarnat « ya a say », as əlməɣna-

nes ifrâg ad iqqəl « əbṣər, zənnənfəz » meɣ « ənbǎlǎɣ ». « Ǝnfəz » yaasay ad iqqəl aɣasab fel 

təggərot n ini. Wa s əgǎn wa n ini, zun iqqǎl-as taqqant, kundəba əlxissab zǎgren a za igru 

almaɣna-nes. As iga awen wa s itwǎgga wa n ini ənta da a t-iṣṣən, əṭṭəf-tǎy dǎɣ ǎɣaf-nes fel t-

igu dǎɣ ǎdag iyan tolas dǎɣ za ilu almaɣna. 

J. Russo (2009 inna: « ini təṣarnat gəzzulǎt a imôṣ, as wər itwǎṣṣǎn wa tau-igǎn, irəwǎn 

hullen, wər nəṭṭəməṭṭəy, imâlǎn tidət, ənnisaxatan fel tənîmǎnnǎk tamatte kul » 

I C. Buridant (isinǎlas M. Diagne, 2005 p. 64) ini « “ənniẓam inṣân” meɣ “ tajne təhât 

efataw” zegzəl a imôṣ ən mǎṣnat, tajne, alxal ətîwǎṣǎnnen; ilkâmnen i ǎlɣadaten əd təmuṣt 

dǎɣ ǎwal wər nola d wa n harkuk » 



As iga awen, ini awal a imôṣ iẓẓəwen as almaɣna-nes wər təɣlel harkuk. Məšan dǎɣ ləkkum ən awa nənǎy dat 

awa, nəfrâg ad nənnu: (i) ini zǎgzǎl (arakam) n ǎwal a imôṣ (igəzzulǎn, fel awen ad əgânin Izabarnan kundəba a 

tǎy « əzinǎnfǎžan » as za itwəgru). (ii) tisəglay a imôṣ (iii) əmmək-nes d ǎlməɣna-nes oṣâɣan əd 

tǎggaṣt/alɣadaten; (iv) arra-nes tarmaḍ as itâggu. Fel awen as, arra-nes kundəba wa iṣṣǎnǎn almaɣnatan ən təfir n 

awal wa dǎɣ iga. Ini illa ger awal əd təmuṣt. Fel awen as imôṣ amutag ilân tənfa hullen n ǎsəlməd n ǎsəssəɣri n 

fərragaten n ǎwal d ǎlɣadat. 

II. Ini d ǎsəsəɣri n ǎwalan/təmuṣt 

Ǝlmisal dǎɣ Nijer fellas initan tamatte a d-əgmǎḍǎn, wər əhen sadadan ən tǎɣare meɣ 

əddəftiran. Ǝddəftiran win əkmǎṣnen initan win harwa azzaman ən Kufar. Ǝlkəttab wa əhǎn 

ənta as itâwǎnnu Mamadou et Binéta sont devenus grands (Awaṭay wa n 5 əd 6)  Iktâbǎn A. 

Davesne et de J. Gouin. Ǝlkəttab-wen ikmâṣ harkid tǎqqanen. Infa asəsəɣri n əlluɣat wa n 

harkuk əmmârnen 36 ən sǎdad win ənnəṭṭǎfnen i ǎlamad ən təfǎransist. As iga awen, wər 

itwǎgga tənfa s initan dǎɣ əššəɣəlan ən kannan ən fərragaten n ǎwalan əd təmuṣt dǎɣ lǎkkolen 

ən Nijer. Awen wər imm̂ikkǎn fellas initan əhân tǎkkayen-nǎnǎɣ ti n harkuk. 

2.1. Ini dǎɣ ǎɣyud wa n ǎlɣadat 

Dǎɣ Afəriq, hullen dǎɣ Nijer, waššera a ətâgginen tənfa s initan dǎɣ ǎɣyud ən bǎraran. Ǎrǎṭǎn 

kul a ətâggǎzǎn: igi n sǎttemal, igi n sǎlǎn, araɣam, asuɣəl n ǎnniyat, asəlməd, asəsəɣri, dwrln. 

Dǎɣ Afəriq ini, amutag n əsəsəɣri n təmuṣt ən tǎmatte a imôṣ. Iṭuf a tan-ətâggin bararan dǎɣ 

ɣafawan-nǎsǎn fel a tǎn-əssuɣəlan dǎɣ sawetan əyyad i əyyaḍ bararan. 11h35  

Initan wər əṣəknin təməwit n əšiwəl ɣas, harkid təməwit n əlxisab, təməwib n ənniẓam əd 

təməwit ən təməddurt. Ǝm̂oṣǎn təməwit tolas ən tǎssaq əd man, tassaq d ǎytedam əyyaḍ əd 

win əttâgginen tənfa sər-sǎn. Fel awen, imm̂ikkǎn ad əggəzǎn initan sadadan ən tǎɣare dǎɣ 

lǎkkolen n Afəriq ti n ǎzzaman, kudis ǎrǎn lakkol ad təqqəl edag dǎɣ əlâmmǎdǎn ašiwəl dǎɣ 

ǎlɣadaten-nǎnǎɣ. 

3.2. Initan dǎɣ əsəsəɣri n ǎwalan dǎɣ lǎkkolen wi n ǎzzaman 

Ǝššin dǎggan dǎɣ əfrǎgǎn igi n initan dǎɣ lǎkkolen: 1) edag wa n əsəsəɣri ən maṣnat n ǎwalan; 

2) edag wa n maṣnǎt n ǎlgadaten. Dǎɣ ǎdag wa ezzǎrǎn ad ǎgin tənfa s initan dǎɣ asəssəɣri n 

maṣnat n ǎšiwəl; dǎɣ ǎdag wa n əššin ad əgin tənfa s mǎṣnaten n əššərəḍan n ǎlɣadaten ən 

tǎmattiwen tin əkmǎṣǎn initan.  

Fel awen, asəsəɣri/asəlməd n initan ad igu dǎɣ əkkoẓat fərragaten-tina: təgərrot n ǎšiwəl, 

təgərrot ən sǎktaban, maṣnat n ǎsiwəl, maṣnǎt n ǎkatab. I fərragaten-tina, əššiwəḍǎn maṣnat n 

ǎlɣadaten təm̂oṣǎt fərregat tosâɣat tin hadǎnen ket-nǎsnǎt. Asəsəɣri n initan ifrǎg ad igməy 

deranan-win: maṣnat n ǎsiwəl d ǎkatab (tehakke n sǎlǎn) əd deran wa n ǎṣuṣən n ǎlɣadaten. As 

iga awen, ini, ənta iman-nes a igǎzǎn sadadan n əsəsəɣri/alamad n ǎwalan d ǎlɣadaten dǎɣ 

Afəriq. 



Har kǎwǎn za nǎffu əššəɣəlan n əesəsəɣri/asəlməd n initan dǎɣ awa immǎran awalan d 

ǎlɣadaten, kundəba nəga ənniẓam fel tənfa ta za əgrəwǎn inǎlmadan win za əgrinen initan. 

 

Mame Couna Mbaye (2015) iṣṣəkṭa-du « əyyat dǎɣ təgəttawen n əsəsəɣri/asəlməd n initan 

imôṣ əddəlil meɣ tənfa ta za əgrəwǎn inalmadan dǎɣ alamad n igi n initan. Fel awen, nodma 

as maṣnat n initan kundəba as inalmadan əd mušetan ad ənəməšiwlan gar-essǎn, inalmadan ad 

əšâqqǎlǎn gar-essǎn əntaneda » 

Igət n initan arṣəl-nǎsǎn, meɣ əmmârǎn gamatan. Fel awen, məšan wərge harkuk, nəfrâg ad 

nǎnnu as inalmadan wi n gǎmatan, əsâllin i initan fel wi wər nəṣṣen ar iɣərman ɣas. Tolas 

kalas ifrâg ad təkmâṣ bararan win əṣṣǎnnen initan əd wi wər tǎn-nəṣṣen. Fel awen as muše 

ihôr ad iṣṣən bararan win əlmǎdnen initen ad win wər tǎn-nəlmed. 

 

3.2.1. Ini d fərragaten ən təgərrot 

Nəṣṣənet as təgərrot n ǎljawab wər rəɣis; aljawab iẓẓəwǎt hullen. Təgərrot n ǎlmaɣna n ini 

təẓẓəwǎt fel ta n ǎlbab fellas awal a imôṣ ilân təməwit-nes tolas d əššəɣəlan win ətâggin sər-

əs.  

Jean-Pierre Cuq et Isabelle Gruco (2013, p157) ənnǎn: « təgərrot n ǎljawab igân dǎɣ ǎwal n 

ǎkal iyyan ila əlməxsud hullen fellas ǎrǎṭǎn aggotnen a ətâggǎznen afəṣṣər-nes əd təgərrot-nes 

». Wa erǎn ad igrəw almaɣna n ini, kundəba iga ənniyat i imaknan n ǎljawab zun: təməwit-

nes, alaway  əməsli, almaɣna n təfir, tastəq dwrln. Ǝlântǎy ǎrǎṭǎn  wər nəmmer əlluɣat 

ətâggǎzǎnen almaɣna n initan zun: əmmək wa s ətâwǎffin isǎlǎn, təmuṣt ən win išâwǎlnen, 

ǎlɣadaten, tədoganen, taɣara n idum. Fel əsəsəgri dǎɣ ǎwal meɣ dǎɣ ǎkatab dəffər awen 

isəsəsugen n nalmadan initan, muše ifrâg ad išɣəd d ǎganna n ak iyyan n ǎrǎtǎn win nənǎy 

ətâggǎznen igi n ini. Ifrâg tolas ad igu tənfa s zuɣaz n əsəsəɣri-win:  

1; Dǎɣ ləkkum i idaggan tǎɣare (ta məḍḍərat, ta n gǎregǎre) teɣare n igitan təfrâg ad tǎfər s 
əššərəḍan n əlməxsud; zun ašəddərgən ən maslan meɣ šaššela a dd-əṣâtininen almaɣnatan n  
initan i inalmadan. As iga awen nəfrâg ad nǎgu: 

- ənniẓam əd nalmadan tarmaṭ fel irawan ən təffa n sǎlǎn (aytedam, ihərwan); 

əmməkkan ən təffa n sǎlǎn (ašwəl, tədoganen); imutag ən təffa n sǎlǎn (iməli, elam, 

alkatab, šaššeal, talfon dwrln); 

- Asəddərgən meɣ, teɣare dǎɣ ǎdakal n əməsli imayyan, taqqanen, iṣakka, attarixan, 

igitan, initan, tisiway; ɣas təẓəmməẓlǎyǎɣ-tǎn əd šiwilan. Dəffər awan, inalmadan əgin 

ənniẓam fel awa s əslǎn. 

- Igi n təšulay dǎɣ kǎlasan əmmârnen isaktaban (, iṣakka, attarixan, igitan, initan, 

tisiway) fel ǎlɣadatan-nǎsǎn d ǎlɣadatan ən təyyaḍ təmattiwen. 



Tənfa n əššəɣəlan-win əd wəyyaḍ, iṭuf ən tǎṣṣaq ger awa itâwǎlmadan dǎɣ lǎkkolen d awa 

itâwǎggin d awa itâwǎnnin dǎɣ ɣawanatan harkuk. Tənfa n awen tolas mari n ǎɣaf i 

inalmadan i aljawaban win ətâwagginen dagman-sǎn, əsuɣalǎn tolas ənniyat-nǎšan ǎrǎṭǎn kul 

win ətâwǎgginen s ǎkatab meɣ ašiwəl.  

Dǎɣ awa immǎrǎn alamad ən təgərrot n ǎšiwəl, mušen ad igu tənfa i mutag win ila fel ad 

isəsəɣru initan dǎɣ ləkkum i karaḍat tǎkkolen n əsəsəɣri n ǎšiwəl. 

Asənnəktəb i isəddərgən: imôṣ tǎkkolt ta təzzǎrǎt ən təgərrot n ini. Ǝlmisal təfrâg ad təqqəl, 

aṣəkni n ǎnamod n ǎnalmad. Ad əməlǎn i ǎnalmad deranan ən tǎɣare, awa za təkməṣ,  əmmək 

wa dǎɣ za təgu, awa za islu dǎɣ annamodan n ǎšiwəl dwrln. Ifrâg tolas, dǎɣ ləkkum i deranan 

ən təlemət, təmuṣt n ini, igi n ṣəṣṭanan ən təgərrot n ini ket-nes, əlmisal iṣəṣṭanan fel 

aməššewəl, annamod-nes, əmmək ən təṣarnaten d ǎraṭan əyyaḍ wər nəkteb zun taṣtəq, aṣṣahat 

n əməsli. Deran n əsənnəktəb-wa imôṣ asuɣəl nənniyat fel ən nalmadan fel awa ilkaman. 

Asəddərgən : Dǎɣ ǎdag-wa, təgərrot n ini d mutagan-nes: təṣarnat, təfir, təseləben. Ifrâg ad 

iqqəl ini wər nədrew ǎrǎṭ d ǎrǎṭǎn iyyaḍ, ini ihân asaktab zagren. Wa n ini, ifrâg at-igu muše 

iman-nes, inalmadan as iŝinǎktǎb, fel əyyaḍ imutagan a dd-ewǎy zun: radiyaw, talphone 

dwrln. əššəɣəl ən muše imôṣ igi n ǎnniyat fel ad itwəggu wa n ini s əlluɣ, dǎɣ laƙkum i 

deranan. Ǝfrâgǎn a das-əgin isəddərginǎn aggotnen. Asəddərgən wər imôṣ tesale ɣas əs 

tədərgen. Ǝššəɣəl a imôṣ dǎɣ za issuɣəl analmad ənniyat-nes, igu təkarsiwen tin əmməkkǎnen 

fel ad igru wa n ini fel ad ejǎwwǎb iṣəṣṭanan win das-za ətwəgginen dǎɣ tǎkkolt ta n dat 

ǎsəddərəgən. XXX 

Dəffər ǎsəddərgən : Dǎɣ ǎdag wa n dəffər ǎsəddərgən, əššəɣəl ən nalmadan imôṣ ajəwwəb i 

iṣəṣṭanan win ətwǎggǎnen. Ǝššin zuɣaz a t-illǎnen fel awen: 

 

1- Kudis wa n ini, təṣarnat ɣas a imôṣ, inalmadan əfrâgǎn ad əgrəwǎn almaɣna-nes s 

ṣəṣṭanan n imi s imi. 

- mi əfǎgǎn alafaḍ ən wa n ini, mi s itwǎgga, məni esawa wa dǎɣ itwǎgga dwrln; 

- ma təmôṣ təməwit ən təṣarnat-nes;  

- ma əmôṣǎn šaššelan win ikmǎṣ; 

- ma imôṣ almaɣna n wa n ini; 

- ma imôṣ sattemal n ǎlɣadat wa ihǎn wa n ini. 



2. kudis wa n ini itîwǎgga dǎɣ ǎljawab zǎgren (isǎlǎn, sattemal, dwrln) dǎɣ ləkkum i imutag n 
əššəɣəlan n əsəsəɣri əfrâgǎn ad əqqəlǎn: 
- ǎrǎṭǎn win əttəmǎlnen s ǎffala meɣ aganna-nǎsǎn; 
- əmmək wa dǎɣ itwǎgga wa n ini (əmmək wa dǎɣ itwǎgga wa n ǎljawab tədoganen...) ihân 
alɣadaten n ǎməššewəl; 
- ma əmôṣan aytedam win dər iššewǎl; 
- almagna n ini dǎɣ ǎsawe wa itwǎkkǎlǎn; 
- almaɣna n ini ta tǎraṭ afəṣṣər, wər nətǎwǎgra; 
- alməɣ n ini dǎɣ ǎljawab, dǎɣ asaktab; 
- dwrln. 
Təməwit ən təgərrot n ini iktâbǎn tola d ta n ini wa itǎggǎn imi s imi: 
Edag wa n mǎrin n ǎɣaf d igi dǎɣ ǎẓaɣəz imôṣ teɣare n wa n ini, meɣ asaktab wa tǎy-

ikmǎṣǎn; alwaq wa n əššəɣəl ən wa n əsaktab  (as ogǎr sənaṭət təṣarnaten) ad ilkəm fel ǎɣasab 

ən wi n sǎlǎn. Axasab ən wi n sǎlǎn ifrâg ad igu, fel əlluɣat, tiṣarnaten, isawetan ən təmuṣt 

win ikmǎṣ wa n ini. Ǝlmisal, ini ifrâg ad iqqəl amutag n əsəsəɣri n axkum d əššəɣəlan-nes dǎɣ 

təṣarnat. 

Awen a dd-ǎwəy əngəm almaɣnatan aggotnen n ini wa itwǎggen ɣas-nes, meɣ dǎɣ tǎṣṣaq-nes 

d ǎlmaɣanatan əd tənfawane-nes. 

Dəffər əššəɣəlan wi n təgərrot i ini (imi s imi meɣ dǎɣ ǎkatab), imm̂ikkǎn ad itwəššəggər wa 

əṣṣǎnan inalmadan fel awa ənǎyǎn meɣ awa əlmǎdǎn fel initan.   

3.2.2. Initan əd fərragaten 

Fərregat n igi n ini, s imi meɣ dǎɣ ǎkatab, ədêwǎn əd məgra-nǎsǎn. Awa itwǎlmǎdǎn  daɣ 

ǎdag wa n məgra (imi s imi meɣ dǎɣ ǎkatab), ad itwəšɣəl sər-əs (s imi meɣ dǎɣ ǎkatab). 

Igi n ini s imi, ad ǎlu d ǎwa: 

- teɣare dǎɣ ǎdakal n əməsli n ini iyyanda meɣ initan aggotnen: məsǎn, ad itwəggu 

ənniyat i ǎlafaḍ, dǎɣ aṣəfrər ǎlaway n əməsli, kudis initan olân meɣ əẓlâyǎn ǎɣ ǎlakam 

tolas i almaɣna n wa ini; 

- asəsəgri n inidǎɣ sawetan aggotnen fel əṣṣənǎn ini ifrâg ad ila almaɣnatan aggotnen 

dǎɣ ləkkum irawan n ǎlmaɣnatan d əššəɣəl wa ətâggin sər-əs; 

- ašəšɣəl n initan dǎɣ tokbaren aggotnen iffa wa n muše. Muše, ifrâg tolas, ad iffu i 

inalmadan isawetan (edag, igi) əššəɣəlan (aytedam win ətâmǎgrǎdnen), deran wa 

itâwǎgmǎyǎn (iffu annasixatan, iknu, irɣəm); 

- inalmadan ad əffin isawetan win dǎy za ətwəggin ini wa imməkkǎnǎn; 

- ini imôṣǎn zegzal, meɣ ǎɣrud ən təɣawše n ǎdduniyat; 

- igi n initan s imi, dǎɣ ləkkum ən wa itwǎffǎn, (təməwit-nes, ilân anamal iyyanda meɣ 

əššin, ilân šaššela, wər nəla šašela, išâšwalan imudaran, eškan...). 

Dǎɣ awa imm̌arǎn akatab n initan, ifrâg ad itwəggu dǎɣ əššəɣəlan aggotnen a za iffu muše, 
meɣ a za əgin inalmadan dǎɣ tǎra-nǎsan; əlmisalan-da: 



- akatab n ini tənâyǎɣ (dǎɣ amagrad iyyan, meɣ daɣ ǎsaktab təɣre), təkne tǎra; analmad 

ifrâg ad iməl esawa wa dǎɣ inǎy wa n ini, əffu əddəlilan win tǎy-oaṣǎɣnen d wa n ini; 

- dəffər fǎrakta n sǎlǎn dǎɣ ǎkal ɣur waššera, analmad ad igu asaktab fel initan win d-

igrǎw; 

- ikənni n initan dǎɣ ləkkum i ǎlmaɣnatan-nǎsǎn; 

- təffa n ǎlmaɣna n ini dǎɣ ǎkatab daɣ ləkkum i esawe n ǎmadgrad wa dǎɣ itwǎgga; 

- asəkməl n ǎlmaɣnatan n initan; 

- ikanan n ini as əzǎnnǎmazrǎyǎn təfir-nes; 

- igi n initan əktâbnen dǎɣ ləkkum i ǎsawe n initan win ətwǎṣannen; 

- igi n zegzal n ǎsawe iyyan meɣ iyyaḍ isǎlan s ini; 

- igi n sǎlǎn as ini a imôṣǎn zegzal-nes; 

- dwrln 

Ini itâru aẓaɣəz wər nəla aḍḍəkuḍ ən təgərrot d ǎsiwəl fel igitan n ǎytedam s imi meɣ s ǎkatab. 

Aššəɣəl s initan dǎɣ lǎkkolen, ad iššiwəḍ alamad n əsəsəɣri n ǎwalan. Ad iknu aṣṣuṣən i 

bǎraran alɣadaten-nǎsǎn, tolas ar-ǎsǎn šəṭṭawen fel ǎlgadaten təyyaḍ. 

3.3. Ini d ǎsəsəɣri n təmuṣt 

« Təmuṣt wər təmoṣ ar tǎggayt n igitan ədrǎwǎn aytedam, əmməkan n əlxisab d igi, əmôṣnen 

tǎggaṣt d ǎlɣadaten ən tǎmatte » (Louis Porcher, 1995, p.55). Təmuṣt təkmâṣ aljawaban 

ətîwǎgganen dǎɣ igitan ən tǎmatte. Ini ikmâṣ sənaṭət tǎggayen ən təmuṣt (alɣadaten, 

aljawaban). Imôṣ igi a dd-əkkôṣen əd taggaṣt n ǎlɣadaten. «Asakkalalaf n ǎlɣadaten a imôṣ». 

Dəffər tehakke n sǎlǎn, ini ila tənfa sər za ǎgin tənfa dǎɣ asəsəɣri/asəlməd n ǎlɣadaten. Karaḍ 

isawaten-a ən təmuṣt, əfrâgǎn ad atwǎɣrin dǎɣ ini: ǎlɣadat, alɣadaten aggotnen, taṣṣaq ta ger 

ǎlɣadaten.  

3.3.1. Təmuṣt dǎɣ initan 

Initan, əməẓduɣ n ǎytedam, wa n hərwan əd lǎlan a sər ihâkku isǎlǎn. Immâr ǎrǎṭ kul wa 

iḍǎṣǎn Awedam. Kudis imutag a sər iššewǎl meɣ as əšewǎlǎn dǎɣ ini, wa n ǎljawab, Awedam 

as iššewal, Awedam a fel iššewal. 

Muše ifrâg ad inəy ǎlɣadaten əd təmuṣ ən təmattiwen əs mutag win əhǎnen ini. Ǝlmisal 

əmmək wa s initan ən Zǎbarman ətâggin tənfa s ǎlxalan ən hərwan fel ad ǎffin almaɣana i 

jəwwiban (Amadou Saibou Adamou, 2016).  

Ǝggətan ihərwan n ǎkal win as ətâggin initan dǎɣ təzabarmat. Ǝlmisal Izabarman ətâggin tənfa 

s təɣəssa n aḷəm fel ad əgin initan. Tudabat ən tələyyaɣ n aḷəm təffa ini-wa: «As əggûgǎn 

aman kundəba aḷəm». Fel ila aḷəm tuhe, iffa ini-wa: « ad emmǎṭ aḷəm wər izɣeɣ » Fel ila n iri 



zǎgren wər əllen əyyaḍ hərwan iffa ini-wa: « Aḷəm ila iri wər iṣṣen adakal-nes; ajaḍ as iṣṣǎnǎn 

wər t-igrew»  

Ǝlmisal-wa, iṣâknu əššin sǎwatan ən hərwan (wi n ǎɣrum əd wi n ǎṣuf) dǎɣ initan: edag iyyan 

əṣâfrǎrǎn-tǎn edag iyyan əɣâšadǎn-tǎn. Awen igitan n ǎytedam ɣas a immâl.  

Dǎɣ igət n ǎlwaqqan, initan tajne n ǎytedam ta tolǎɣat dǎɣ ləkkum i təmuṣt ən tǎmatte a fel 

əgǎn, alwaq iyyan imutag a fel əššewǎlan. Asəsəɣri n təẓayḍert: «wa təha təẓayderṭ a za išwin 

aman ən təhunt» meɣ «wa təha təẓayderṭ a za iẓẓəgǎn tihərit». Ini wa immǎrǎn fərrəgat n 

ǎwedam: «Taləqqa təlmədet teṭṭe n tikənəššit» Iṣǎn ən təkənəššit wər əggətan məšan əntane 

ɣas ila. Ini wa immǎrǎn əššəɣəl fellas ənta ɣas a itâgǎẓǎn awedam: «Aman win du-tənṣǎya 

wər za əgdin i ǎšurəd n effay » 

3.3.2. Igət n ǎlɣadaten dǎɣ initan 

«Igət n ǎlɣadaten ənta a imôṣǎn iguz ən tǎmattiwen aggotnen edag iyyanda» (Cuq et Gruco, 

op-cit, p 59). Addawalten n Afəriq kul əlânǎt təmattiwen, tawšiten aggotnen as ak iyyat 

tətâggu initan əlkâmnen i igitan, əššəɣəlan-nǎsǎn d əmmək wa s ogǎn dǎɣ ədduniyat. Nəfrâg 

ad nəgu tənfa s initan-a dǎɣ ǎlmisal. 

- mənni əmmək wa s tətâggu ak tǎmatte sattemal-nes dǎɣ initan; 

- mənni əmmək wa s ak tǎmatte tətǎggu isǎlǎn ən təməddurt-nes; 

- ma əmôṣnǎt təɣawšiwen n ak tǎmatte (tajne, imutag, əddinan...) wi n əlməxsud; 

- məni d olǎn, meɣ əẓlâyǎn initan ən təmattiwen; 

- mənni əmmək wa s za əmməqqəsnǎt təɣawšiwen (tənfawen) ən tǎmattiwen 

- dwrln. 

3.3.3. Ma təmôṣ təmuṣt n iyyaḍ dǎɣ initan 

Təmuṣt n iyyaḍ dǎɣ initan «Təmuṣt n iyyaḍ wər imôṣ ar əmmək as tǎmatte təyyat tədǎkal 

təmuṣt ən tǎmatte iyyat wər tǎt-nəm̂oṣ. Ǝmmək wa s təɣâssǎb iyyat tǎmatte “A” dǎɣ tǎhharaga 

meɣ dǎɣ maffan ən sǎlǎn, isaktaban, tənnatənna; təmuṣt ən təyyat tolas “B” wər imôṣ harkuk 

awa s todma awa təmôṣ ak tamatte ta n tǎmatte. Ǝmmək wa tamatte təyyat tədǎkalt tamədit 

wər imôṣ harkuk awa todma tamədit-nes » (P. Charaudeau, 1987, 27). Ǝlân-tǎy initan 

əmmârnen esawe-wen. Ǝlmisalan-da n initan ger Fulanan əd Zabarman; sənaṭət təmattiwen 

ərṭâynen. 

- Fel ad ǎnnin Afollan wər itîyəwin, Izabarman ad ǎnnin: 

“Ǝffǎn i Afulan afuṣ iggǎd obǎẓ aɣil”. 

- Fel ad ǎgin isǎlǎn n ǎẓəḍẓi ən follanan ad ǎnnin: 

“Afollan iṣân aẓaɣəz iṣâṣtǎn aẓaɣəz”. 

Ǝntane da Ifollanan awa əgânin fel Izabarman da: 



- Fel ad aṣǎknin iba n təwwidəma n Zabarman. 

“Ǎraṭ kul wa təffi Azabarma a tǎy-igəbərnət” 
Tənfa n ǎsəsəɣri n ǎwalan d ǎlɣaden, wər imôṣ aẓalay-nǎsnǎt ɣas. Deran-nes, aṣəkni i 

inalmadan ǎɣadaten təyyaḍ fel a tǎnǎt igru hullen iqbəl-tǎnǎt, fel a din-əgməḍnǎt ark 

tudmawen fel ǎlɣadaten ən tǎsiten təyyaḍ. 

Dǎɣ adi, əššəɣəlan zun win əfrâgǎn ad atwǎggin əd nalmadan: 

- aṣakaṭ n initan win əgǎnen ark dakalan i ǎlɣadaten ən təmattiwen təyyaḍ; 

- dǎɣ tǎgmərt ən sǎlǎn əgməyǎn inamalan əddəlilan n ark dakalan win ətwǎgganen i 

ǎlɣadaten ən təmattiwen təyyaḍ; 

- aɣasab ən təməkruṣt, deranan n ǎrk dakalan win ətwǎgganen i ǎlɣadaten ən təmattiwen 

təyyaḍ; 

- aṣəkni dǎɣ ak ini wa itkǎl ak iyyan amədi-nes; 

- aẓəmməẓləy n ǎrk dakalan win ətâgginǎt təmattiwen i təmədawen-nǎsnǎt əd tidət n 

awa təmôṣ ak tǎmatte; 

- mǎṣnat kudis harkuk timattiwen ark dakalan ɣas a ətâgginǎt i təmədawen-nǎsnǎt dǎɣ 

initan; 

- aṣakaṭ dǎɣ initan ǎrǎṭǎn kul win əmmǎrnen təmuṣt; 

- aṣakaṭ dǎɣ initan alxalan win olǎɣnen; 

- ašəggər n awa todme as man-nǎk, dǎg awa itwǎnnǎn dǎɣ initan; dwrln. 

Nəṣṣənet as, muše əššəɣəl ən muše imôs igi n tənfa s ini fel ad igru awa təkmǎṣ təmuṣt ən 

tǎmatte, tolas əlân-tǎy əššəɣəlan əmmârnen tette n ǎnalmad, wi n imm̂ikkǎn ad igu dǎɣ 

əššəɣəlan-nes wi n harkuk. 

Aɣrud 

Dǎɣ ǎlbab-wa, nəsəkṭa-du tənfa n ini dǎɣ ǎwal, ǎrǎṭǎn win ikmǎṣ harkid tənfa-nes dǎɣ 

təməddurt n ǎytedam. Nəgr-in as ikmâṣ tifir, tolas ikmâṣ maṣnaten fel təmuṣt a za əginen tənfa 

dǎɣ lǎkkolen ti n ǎzzaman hullen dǎɣ tǎggayt ta n ǎwal əd təmuṣt. 

Har za ətwəkkəl-nǎt tinaḍen n isud n initan dǎɣ sǎdadan ən tǎɣare, mušetan əfrâgǎn ad ǎgin 

tənfa s ǎnnasixatan win nəga fel igi n mutag win sər za əšɣəlǎn dǎɣ əsəsəɣri n initan dǎɣ 

ləkkum i əḍḍəkuḍ n ǎlɣadaten ti n əmməkkǎnnen dǎɣ təleməden. 

Izuɣaz n əsəsəɣri n initan 

- As du-təgrǎwǎm isǎlǎn fel tǎmatte ta təhǎm, əməlǎt arṣəl n initan; 

- Ma imôṣ almaɣna wa təhâkku tǎmatte ta təhǎm i initan? Ma imôṣ almaɣna wa ofǎn a 

za təsəsəɣrem i inalmadan? 



- Ma əmôṣǎn əššəɣəlan n əlməɣna wi  n əlməxsud win təṣṣǎnǎm? 

- Dǎɣ zuɣaz ən mǎṣnǎt n əsəsəɣri n initan, əkkəlǎt əyyaḍ dǎɣ-sǎn fel kannan ən 

fərrəgaten əmmârnen awal, təmuṣt əd təffa n sǎlǎn i inalmadan-nǎwǎn. 

Aɣrud 

Ma din təgram dǎɣ iferəsan wi n tǎza n əlkəttab wa ? 

Əs tizârǎt ɣas əlkəttab wa n eməgri wərgeɣ ǎrǎt ən bennǎn . Wər sərəs itâwǎggu 

əššəɣəl tarmaḍ awendǎɣ dǎɣ kalas. Awa idôbǎt əs tizârǎt da ənta s əsəkni n ǎrǎtǎn wi n 

ǎlɣadatǎn wi n Nijer , ətwǎkkalnin fel igi n əlkəttaban n esəssəɣri əmosan əššərədan əlanin 

almaɣna dǎɣ taɣara ta təlkamat i lǎkkol, lakkol en təmos edag n esəssəəɣri əd alamad ən 

aladab, eges tolas wər nəsəmmətəl təmust-nǎnǎ. 

  

Areɣ ad təssənǎm as, əlkəttab wa isǎknu təməwit n əsəssəɣri, alamaḍ, meɣ ( maṣnaten ,maṣnat 

n igi, maṣnat n ) wi n təhku lǎkkol tolas əlanin almaɣna wi n as ihor tan itəwəssin felas əntane 

a du za rarunen alfedat i imaɣran wi n tufat. 

Lakkol ta tolaɣat šin kala wər təmos ar edag isirtǎyan, ger wi n enaynin meɣ wi n waššarnin 

šaššelan d ǎrǎtǎn …. 

Fel akrus n almaɣna, əlkəttab-wa wər ihəku iẓuɣaẓ ən tǎnnan ; eges ihaku tarrayen tin , 

ənnəzur itafu turagat i mušetan  əd eməsəṣṣəɣra wi n nijer fel ad tu əššəšɣəl əs esawey wa da 

san ikkan, 

Tolas, imaɣran ən əlkəttab əfragan  a ti n agrin tarmaḍ. əlkattab wa wər tu iha ar aṣṣa 

sǎdadan fel timida wər nəla əḍḍukaḍ. Wər za iqqəl wa n aɣruḍ, agamaḍ-net əd tafrart-net ənta 

z arin tarrayt  n akatab ən wəyyaḍ əlkətaban 

Nəttəfet as aṣəgməḍ n əmutag wa n tǎɣare əhan sǎdadan aggotnin saɣmarnin masnaten 

tin təhanin awen a du awi tərədawt əd tettat ən dat. əlkəttab wa amijas ad iqqəl sǎbab tekaney 

ən lǎkkol ən nijer ;tidət as ihoras lǎkkol  a tabəz tarayt tan tətit . Isidaran ɣas agamaḍ n 

əlkəttab wa n teɣare wa  a du  awi titit zəwwərat daɣ ikannan taɣare dǎɣ Nijer 

 


